
پێشەكی

بــۆ یەكــەم جــار ئــەم رۆمانــەم لــە ســاڵی 1997 بــە تیــراژی هــەزار دانــە، 
لــە چاپخانــەی ڕۆشــنبیری بــە یارمەتــی وەزارەتــی ڕۆشــنبیری حكومەتــی 
هەرێمــی كوردســتان چــاپ كــرد. هــەر لــەو ســاڵەدا كەســێك لــە 
ڕۆشــنبیری  وەزیــری  و  مــن  لــە دژی  داوای  دادگای شــاری هەولێــر 
خوالێخۆشــبوو مامۆســتا فەلەكەدیــن كاكەیــی بــەرز كــردەوە و 
تۆمەتــی ناوزڕاندنــی دایــە پاڵمــان، گوایــە بــاس لــە ژیانــی تایبەتــی 
ــە ڕۆژنامــەكان ڕوونكردنەوەیەكــم بــاو  ــدە ل ئــەو دەكات، هەرچەن
كــردەوە و تیایــدا ئامــاژەم بــەوە دابــوو كــە رۆمانەكــە زادەی بیــر و 
خەیاڵــی خۆمــە و پاڵــەوان و كەســایەتییەكانی نــاو ڕۆمانەكــەش 
لەســەر  بــوو  هــەر ســوور  ئــەو كەســە  بــەڵام  دەســتكردی خۆمــن، 

داواكــەی و تــا كۆتایــی وازی نەهێنــا. 
ــك نووســەر و ڕۆشــنبیر و مامۆســتای زانكــۆ  ــە، كۆمەڵێ شــایەنی وتن
ــان لــێ كــردم، لەوانــە  لــە بــەردەم دادگا ئامــادە بــوون و داكۆكیی
ســەعدی  دكتــۆر  و  خەزنــەدار  مــارف  دكتــۆر  )خوالێخۆشــبووان 
بەرزنجــی و شــەهید مەهــدی خۆشــناو( هەروەهــا دكتــۆرە شــوكریە 
ڕەســول و تاریــق جامبــاز و مافپــەروەر حوســامەددین ســەرداری و ســابیر 

ڕەشــید و مافپــەروەر ســەردار عەزیــز خۆشــناو ...هتــد. 



66

دی
ەع

 س
مال

كە
مان

خۆ
ی 

 لا
كی

ەبۆ
ۆ ز

عەب

دوای تێپەڕبوونی نزیكەی بیست و دوو ساڵ بەسەر چاپی یەكەمیدا، 
ــزم ئیســماعیل  ــرای بەڕێ لەســەر داوای هەندێــك كــەس و پێشــنیازی ب
ــاوی  ــر ن ــە ژێ ــەوەی ل ــارە چاپكردن ــە دووب ــوەر بەرزنجــی، هەســتام ب ئەن
)عەبــۆ زەبۆكــی لای خۆمــان( واتــە بــە گۆڕینــی وشــەی )ســەعید( 
كــە لــە چاپــی یەكەمــدا هاتــووە، تاكــو هیــچ كەســێك پاڵەوانــی 
ڕۆمانەكــە بەخــۆی نەشــوبهێنێ. ئەمــەو لــە كۆتایــی كتێبەكــەش 
بڕیارەكانــی دادگا و وێنــەی هەندێــك لــەو كەســانەی كــە لــە نــاو 
وێنــەی  لەگــەڵ  لــێ كــردم  و داكۆكییــان  بــوون  ئامــادە  دادگا 
هیــوادارم  كردۆتــەوە.  بــاو  دادگاییكردنەكــەم  دیمەنێكــی 

ســوودێكی بــۆ خوێنــەران و كتێبخانــەی كــوردی هەبێــت.

دانەر
2019/10/25 هەولێر

 دوای بیســت ســاڵ وەزیفــە، ئینجــا باوكــم توانــی چەنــد عانەیــەك 
پێكــەوە بنێــت و پارچــە عەردێــك لــە دەرەوەی شــار، كــە گەڕەكــی 
موفتــی پێدەڵێــن بكڕێــت و بــە قــەرز و فــەرز چــوار چــاوە خانــووی 
ڕۆژهەڵاتــی لــێ دروســت بــكات. تــا ئــەو كاتــەش ئــەو نــاوە هــەر 
دەكرایــە گەنــم و جــۆ، ماڵــی ئێمــە و چەنــد كەســانێكی كەمــی 
لــێ بــوو. یەكێــك لــەو كەســانە ڕەفیقــی چایەچــی بــوو، پیاوێكــی 

ئێســك ســووك و قســە خــۆش و خوێــن شــیرین و دۆغــری بــوو.
چایخانەیەكــی بچكۆلانــەی لــە نــاو شــار هەبــوو، هــەر لــە تاریــك 
نەدەگەڕایــەوە.  ڕۆژئاوابــوون  تــا  دەردەچــوو،  بەیانییانــەوە  ڕۆنــی  و 
شــەوانیش مــاڵ بــە مــاڵ دراوســێكانی بەســەر دەكردنــەوە. زۆر حــەزی 
لــە قســەی خــۆش و گاڵتــە و گــەپ بــوو. ژیانــی ئێمــە لــە ژیانــی لادێــی 
دەكــرد، چونكــی ئــاو و كارەبامــان نەبــوو، ماڵەكانیــش هەریەكــەی 
لــە پەڕگەیەكــی گــەڕەك بــوو، لــە یەكتــری نزیــك نەبــوون. ســەرجەم 
گەڕەكــی موفتــی لــە ماڵــی ئێمــە و ڕەفیقــی چایەچــی و ڕەحمــان 
ســەروپێ و عەبدولڕەحمــان پینــە دۆز و حاجــی حوســێن و عەبــۆ زەبــۆك 

ــوو. پێكهاتب
عەبــۆ زەبــۆك پیاوێكــی كەڵەگەتــی ورگ گــەورەی چوارشــانەی 

بەخــۆوە بــوو. هــەر بۆیــەش بــە عەبــۆ زەبــۆك نــاوی دەركردبــوو، چونكــە 
هەمــوو لەشــی ئۆیــن بــوو.

بــە  لێمــان  فانۆســەوە  و  بەخــۆی  ڕەفیقــی چایەچــی  شــەوێك  هەمــوو 
ژوور دەكــەوت. ســەرەتای قســەكردنی بەنــاوی عەبــۆ زەبــۆك دەســتی 
پێدەكــرد. ئەوكاتــە ئێمــە منــداڵ بوویــن، تــازە یەكــەم ســاڵ بــوو، 
ئەوەندەیــان  ئێمــە  ماڵــی  لــە  ناوەنــدی.  یەكەمــی  پۆلــی  چووبوومــە 
باســی ئــەو عەبــۆ زەبۆكەیــان كردبــوو، تــا وای لــێ هاتبــوو شــوێنی 
گشــت ناوێكــی لــە نــاو مێشــكم پــڕ كردبــۆوە. چــی خــراپ بــوو 
لێیــان دەگێڕایــەوە، لــە فێــڵ و تەڵەكەبــازی و قۆڵبڕیــن و درۆزنــی و 
ــی و  ــێ ویژدان ــە خــوا نەترســی و دەســت پیســی و ب ســاختەچییاتی و ل

هەرچــی ڕەوشــتی خــراپ هەیــە، دەیاندایــە پاڵــی. 
زۆرم بــەلاوە ســەیر بــوو كــە تەنیــا دراوســێیەك لێــی ڕازی نەبــوو. هــەر 
لــە زووێكــەوە دەمویســت شــتێكی لــێ بزانــم، بــەڵام باوكــم ئەوەنــدە 
زوو زوو هەڵــی دەســتاندم و زۆر بــە تەكلیــف بــوو بۆیــە جارێــك نەبــوو 

بــە تــەواوی ســەربردەكەیم گــوێ لــێ بێــت. 
زەبــۆك  عەبــۆ  بەرامبــەر  خۆیــان  نێــوان  لــە  دەورەكانیــان  دەتــوت 
ــاوە  ــەم پی ــی ئ ــا ناوهێنان دابەشــكردووە، ڕەفیقــی چایەچــی دەوری تەنی
بــوو، هێشــتان باســی نەكردبــوو، ڕەحمــان ســەروپێ دەیقۆســتەوە و 
چەنــد فڕوفێڵــی كــە لێــی بیســتبوو، وەكــو بنیشــتە خۆشــە، هەمــوو 

دەیجوییــەوە. شــەوێك 
ســەربردەكانی كــە  هەمــوو  تەواوبوونــی  دوای  حوســێنیش  حاجــی 
و  دەلەقانــد  خــۆی  بــاس بكــەن، ســەری  لێــی  نەدەمــا  نــوێ  هیچــی 
دەیــوت: شــەیتان بــە نەعلــەت بیــت، لەگــەڵ ئەویــش، توخــوا بیبڕنــەوە، 
بــا گوناهەكانــی كــەم نەبێتــەوە. نــاوی شــەیتان بــە خــراپ ڕۆیشــتووە، 

بــەڵام ئــەم مــردوو نەمــرە لەویشــی ڕەت كــردووە. 

عەبــۆ زەبــۆك ئامــادەی كــۆڕی شــەوانەی گــەڕەك نەدەبــوو، بــە ڕۆژیــش 
بــە كاری خۆیــەوە خەریــك بــوو. ئەگــەر ئیشــێكی زۆر گرینــگ یــان 
ئۆینێكــی لــە ژێــر ســەر نەبایــە، نەدەهاتــە لای خەڵكــی گــەڕەك. بۆیــە 
هــەر كاتێــك بــەرەو لای خەڵكــی گەڕەكەكەمــان بهاتبــا، هــەر لــە 
دوورەوە بــە نەفرەتیــان دەكــرد و دەیانــوت: یــا ســاتر دەبــێ ئــەو جارەیــان 

چــی لــە ژێــر ســەر بێــت!
ئەوەی زۆر ســەرنجی ڕاكێشــابووم، بێ دەنگیی وەســتا عەبدولڕەحمان 
پینــەدۆز بــوو لــە نــاو ئــەم كۆڕانــەدا. وەســتا عەبدولڕەحمــان پێشــتر 
شــاگردی عەبــۆ زەبــۆك بــوو، هــەر لــە دەمێكــەوە لــە لای ئــەو ئیشــی 
پینــەدۆزی و كاش دروســتكردنی دەكــرد. پیاوێكــی كــڕ و بــێ 
دەنــگ بــوو، كــە لــە كــۆڕ دادەنیشــت بــەس گوێــی دەگــرت و هیــچ 
قســەیەكی نەدەكــرد. كــە باســیش دەهاتــە ســەر باســی عەبــۆ زەبــۆك 
پەنجــەی خــۆی دەگەســتەوە و ســەری خــۆی دەلەقانــد و دەیــوت: مــن 

ســووچی خــۆم بــوو، دەبایــە هــەر لــە ئیشــەكانی بمناســیبا!
ڕەفیقــی چایەچیــش لــە قاقــای پێكەنینــی دەدا و دەیــوت: خــوا خێــرت 
بنووســێت، ئەگــەر تــۆ نەبایــت لــە دەســت ئــەم كەڵەكچییــە حاڵمــان 

لــە تــۆ باشــتر نەدەبــوو، هەموومانیشــی هــەڕاج دەكــرد. 
وای لێهاتبــوو وەكــو قــەوان هەمــوو شــەوێك هەمــان تــاس و حەمــام 

دووبــارە دەبــۆوە.
ئێمــە  باخچــەی  لەنــاو  گەڕەكەكەمــان  خەڵكــی  ئێوارەیــەك، 
كۆبوونــەوە و باســی ئــەم دونیایەیــان دەكــرد، عەبــۆ زەبــۆك بــەژوور 
كــەوت و پارچــە كاغەزێكــی ســپی و ئەســتەمپەیەكی مۆركردنــی 
بــە دەســتەوە بــوو، هــەر لــە دوورەوە بــە پێكەنیــن وتــی: چیتــان دەوێ وا 

پــارەی موختاریشــتان لــە كــۆڵ دەكەمــەوە. 
ــە سەرســامییەوە  ــەك كــرد و ب ــە ی ــان ل ــان وڕمــا، ڕووی ــان واقی هەمووی

ــرە! ــان: ئەمــەش ئۆینێكــی ت وتی
كاغەزەكــەی لەســەر مێــز دانــا و پێــش هەمــوو شــتێك هاتــە ســەر 
باســی موختــار و پەیوەنــدی بــە خەڵكــەوە و ســوودەكانی بــۆ خەڵكــی 
گــەڕەك. تــا ئەوكاتــە نەمدەزانــی پێناســەی موختــار چییــە. دەتــوت 
تووتییــە هــەر لــە پێناســەی موختــارەوە تــا دەگاتــە بچووكترین وەزیفەی 
موختــاری لــەو كــۆڕەدا شــەرحی كــرد. دوای ئــەوە هاتــە ســەر لایەنــی 
ــەو  ــە، ئ ــی هەی ــە یارمەت ــەت هــەژارە و پێویســتی ب ــی: میلل ــەوە وت داراییی
موختارانــە زۆر بــێ ویژدانــن، بــۆ هــەر كارێــك بچیتــە لایــان مۆرێكــت 
بــۆ ناكــەن، تــا نیــو دیناریــان پێشــەكی نەدەیتــێ. ئاخــر ناڵێــن بــەم نیــو 

دینــارە مــرۆڤ ڕۆژێــك دەژیێــت.
زیاتــر هاتــە پێشــەوە و ڕووی لــە ڕەفیقــی چایەچــی كــرد و وتــی: وانییــە 
كاك ڕەفیــق؟ كــێ بێــت لــە ئێمــە ئیشــی بــە موختــار نەكەوێــت، 
بــۆ  بگــرە  منداڵەكانمــان  دامەزراندنــی  یــان  ناونووســكردن  بــۆ 
وەرگرتنــی دەفتــەری خزمەتــی ســەربازی و ژن هێنــان و مــردن نامــە و 
دەرهێنانــی وەكالەتــی بازرگانــی و چوونــە دەرەوەی وڵات و دامــەزران 
لــە دایەرەكانــی دەوڵــەت و چەندیــن شــتی تــر. دەتــۆ وەرە ئــەم هەموو نیو 
دینارییانــە كــۆ بكــەرەوە بزانــە چ ســامانێكی زۆری لــێ پێكدێــت. 

هەموویان بە یەك دەنگ وتیان: ئەشەدو بیللا ڕاست دەكات.
مــام  داوەتــە  دینــارم  نیــو  مــن  ئەمــڕۆ  هــەر  وتــی:  ڕەحمــان ســەروپێ 
فەتحــی موختــار، بــۆ جێبەجێكردنــی دەفتــەری خزمەتــی ســەربازیی 
ــۆ مــن  ــەی ب ــی: ئ ــەوە وت ــە پێكەنین كوڕەكــەم. ڕەفیقــی چایەچیــش ب
ناڵێــی یــەك تاقــە دینــاری ڕەبەقــم داوەتــە ئــەو لــە برســان مــردووە، چییــە 

ئیجــازەی دووكانــم بــۆ دەردێــت.
باوكیشــم وتــی: بــۆ مــن ناڵێــن، ســاڵ نییــە ڕێــم نەكەوێتــە لای موختــار 

و نیــو دینــارم لــێ وەرنەگــرێ.

عەبۆیــە ڕێــوی بــەم لایەنگیرییــە كەیــف خــۆش بــوو، لــە خۆشــییاندا 
هــەر ئەوەبــوو باڵــی نەدەگــرت و نەدەفــڕی، بــە پێكەنینــەوە وتــی: چــی 
دەڵێــن مــن ئــەم نیــو دینارەتــان لــە كــۆڵ بكەمــەوە و هەتــا هەتایــەش 
نــە خۆتــان و نــە منداڵەكانیشــتان فلســێكی ســوور نەدەنــە موختــار و 

هەمــوو كارێكیشــتان وەكــو تەڵــە تــەواو بێــت؟
هەمــوو بــە یــەك دەنــگ وتیــان: كــێ هەیــە ئەمــەی بــەلاوە ناخــۆش 

ــت. بێ
ــی باوكــم و چرپەیەكــی  ــر گوێ ڕەفیقــی چایەچــی ســەری خســتە ژێ
كــرد، ئەویــش بــە دەوری خــۆی چرپەیەكــی لــە ژێــر گوێــی ڕەحمــان 

ســەروپێ كــرد. 
وەســتا عەبدولڕەحمان پینەدۆزیش تەماشــای كردن و هیچ قســەیەكی 

نەكــرد، بەس پێكەنی.
عەبــۆ زەبــۆك ئەســتەمپەكەی هێنایــە پێشــەوە و لــە بــەر چــاوی ئــەوان 
پەنجــەی خــۆی پێــدا هێنــا و مۆرێكــی گــەورەی لــە ســەر كاغەزەكــە 
كــردو وتــی: هیــچ مەترســێن، شــكی گومانــی خــراپ مەكــەن، وا 
مــن مــۆرم كــرد ئێــوەش نــاوی خــوای لــێ بێنــن و مــۆری بكــەن، هــەر 
هەفتەیەكــی تــرە و دەبمــە موختــاری گــەڕەك و هەمــوو شــتێكتان 
بــە خۆڕایــی مەیســەر دەبــێ. پێویســت نــاكات ئێــوە چیتــر بــە دوای 
ماڵــی  بــە  ســەر  ئێوارەیــەك  هەمــوو  خــۆم  مــن  موختــاردا بگەڕێــن، 
دەكــەم.  بۆتــان  هەبــێ  كارێكتــان  هــەر  و  دادەگــرم  هەمووتــان 
ئەگــەر ســەفەریش بكــەم پێشــتر مۆرەكــە دەدەمــە دەســت یەكێــك 

لــە ئێــوە.
ــە كەســیان  ــن، بۆی ــۆ چاوترســای بووب ــە عەب ــان ل وا پێدەچــوو، هەمووی

ــێ.  ــەوەی نەدەكــرد پەنجــەی پێوەن ــی ئ جورئەت
ڕەفیقــی چایەچــی بــە گاڵتــە وتــی: دەترســم ســەعید حیزبێكمــان لــێ 

دروســت بــكات و ســەرمان بــكات بــە ژێــر قنــارەوە.
ڕەحمــان ســەروپێش وتــی: خــۆ شــتێكی زەحمــەت نییــە بــا یەكێــك 
بۆمــان بخوێنێتــەوە و بزانیــن چــی تیــا نووســراوە، ئەوجــا پەنجــەی پێــوە 
دەنێیــن. لــە مــن زیاتــر كەســی خوێنــدەوار لــە ماڵــەوە نەبــوو. بانگیــان 
بــۆم  درشــت  و  ورد  منیــش  دەســتم،  دایــە  لیســتەكەیان  و  كــردم 
خوێندنــەوە. نیــوەی كاغەزەكــەی بــە قســەی قەڵــەو و درۆو دەلەســە 
لــە دوای یــەك ڕیــز  پــڕ كردبــۆوە، دوای ئەویــش كۆمەڵێــك نــاوی 
كردبــوون گوایــا دانیشــتووی گەڕەكــی موفتیــن، لــە هەقیقەتــدا 

فڕیــان بەســەر گەڕەكەكــەی ئێمــەوە نەبــوو. 
ڕەفیقــی چایەچــی ڕووی لــە دانیشــتووان كــرد و بــە پێكەنینــەوە وتــی: 
مــن هیــچ ســەرم لــە كاری ئــەم عەبۆیــە دەرناچێــت، ســەرێكی هەیــە 
و ســەد ســەودا. دەترســم بــۆ ڕدێــن بچیــن و سمێڵیشــی لەســەر دابنێیــن!
ڕەحمــان ســەروپێ بــە پێكەنینــەوە وتــی: ئێمــە قــەت لــەم عەبۆیــە تەمبــێ 

خــواردی نابیــن، ئەهــا!! ئەگــەر ڕدێنــی لــە گــوو وەرنەدایــن!
وتــی:  پینــەدۆز كــردو  وەســتا عەبدولڕەحمــان  لــە  باوكیشــم ڕووی 

وەســتا عەبدولڕەحمــان تــۆ دەڵێــی چــی؟
وەســتا عەبدولڕەحمــان پینــەدۆز هەروەكــو جــاران پەنجــەی خســتەوە ناو 
ــە  ــەم عەبۆی ــی: مــن پەنجــەی خــۆم گەســتۆتەوە، ئەگــەر ئ دەمــی و وت
پەیامیشــی لــە خــواوە بــۆ بێتــە خــوار، نــە بــە قســەی دەكــەم و نــە 
تخوونیشــی دەكــەوم. هێشــتان برینــی كۆنــم ســاڕێژ نەبــووە، جــا نــۆرەی 

برینێكــی تــرە.
ڕەفیقــی چایەچــی ڕووی لــە وەســتا عەبدولڕەحمــان پینــەدۆز كــرد و بــە 
گاڵتــە پێــی وت: توخــوا ئەگــەر بۆمــان نەگێڕیتــەوە چــۆن عەبــۆ فێڵــی 

لــێ كردیــت؟
ــد و وتــی: شــەیتان  ــەدۆز ســەری خــۆی لەقان وەســتا عەبدولڕەحمــان پین

بــە نەعلــەت بێــت، ڕجــای خواتــان لــێ دەكــەم ڕەفیــق بەســی كــە و 
ــەوە. ــم نەكولێت ــر برین ــا چیت ــەوە ب بیبڕێن

عەبــۆە ڕێــوی لــە قســەكانی ڕەفیقــی چایەچــی قەڵــس بــوو، بــە تووڕەیــی 
هەســتا، ویســتی بچێتــە دەرەوە، وتــی: مردیــت مــرێ، وەكــی بنیشــتە 
ــەر  ــی عەنت ــە حیكایەت ــوو ب ــەم قســەیەت هــەر لەســەر زارە، ب خۆشــە ئ

ــە؟! ــۆ چیت ــرا دەنــگ نــاكات، ت ــەوە، كاب هــەر نەبڕای
ــاڵ ڕەفیقــی چایەچــی و  ــە پ ــان دای ڕەحمــان ســەروپێ و باوكیشــم خۆی
بــەوە ســوێند و بــەوە تــكا، ئاخیــری وەســتا عەبدولڕەحمــان پینەدۆزیــان 
هێنــا قســە و كۆنــە كای چەنــد ســاڵەیان پێــی بــە بــا كــرد. منیــش 
گوێــم قــوڵاخ كردبــوو، زۆر تامــەزرۆی ســەربردەی ئــەم عەبۆیــە بــووم. 
وەســتا عەبدولڕەحمــان پینــەدۆز ڕووی لــە دانیشــتووان كــرد و وتــی: 
بۆچــی دەمــم دەكەنــەوە، ئــەی بەخۆتــان لــە مــن باشــتر ئــاگادار نەبــوون 
كــە چــۆن لــە خشــتەی بــردم و بــە پــارە و پوولــی مــن خانووەكــەی 
ــی  ــاوی پیاوەت ــە ن ــە دووكان بەســتبۆوە و ب ــی ب ــەواو كــرد. من خــۆی ت
گوایــە هــەر لەگــەڵ دەســتی خــۆی خانووەكــەی منیــش سەرپەرشــتی 
دەكات و ئــاودان و هێنانــی كرێــكار و كڕینــی كەرەستەكەشــیم 
ــە خــوا  ــەم حــەرام خــۆرە ل ــم ئ ــە چــی بزان ــەوە. مــن ب ــە كــۆڵ دەكات ل
ناترســێ و خانووەكــەی خۆشــی بــە كەرەســتەی مــن بــەرز دەكاتــەوە 
و ڕۆژانــەی كرێكارەكانیشــی لەســەر مــن حیســاب دەكات. مــن 
هیــچ گلەیــی لــەو ناكــەم، خەتــای خــۆم بــوو، ئەگینــا كــێ هەیــە 
تاكــو خانووەكــەی تــەواو دەبێــت ســەرێكی لــێ نــەدات؟ كەسیشــم 

ــە تەنیشــتی دروســت كــرد! نەدۆزییــەوە ئــەو نەبێــت، خانــووم ل
ڕەفیقــی چایەچــی بــە پێكەنینــەوە وتــی: ئــەدی ئێســتا بۆچــی هــەر 
لــە تەنیشــتی ماویتــەوە و خانووەكــەت نافرۆشــیت؟ دیــارە ناترســێیت 

پەندێكــی تــرت پــێ بــكات. 

وتــی:  و  لەقانــد  خــۆی  ســەری  پینەدۆزیــش  عەبدولڕەحمــان  وەســتا 
ئەگــەر لــە دەســتم دەهــات، هــەر لــەو كاتــەی كــە زانیــم خیانەتــی لــێ 
كردوومــە، لــە دراوســێیەتی ئــەو دوور دەكەوتمــەوە. بــەڵام ئــاخ دەســتی 
ئێــوەم شــكاوە، ئــەو دەمــە شــڕەی ئێــوە هەمــوو شــتێكی لــێ تێكــداوم، 
ســەربردەی ئــەم پیاوەتــان كردۆتــە حیكایەتــی مەلای مەشــهور، كەس 
نەمــاوە لــەم شــارەدا بــە فڕوفێــڵ و كەڵەكاتــی عەبــۆی نەزانیبــێ، 
بۆیــە هــەر كڕیارێــك كــە دەیهێنمــە ســەر خانووەكــەم، لەبــەر عەبــۆ 

عانەیەكــی قەڵپــی پــێ نــادات.
عەبــۆ زەبــۆك لێــی هاتــە پێشــەوە و ئــەم لاو ئــەو لای ڕوومەتــی مــاچ كــرد 
و دەســتی خســتە ســەر شــانی وتــی: گــوێ لــە قســەی ئەوانــە مەگــرە، 
هــەر ئــەوان بــوون بەینــی مــن و تۆیــان تێكــدا، ئەگینــا فەرقــی مــن و 
ــرای دینێكیــن، خــۆ ماڵمــان لەگــەڵ یــەك  ــە، هەردووكمــان ب ــۆ چی ت

بــەش نەكــردووە. 
دەســتی خســتە ســەر ســمێڵەكانی و وتــی: بــە شــەڕەفم، بــە نامووســم، 
لــە ڕۆژان كیســە  پیــاوان نەهاتبــێ ئەگــەر ڕۆژێــك  لــە  ئــەم مــووە 
ــە،  ــرای خــۆم دراوســێم بوای ــت. ئەگــەر ب ــۆ كردبێ ــم لەگــەڵ ت جیایی
ــش  ــی فەرمــوودەی پێغەمبەری ــی دەهــات. بەپێ ــم پێ ــدە كەیف هــەر ئەوەن
میراتــی دراوســێ بــۆ دراوســێ دەبــێ، ئەگــەر كەســی نەبــوو. مــن لــە 
تــۆ زیاتــر كــێ شــك دەبــەم، بــە ناشــوكری ناڵێــم بــرام هەیــە، مامــم، 
كەســوكارم هەیــە، ئێســتاش ئــەوەی چــوو چــوو، بــا هیچــی تــر لــە دوو 

چــووان نەچیــن.
بــە  و  پینــەدۆز  عەبدولڕەحمــان  وەســتا  بــەردەم  هێنــا  وەرەقەكــەی 
پەنجەیەكــی  و  نەعلــەت كــە  بــە  شــەیتان  وت:  پێــی  پێكەنینــەوە 
پێوەنــێ. دە وەڵــا مــادام وەی لێهــات، تــۆ دەكەمــە جێگــری خــۆم 
لــە  هــەر  نەبــووم،  لێــرە  مــن  ئەگــەر  بێــت،  ئــازاد  و گەردەنیشــت 

فلێســەكەوە هەتــا هــەزار دینــار بــۆ خــۆت بێــت و وەكــو ئــاوی حەیــات 
لێــت حــەڵاڵ بێــت.

وەســتا عەبدولڕەحمــان پینــەدۆز بــە تووڕەیــی وەرەقەكــەی فڕێدایــە ئــەم 
لاو وتــی: بــەس ئــەم كاوە مابــوو لــە ســەرم نێــی!

ڕەفیقــی چایەچــی ڕووی لــەوان كــرد و وتــی: بــۆ دڵــی خۆمانــی لــێ پیــس 
بكەیــن، ئــەوە نەبــوو كاغەزەكــە خوێندرایەوە.

ڕەحمــان ســەروپێ ڕووی لــە ڕەفیــق كــرد و وتــی: ئێــوە خەریكــی قســە 
بــوون، نیــوەی لاپەڕەكــەی هــەر نەخوێنــدەوە، خــۆم چــاوم لــێ بــوو.

ڕەفیقی چایەچی ڕووی تێكردم و وتی: جارێكی تریش كاغەزەكە 
بخوێنــەوە، بــا هەموویــان گوێیــان لــێ بێــت، بــەس نەكــەی هیــچ بەجــێ 

بهێڵی؟
ئەوەبــوو ئەوجارەیــان لــە نووكــەوە كاغەزەكــەم بۆیــان خوێنــدەوە و 
هیچــم لێــی بەجــێ نەهێشــت، تەنانــەت ئــەوەی دەشــمزانی درۆیــە، هــەر 
بۆیانــم خوێنــدەوە. كاغەزەكــە بریتــی بــوو لــە ســكاڵایەك ناونیشــانی 
ئەوانــی تیــا ڕیــز كردبــوون گوایــە ئەوانــە دانیشــتووی گەڕەكــی 
موفتیــن و داوا دەكــەن گەڕەكەكەیــان پەیوەنــدی بــە گەڕەكــی 
ئیســكان و جمهورییــەوە بپچڕێــت و عەبــۆ بكەنــە موختــاری گــەڕەك. 
ــەم  ــی ئ ــاش و زیرەكــی و ڕاســتگۆیی و پاكی ــك ڕەوشــتی ب كۆمەڵێ
زاتەشــیان لــە نــاو ســكاڵاكە ڕیــز كردبــوو. ئەوەنــدە پێكەنینــم بــەم 
ــاوان هەمــوو لێــوی خــۆم كرۆشــتەوە. شــتی وای  ــە ت قســانە دەهــات، ل
تێــدا نووســیبوو، ســەر بــە هــەش پێكەنینــی پێدەهــات. نــاوە نــاوەش 
ــەواوم  ــا ت ــە هەت ــەوە، بۆی ــر دەكەوت ــەدۆزم بی وەســتا عەبدولڕەحمــان پین
كــرد هیــچ ئــاوڕم لــەلای ئــەو نــەداوە. لــە ژێــرەوەی هەمــوو ناوەكانیــش 

نــاوی هــەر پێنــج دانیشــتووی گەڕەكەكەمانــی نووســیبوو.
ڕەفیقــی چایەچــی لــە قاقــای پێكەنینــی دا و وتــی: جەماعــەت خــۆ مــن 

خوێندەواریــش نیمــە، بــەڵام خــۆ ئێــوەش گوێتــان لــێ بــوو، ئــەم هەمــوو 
ناوانــەی عەبــۆ لەنــاو ئــەم ســكاڵایەدا ڕیــزی كــردوون، كــوا خەڵكــی 

گەڕەكــن؟!
ڕەحمــان ســەروپێ وتــی: مەگــەر عەبــۆ بزانێــت، ئێمــە هــەر هەموومــان 
ــاوی ڕیزكــردووە،  ــە ســەد ن ــر ل ــەم مــردوو نەمــرە زیات ــن، ئ شــەش ماڵی

نازانــم مەبەســتی چییــە؟
عەبــۆ لــە قاقــای پێكەنینــی دا وتــی: دیــارە هێشــتان منتــان نەناســیوە، 

ئەگــەر ئەوهــا نەبــێ، چــۆن دەمكەنــە موختــاری گــەڕەك!
ــە خشــتە  ــۆ ل ــدە لووســە، شــەیتانت ب ــی ئەوەن ــۆ زەبۆكــە زمان ــەم عەب ئ
پەنجــەی  مــۆری  و  كــرد  ڕازی  هەموویانــی  هەرحــاڵ  بــە  دەبــات. 
ــت،  ــەدۆز نەبێ ــان پین ــا وەســتا عەبدولڕەحم ــی وەرگــرت. تەنی هەموویان
بەهەشــتیش  بــۆ  خواردوومــە،  و  ســوێندە  وتــی:  نەكــرد  مۆرەكــەی 

لەگــەڵ ئــەم عەبۆیــە ناچــم!

عەبۆ زەبۆك دەبێتە موختار

هەمــووی چەنــد ڕۆژێكــی نەبــرد، لەســەر دەرگای حەوشــەكەیان بــە 
خەتێكــی درشــت نووســرابوو )ماڵــی موختــاری گەڕەكــی موفتــی 

ــۆ(.  عەب
هــەر لــەو ڕۆژەوە كــە بــووە موختــاری گــەڕەك بــەلای ئــەو ماڵانەشــدا 
نەهات. شەوێك ڕەفیقی چایەچی لەگەڵ خەڵكی گەڕەكەكەمان، 
بــۆ  تەگبیریــان  كــرد،  ســاز  كۆبوونەوەیەكیــان  ئێمــە  ماڵــی  لــە 
بەســەركردنەوەی عەبــۆ زەبــۆك كــرد و بــە پێنــج قۆڵییــەوە ڕوویــان لــە 

ماڵەكــەی كــرد. 
دوای لە دەرگادان چوونە ژوورەوە، لە دیوەخانەكە دانیشتن، چایەیان 
بــۆ هــات و خواردیانــەوە، تەماشــای عەبۆیــان دەكــرد و لــە یەكتــر 
ڕادەمــان. عەبــۆ چاویلكەیەكــی ســپی تەندروســتی لــە چــاو كردبــوو، 
بــەردەم  لــە  ڕەنگــی  ڕەنــگاو  فایلــی  و  ســپی  وەرەقــەی  كۆمەڵێــك 
ــوو. ڕەفیقــی  ــەوەی كاغــەزەكان ب ــوو، خەریكــی پڕكردن خــۆی داناب
چایەچــی ڕووی لــە عەبــۆ كــرد و وتــی: كاك عەبــۆ ئاوڕێكیــش لــەلای 

ئێمــە بــدەوە، بزانــە بۆچــی هاتوویــن؟
عەبۆ هیچ خۆی تێك نەدا، بە تیلی چاوەكانی، لە ژێر چاویلكەكەی 

سەیرێكی ڕەفیقی كرد و وتی: خێر بوو؟ بۆچی هاتوون؟
ڕەحمــان ســەروپێش وتــی: ئــەی نازانــی بــۆ پیرۆزباییــت هاتوویــن، بــە 

بۆنــەی ئــەوەی جەنابتــان بــوون بــە موختــاری گەڕەكەكەمــان.
عەبۆ پێكەنی و وتی: سوپاستان دەكەم، بەخێربێن.

ئەوانیش مقۆ مقۆیان بوو، بە چرپە لەگەڵ یەكتری دەدوان.
ڕەفیقــی چایەچــی زۆر بــێ شــەرم و دەم شــڕ و قســە لــەڕوو بــوو، ڕووی لــە 
عەبــۆ كــرد و وتــی: ئــەوە هــەر لــە ئێســتاوە پشــتمان تێدەكــەی، ئــەدی 

دەبــێ دوایییەكــەی چــۆن بــێ؟!
عەبــۆ زەبــۆك كاغەزەكانــی خســتە لاوە و لێیــان نزیــك كەوتــەوە، بــە 
زمانێكــی لووســەوە وتــی: ئەســتەغفیروڵا، ئێــوە بــرا گــەورەی منــن، 
هــەر لــەو ڕۆژەی بوومەتــە موختــاری گــەڕەك شــەوو ڕۆژ بێنــم نییــە، هــەر 
خەریكــی ڕێكخســتنی كاروبــاری گەڕەكــم، خــۆ بــە چــاوی خۆتــان 
ــد و  ــەوە، شــانەكانی هەڵتەكان ــان كردۆت ــۆ هەمووت ــم ب ــن، فایل دەبین
بــە ئحــم ئحمــەوە وتــی: تــا ئێســتا بایــەخ بــەم گەڕەكــەی ئێمــە نــەدراوە، 
هــەر بۆیــەش نــە ئــاو و نــە كارەبــای بــۆ نەهاتــووە و زســتانانیش پیــاو 
ــە  ــت هــەر ل ــەڵام خــوا یاربێ ــاو، ب ــك قــوڕ و چڵپ ــاو چۆكێ ــە ن دەكەوێت

بەیانــی زووتــر نییــە، ئــەم كارانــە گشــتی مەیســەر دەكــەم.
تەماشــایەكی  كردنــەوە،  تەریــق  هەموویانــی  قەڵەوانــە  قســە  بــەم 
یەكترییــان كــرد و وتیــان: ئەشــەدوبیللا خراپــی تێگەیشــتبووین، 
ڕاســتی. بــە  دەیــەوێ گەڕەكەكەمــان بكاتــە گەڕەكــی  دیــارە 

ڕێــوی  عەبۆیــە  پڕۆژەكانــی  گفتوگۆكردنــی  بــە  شــەوەیان  ئــەو 
بەســەربرد.

عەبۆ زەبۆك دارتێلی كارەبا بۆ گەڕەك دێنێ

هەمــووی چەنــد ڕۆژێكــی نەبــرد، چەنــد ڕۆژێكــی نەبــرد، دایــەرەی 
كارەبــا دارتێلــی كارەبــای لــە ســەرتاپای گەڕەكەكەمــان فــڕێ دا 
و نــاوە نــاوە بــە درێژایــی شــەقامەكان كرێــكار بــە خاكەنــاس و 

قازمــەوە خەریكــی كۆڵینــی شۆســتەكان بــوون. 
دیســان وەكــو جــاران خەڵكــی گــەڕەك كۆبوونــەوە و كەوتنــە 
ستایشــی عەبــۆ زەبــۆك، هەریەكــەی بــە جۆرێــك بــە شــان و باڵــی 
ئەویــان هەڵــدەدا، گوایــە وردە وردە قســەكان و بەڵێــن و پڕۆژەكانــی 
خەریكــە بێنــە دی. بــەڵام وەســتا عەبدولڕەحمــان پینــەدۆز هــەر ســەری 
خــۆی دەلەقانــد و دەیــوت: ئــەم ماســتە مووێكــی تیایــە، عەبــۆ ئــەو 
كەســە نییــە دەســت لــە كاری خــۆی هەڵگــرێ و بــە دوای ئیــش 
لــە دوای  نەپێچراوەتــەوە،  و كاری گــەڕەك بكەوێــت. وەهــا خــاو 
كــەری تۆپیــو دەگــەڕێ تــا ناڵەكــەی لــێ بكاتــەوە. جــا چــۆن خێــری 
لــێ دەبیندرێتــن كــەی تــۆز لــە قــوڕدا بڵنــد دەبــێ؟! ئــەوە بــۆ هەفتەیــەك 
دەچــێ وازی لــە دووكانەكــەی خــۆی هێنــاوە و كــەس نازانــێ بــە دوای 

ــدا دەگــەڕێ. چی

ڕەفیقــی چایەچیــش وتــی: لــەلای خــوا دوور نییــە چــاك بووبێتــەوە و 
گۆڕابێــت. بــۆ نــا، هــەزار گونــاه و یــەك تۆبــە.

حاجــی حوســێن بــە دەنگێكــی بــەرز وتــی: شــەیتان بــە نەعلــەت بێــت، 
ئــەم ئیبلیســە و تۆبەیــان نەوتــووە.

ئــەوان لــەم قســانەدا بــوون، عەبــۆ زەبــۆك هاتــە لایــان و لیســتێكی 
گــەورەی خســتە بەردەمیــان و وتــی: ئیشــێكی چۆنــم كــردووە؟

هەمــوو بــە یــەك دەنــگ وتیــان: تــازە باســمان دەكــردی، ئەشــەدوبیللا 
ئەمەیــان ئیشــی تــەواوە. ئەگــەر مانــگ هەڵبــێ، حەوجە بە ئەنگوســت 

. نییە
قەڵەمەكــەی لــە ســەر باخەڵــی دەرهێنــا، دایــە دەســتم و وتــی: كــوڕی 
خــۆم یەكــی دە دیناریــان لــێ بســتێنە و لــە بەرامبــەر ناوەكانیــان 

ئیشــارەتی پێبكــە؟
كــە گوێیــان لەمــە بــوو، حەپەســان، بــە ســەر ســوڕمانەوە وتیــان: ئــەم 

دە دینــارە چییــە عەبــۆ؟!
وتــی: ئــەی نابینــن لــە ســەر ئەركــی خــۆم، كرێــكارم بــۆ چەقاندنــی 

دارتێلــەكان گرتــووە؟
هەندێــك خۆیــان هێناوبــرد، بــەڵام هیــچ ســوودی نەبــوو، ئەمــری خــوا 
ڕەزای هــەق. بــە دە دینــار لــە دەســت بــێ كارەبایــی ڕزگارییــان دەبێــت، 
خــراپ نییــە. دەســتیان بــردەوە باخەڵــی خۆیــان و یەكــی دە دیناریێكــی 

مۆریــان وێــر كــرد.
چەنــد ڕۆژێــك بەســەرچوو، كــەس بــە لای دار تێلەكانــدا نەهــات و 

ــاو دەكــرد. ــە ن ــان ل ــداڵان یاریی ــەوە و من ــش هــەر وا مان قۆرتەكانی
ڕۆژێــك باوكــم هــەر لــە ســەر ڕێــگای خۆیــەوە ســەری بــە دایــەرەی 
كارەبــا داگرتبــوو، خــۆی گەیاندبــووە لای جەنابــی بەڕێوەبــەر و پێــی 
ــارە  ــێ پ ــەم ســەری مانگــە ب ــدا و ب ــە لێ ــە ئێم ــان ب ــوو: قۆرتەكانت وتب



2121

دی
ەع

 س
مال

كە
مان

خۆ
ی 

 لا
كی

ەبۆ
ۆ ز

عەب

و پوولتــان هێشــتینەوە، كەچــی دارتێلــەكان هــەر لــە جێــی خۆیــان 
كەوتــوون و كــەس نەهــات بــە لایانــەوە.

بەڕێوەبــەر لــە قســەكانی باوكــم ســەری دەســوڕمێ و دەڵــێ: چــۆن 
شــتی وا بــووە، مــن بــە دەســتی خــۆم پــارەم لــە میزانییــەی دایەرەكەمــان 

ــۆ كرێــكارەكان ســەرف كــردووە. ب
هــەر ئــەو ڕۆژە باوكــم بــە تووڕەیــی هاتــەوە ماڵــێ، لــە ڕقــان چــاوی 
عــەردی نەدەدیــت، پتــت لــێ بدابــا شــەقی دەبــرد. لــەو ســەری ژوورەكــە 
ــی خــۆی  ــەوە لێوەكان ــە قین ــری و ب ــەو ســەری ت ــی دەچــووە ئ ــە خێرای ب
دەكرۆشــتەوە و لــە بــەردەم خۆیــدا دەیــوت: ئــەم ســەگبابە چــاوی بــە 
هیــچ تێــر نابــێ، ئەوەتــا كرێــكاری لــە ســەر حســێبی دایــەرەی كارەبــا 

ــە ئێمــە دەدا.  ــووە و پارەكــەش ب گرت
بــە دەم قســەكردنەوە چــووە دەرێ و وتــی: هــەر ئێســتا تێــر شــەقی 
دەكــەم، ئێمــە ئــەم قورمســاغەمان كردۆتــە موختــاری گــەڕەك هەتــا 
یارمەتیمــان بــدات، نــەك ئــەو پــارە و پوولــەی هەشــمانە، بــە فڕوفێــڵ لــە 
باخەڵمــان دەربێنــێ. ئــەم قســانە لــە لای عەبــۆ زەبــۆك بــای دێ، خــۆی لــە 

هــەزار ئــاو داوە و قاچــی تــەڕ نەبــووە!
بــە  زەبــۆك  عەبــۆ  لەگــەڵ  باوكــم  نەبــرد،  ســەعاتێكی  هەمــووی 
یەكــەوە بــە پێكەنیــن هاتنــە ژوورەوە و لــە ســەرەوەی ژوورەكــە داینــا. 
دوای ئەویــش ڕەحمــان ســەروپێ و حاجــی حوســێن و ڕەفیقــی چایەچیــش 

هاتنــە ژوورەوە.
بــێ ئــەوەی عەبــۆ داوای پارەیــان لــێ بــكات، دەســتیان بــۆ باخەڵــی 
خۆیــان بــردەوە و یەكــی هەشــت دینــاری كەشــیان دەرهێنــا و لــە 

دەســتی عەبۆیــان كــرد.
كــەر لــە كــوێ كەوتییــە و كونــدە لــە كــوێ دڕاوە!! كــە باوكــم 
چــووە دەرەوە دڵــم لەســەر ســەدو بیســت لێــی دەدا، چاوەڕێــی ئــەوە بــووم 

دەنــگ لــە كــۆڵان بــەرز بێتــەوە و عەبــۆ و باوكــم تێــك بئاڵێــن و پــارەی 
خــۆی و خەڵكــی گەڕەكــی پــێ قــا بكاتــەوە. كەچــی ئەوجــارە، بــە 
دەســتی خــۆی ڕایكێشــا ژوورەوە و خۆیــان بــۆی تــاڵان كــرد. باوكــم 

بــۆ ڕدێــن چــوو، سمێڵیشــی لــە ســەر دانــا.
دیســان وەكــو جــاری پێشــوو یەكــە یەكــە كەوتنــە ستایشــی و 
خــۆی  ئەویــش  نابێــت.  ئاوەكەمــان  نەبیــت  تــۆ  ئەگــەر  دەیانــوت: 
ــان، ئەوهــاش  ــوو، دەیــوت: چــۆن كارەبایەكــەم بــۆ هێن گــران كردب

ئاوەكەتــان بــۆ دێنــم.

ئاو بۆ گەڕەك دێنێ

دوای ئــەوەی خەڵكــی گــەڕەك یەكــی هەشــت دینــاری تریشــیان دایــە 
عەبــۆ زەبــۆك، بــۆ كرێــی قــۆرت لێــدان و هێنانــی ئاوەكــە بــۆ گــەڕەك. 
هەمــوو ڕۆژێــك چــاوەڕوان بــوون، پێیەكیــان لــە ماڵــەوە بــوو، پێیەكــەی 
تریــان لــە لای عەبــۆ بــوو. لــە هێنانــی ئاوەكەیــان دەپرســی. ئەوجــارەش 
نووســراوە،  تیــا  چــی  بزانــن  ئــەوەی  بــێ  بــە  پێشــوو  جــاری  وەكــو 

مەزبەتەكەیــان بــۆی مــۆر كــرد.
لــە مەســەلەی كارەبایەكــە باوكــم دەرســی وەرگرتبــوو، متمانــەی بــە 
عەبــۆ نەمابــوو، كــە ئیشــەكە بــە تــەواوی و بــێ فڕوفێــڵ دەكات، بۆیــە 
هــەر زوو خــۆی گەیانــدە دایــەرەی ئــاو و لــە ســۆراخی مەزبەتەكــەی 
ئــاو  لێپرســراوی  لــە  دینارەكەشــی  و مەســەلەی هەشــت  پرســییەوە 
پرســیبوو. قــەت عەبــۆ نەبــووە قســەی ڕاســت دەربچێــت، لێپرســراوی ئــاو 
ــە  ــارەی ل ــەو هەشــت دین ــە ســەر قســەی ئێمــە ئ ــوو )ل ــە باوكمــی وتب ب
ئێــوە وەرگرتــووە، چونكــی پارەمــان نییــە كرێكارتــان بــۆ بگریــن، 

ئێــوەش لەنــاو مەزبەتەكەتــان ئامادەیــی خۆتــان پیشــان دابــوو(.
دوای چەنــد ڕۆژێــك دەســتكرا بــە عــارد هەڵكۆڵیــن و بۆڕییــان بەناویدا 

بــاو كردەوە.

خەڵكــی گــەڕەك كەیــف ســاز بــوون، ئــەو ڕۆژە نــاو هــەر نــاوی عەبــۆ 
بــوو. كــێ موختــاری وای لــە گەڕەكەكەیــدا هەیــە ئێمــە نەبێــت؟ 

ئەگــەر ئــەو نەبوایــە دەبــووا ئێســتاش هــەر یالێلــی بڵێیــن!!
تیــا  بۆڕییــان  و  هەڵكۆڵــی  عەبــۆ  ماڵــی  بــەر  هەتــا  عاردەكەیــان 
لێــی  تێــی خســت و  بەلووعەیەكیــان  ڕیــزە  لەوێــوەش  باوكــردەوە. 

گــەڕان.
خەڵكــی گــەڕەك سەرســام بــوون، دەتــوت ماڵــی عەبــۆ بۆتــە مزگەوت، 

بــەس ڕیــزە ئاودەســتخانەیەكی نوقســتان بوو.
ئەمــەش ئۆینێكــی تــری ئــەم قورمســاغە، دیســان باوكــم یاغــر یاغــر 
ڕۆیشــتەوە دایــەرەی ئــاو و لــەم بارەیــەوە لێیانــی پرســی. پێیــان وتبــوو 
)ئێــوە خۆتــان واتــان داوا كــردووە و ســووچی ئێمــەی تیــا نییــە(، بــۆ 

زیاتــر دڵنیاییــش مەزبەتەكەیــان پیشــان دابــوو.
هەرچەندەئــەم عەبۆیــە كابرایەكــی ســاختەچی وەك خــۆی نەبــوو، لــە 
ــەڵام خــۆ توانــی  ــوو، ب ــای نەب ــازی و درۆزنیــدا هاوت قۆڵبــڕی و تەڵەكەب
لــە ماوەیەكــی زۆر كــەم گەڕەكەكەمــان ئــاوەدان بكاتــەوە و ئــاو 

و كارەبــا و شــەقامی قیڕتــاوی بــۆ ڕابهێنێــت.
بۆیە زۆركەس لەجیاتی گەڕەكی موفتی دەیانوت )عەبۆئاوا(!!

ــا  ــەرەو زۆری دەڕوات و هەت ــی گەڕەكەكــە ب ــۆك كــە زان ــۆ زەب عەب
دێــت دانیشــتووانی زیــاد دەبێــت و ئیــش و كاریشــیان لەبــن نایــەت، 
بۆیــە لــە بەڵێنەكــەی پەشــیمان بــۆوە و دەســتوورێكی بــۆ ڕاپەڕاندنــی 
كارەكانــی و وەرگرتنــی پــارە لــە خەڵكــی گەڕەك دانا. لیســتێكی 
لــە دیوەخانەكــەی هەڵواســی و تیایــدا نرخــی بــۆ هــەر جــۆرە كارێــك 
دانابوو، بەپێی جۆری كارەكە و گرنگی و بێ بایەخی. پارەیەكی 
یەكجــار زۆری لــەو كەســانە وەردەگــرت كــە داوای ئیجــازەی هێنــان 
و ناردنــە دەرەوەی كەلوپــەل و كڕیــن و فرۆتنــی قومــاش و وەكالەتــی 

فرۆتنــی بیبســی كــۆلا و ســێڤن ئــەپ و توراوبییــان دەكــرد. ئــەو 
كەســەی ژنیشــی بهێنابایــە دەبوایــە قوتوویــەك چوكلێتــی لەگــەڵ دوو 
دینــار بــۆ بباتــە ماڵــەوە، ئەوجــا مــۆری بــۆ لێــدەدا. تەنیــا ئــەو مەعامەلــەی 
دەرهێنانــی  مابــۆوە،  خــۆی  وەكــو  و  نەگۆڕابــوو  نرخەكــەی  كــە 

شــەهادەی مــردن و لەدایكبــوون بــوو.
و  بتناســیبا  خــۆ موختــاری كــۆن  دز!!  بــە كفــن  هــەزار خۆزگــە 
لــێ  دینارەكــەی  نیــو  ئیشــێكت هەبوایــە هــەر  نەتناســیبا هەرچــی 

وەردەگرتــی.
خەڵكــی گــەڕەك ڕق و كینەیــان گەیشــتە ســەر لێــوان و وەكــو 
بــوركان بــە ڕوویــدا تەقینــەوە و دەنگــی ناڕەزایییــان دژی بەرز كردەوە 

و لێــی نەگــەڕان هەتــا لــە موختارەتییــان خســت.

چۆن من و عەبۆ عەردمان بەیەكەوە كڕی

كــە گــەورە بــووم و ژنــم هێنــا، زۆر حــەزم دەكــرد لــە ژیانــی عەبــۆ زەبــۆك 
بگــەم و لــە نزیكــەوە بیناســم. دوای لێكەوتنــی لــە موختارێتــی، خــووی 
خــۆی دایــە خانــوو دروســتكردن، هــەر خەریكــی خانووكــردن بــوو بــۆ 
ــەوە  ــەی عــەردە بەتاڵەكانــی گەڕەكەكەمانــی كڕیی فرۆشــتنەوە. زۆرب
و كردنــی بــە خانــوو و بــە پارەیەكــی بــاش فرۆشــتنییەوە. مــرۆڤ هەتــا 
خانووێــك دەكات بڕبــڕەی پشــتی لەگــەڵ دەچەمێتــەوە، كەچــی لــە لای 
ئــەو وەكــو ئــاو خواردنــەوە بــوو، بــەلای كەمــی ســاڵی دوو تــا ســێ خانــووی 

تــەواو دەكــرد و بــە قازانــج دەیفرۆشــتنەوە.
ئەوەنــدەی خانــوو لــە گەڕەكــی موفتــی دروســت كردبــوو، هەتــا وای 
لێهــات نــاوە ئەســڵییەكەی بزركــرد و بــە عەبۆئــاوا ناوبانگــی دەركــرد.
لەبــەر عەبــۆ عــەردی بەتــاڵ بەبــەر دەســتی كــەس نەدەكــەوت، وەكــو 
خــدری زینــدە لــە ســەر هەمــوو عەردێكــی بەتــاڵ حــازر دەبــوو. بــۆ ســەر 
هــەر عەردێكــی بەتــاڵ بچووبــای، دەیانــوت هــی عەبۆیــە و ئــەو كڕیویەتــی.
زۆر جــاران بــە خاوەنەكەیــان بــاوەڕ نەدەكــرد و دەیانــوت عــەردی عەبۆیــە. 
قــوڕ بــە ســەری ئــەو كەســەی عــەردی لــە گەڕەكــی موفتــی هەبوایــە و 
لــە بــەر بێچارەیــی بیویســتبا بیفرۆشــێتەوە!! خــۆ بــۆی مــردار دەكــردەوە و 

هەتــا ئــەو نەیكڕیبــا كــەس خاوەنەكــەی نەدەدۆزییــەوە. هــەر هیــچ نەبــا 
ڕۆژی یــەك دوو جــاران بــە ســەری دەكــردەوە و بــە پانــی و درێژییەكــەی 
دەهــات و دەچــوو و بــە فووتــە و قایــش فــووت دەیپێــوا، گوایــە هــی خۆیەتــی 
و دەیــەوێ بیكاتــە خانــوو. ئــەم خەڵكــەش ئەوەنــدە دڵســاف و ســاویلكە 
ــاوەڕ دەكــەن.  ــە هەمــوو شــتێك ب ــاوەڕن ب و بــێ غــەل و غــەش و خــۆش ب
منیــش لەبــەر دوو شــت دەمەویســت لــە گەڕەكــی موفتــی خانــوو بكــەم، 

لەبــەر نزیكیــی ماڵــی باوكــم و زیاتــر ناســینی عەبــۆ زەبــۆك.
ماوەیەكــی زۆر گــەڕام و ســووڕام، هیــچ عــەردم بــە دەســت نەكەوتــن 
ــۆ زەبۆكــە.  ــوت هــی عەب ــەوە دەیان كــە بیكــڕم. هــەر عەردێكــم دەدیت
ــارەی  ــە پ ــەم عەبۆی ــم ئ ــی دەكــردەوە، نەدەچــووە ئەقڵ ــرم لێ ــدی بی هەرچەن
كڕینــی ئــەو هەمــوو عەردانــەی هەبووبێــت. بۆیــە زیاتــر لــە جــاران ئومێــدم 

پەیــدا دەكــرد و بــە ســەر هەموویانــدا دەســووڕامەوە.
چەند جارێك بە عەبۆم وت ئەگەر عەردێكی بەتاڵ لە گەڕەكەكەی 
خۆمــان شــك ببــات، پێــم بڵــێ هەتــا بــە تەنیــا یــان بــە یەكــەوە بیكڕیــن 
ــدوو  ــوت: )هیــچ خــۆت مان ــەڵام هەمــوو جارێــك دەی ــوو. ب ــە خان و بیكەین
مەكــە، لێــرە مەگــەڕێ، لێــرە هیــچ عەردێــك بــۆ فرۆشــتن نەمــاوە، ئەگــەر 

هەبوایــە، لەمێژبــوو مــن دەمكــڕی(.
مەگــەر بڵــێ خــوا بــە حەقــە، پێــی بــڕوا بكــەم، دەنــا هیــچ. ســاڵێك بــوو، بــە 
دەورەی پارچە عەردێكی پشــت ماڵی باوكم دەخولاوە، ڕۆژی دەســتەیەك 
خەڵكــی گەڕەكــی دەهێنــا ســەر و مشــاوەرەی دەكــردن كــە چ جــۆرە 
نەخشــەیەكی بــۆ باشــە. لــە هەمــوو خەڵكــی گــەڕەك و لــە منیــش هــەر 
وا بــوو، كــە ئەمیشــی كڕیــوە و دەیــەوێ بیكاتــە خانــوو. كەچــی بــەم 
دوایییــە، یەكێكــی تــر خانــووی لــە ســەر بــەرز كــردەوە، كــە لێیــم 
ــوو، كــەس  ــەم عــەردەم هــەڕاج كردب ــوو ئ ــر ب ــی: ســاڵێك زیات پرســی وت
عانەیەكــی پــێ نــەدا، ناچاربــووم وازی لــێ بهێنــم و بۆخــۆم بیكەمــە 

خانــوو. 
منیش لێم پرسی: ئەی ئەم عەردە هی عەبۆ نەبوو؟

ئاهێكــی درێــژی هەڵكێشــا و بــە خەمــەوە وتــی: ئــەدی هــەر ئەو ناڕەســەنە 
نەبوو كڕیارەكانی فریودا و پشــتی منیشــی شــكاند.

بە پێكەنینەوە پێم وت: نازانی مەبەستی چی بوو؟
وتــی: چــۆن نازانــم، چەنــد جارێــك هاتــە لام و نرخێكــی زۆر كەمــی پێــی 
دا و دەیویســت بــە خۆڕایــی لــە دەســتم دەربێنــێ، منیــش بــەو نرخــە پێــم 
ــی  ــە خاوەن ــەوە و خــۆی دەكات ــم مــردار دەكات نەفرۆشــت. نەشــمزانی لێ

هەتــا كــەس لێــی نزیــك نەكەوێتــەوە.
ڕۆژێــك دەمــی نیــوەڕۆ بــوو، لــە دایــەرە دەهاتمــەوە، لــە نزیــك ماڵــی باوكــم، 
عەبــۆ زەبۆكــم لــە ســەر پارچــە عەردێــك بینــی، لەگــەڵ پیاوێكــی عــەرەب 
و  كردنــەوە  بچــووك  هەنگاوەكانــم  دەكــرد.  قســەی  ڕاوەســتابوو، 
گوێــم قــوڵاخ كــرد، لێیــان نزیــك كەوتمــەوە و بــە بیانــووی ســاوكردن، 
ســەرنجی قســە و ئیشــارەتی دەســتیانم دەدا، دیاربــوو ئیشــارەتی بــۆ ئــەو 
عــەردە دەكــرد كــە لــە ســەری ڕاوەســتابوون و دەیــوت: ڕووبەرەكــەی زۆر 
گەورەیــە، بــە هەمــوو كــەس ناكــڕدرێ، خەڵــك هــەژارە و مەتــری بیســت 

دیناریــش بــە دەم خۆشــە.
ــری  ــە یەكت ــا ل كــە دوور كەوتمــەوە، ڕاوەســتام و ســەیرم كــردن، هەت
خــۆم  مامــز  وەكــو  و  دووان  كــردە  قاچێكــم  ئەوجــا  جیابوونــەوە. 
گەیانــدە پیــاوە عەرەبەكــە. ماڵــی لــە نزیــك عــەردە بەتاڵەكــە بــوو، چــووە 
ــە چــاو قوچانێــك گەیشــتمە جــێ. هەندێــك  ــەو ب ژوورەوە، منیــش دوای ئ
خــۆم خافانــد، دوای تۆزێــك لــە دەرگام دا، پیاوەكــە هاتــە دەرەوە و وتــی: 

چیــت دەوێ؟
وتم: وەكو بزانم تۆ عەردت هەیە بۆ فرۆشتن.

ــە ســەری  ــۆ ل ــەو عــەردەی تۆزێــك پێــش ئێســتا لەگــەڵ عەب ــێ ئ ــی: بەڵ وت

وەســتابووین و تــۆش ســاوت لــێ كردیــن، هــی منــە و دەیفرۆشــم.
وتم: من كڕیارم بە چەندی دەدەی؟

ــری بیســت  ــۆ مەت ــێ، ت ــێ داوە، نەمداوەت ــاری پ ــا ئێســتا هــەژدە دین ــی: ت وت
دینــارم بــدەرێ و موبارەكــت بــێ.

ــەم  ــە دوای پارچــە عەردێكــی ئەوهــادا دەگــەڕام، ئ ــوو ب ــر ب ســاڵێك زیات
ســەر و ئــەو ســەری گەڕەكەكەمانــم كــرد، لــە ســی دینــار كەمتــر 
كــەس عــەردی پــێ نیشــان نــەدەدام. كــە گوێــم لــە بیســت دینــار بــوو، لــە 
خۆشــییان شاگەشــكە بــووم، هــەزار دینــارم لابــوو، بــە بــێ ســێ و دوو، 
دامــە دەســتی و وتــم: ئــەم هــەزار دینــارە پێشــەكی و ئــەوەی تریشــت دوایــی 

بــۆ دێنــم. 
پارەكەی وەرگرت و وتی: خێری لێ ببینی.

ئــەوەی ڕاســتی بێــت، عەردەكــە شــەش ســەد مەتــر بــوو، منیــش پــارەی 
ئەوەنــدەم لــە توانــادا نەبــوو، بۆیــە بیــرم لــەوە كــردەوە كە خــۆم بگەیەنمە 

لای عەبــۆ زەبــۆك و بیكەمــە شــەریكی خــۆم.
چوومــە لای و بــە پێكەنینــەوە پێــم وت: زۆر لــە مێــژە عەوداڵــی عەردێكــم 

لــەو گەڕەكــەی خۆمــان، بــەڵام دەســتم ناكــەوێ، ئــەی تــۆ؟
وتــی: كــووا عــەرد لێــرە دەســت دەكــەوێ؟! ئــەی نابینــی منیش شــەو و ڕۆژ 
ــا ئێســتا بســتە عەردێكــم  ــە و دەســووڕێمەوە كەچــی هەت ڕاوەســتانم نیی

نەدۆزیوەتەوە.
وتــم: دەڵێــی چــی ئەگــەر مــن پارچــە عەردێكــم لــەو نزیكانــە كڕیبێــت 

و بەشــی تۆشــی لــێ بــدەم؟
چــاوی زەق بــۆوە و دەمــی بســتێك بــەش بــۆوە، تووكــی ســەری وەكــو 
قامیــش بــۆ ئاســمان بــەرز بــۆوە، زیاتــر هاتــە پێشــەوە و وتــی: چــی؟! عــەردت 

لــەو گەڕەكــەی خۆمــان كڕیــوە؟
وتم: بەڵێ.

وتی: ڕووبەرەكەی چەندە؟
وتم: شەش سەد مەتری ڕێكە.

هــەر ئەوەنــدەم وت، بــە هــەردوو چەپەڵــۆك كێشــای بــە ســەری خۆیــدا و 
وتــی: قــوڕم بــە ســەر، نــاكات عەردەكــەی لــە مــەڕ عومــەر بێــت؟!

وتم: بەڵێ خۆیەتی چۆنت زانی؟
ــەوە، وتــی: مەتــری بــە چەنــد  ــاڵا، نەیزانــی چــۆن وەڵامــم بدات دەمــی تێكئ

حســێب كــرد؟
وتم: بیست دینار.

هــەردوو دەســتی كێشــا بــە ئەژنــۆی خۆیــدا و بــە دەنگێكــی بــەرزەوە 
وتــی: تێكــت دا! پارەیەكــی زۆرت پــێ داوە، ئــەوە چەنــد ڕۆژە مــن لــە بــن 
ســەری دەخوێنــم كــە بــە هــەژدە دینــار لــە بــن دەســتی دەربهێنــم، بــەڵام تــۆ 

ئــەم دوو دینــارەت لــە خۆڕایــی بــۆی زیــاد كــرد!!
وتــم: مــن نامــەوێ وەكــو تــۆ هــەر بــۆ خــۆم بژیــم، قەینــاكات بەشــی تۆشــی 
لــێ دەدەم. قســە هــەزارە و دووانــی بــەكارە، ئێســتا نیوەیــت دەوێتــەوە یــان 

؟ نا
تۆزێــك تێكچــوو، دەســتەكانی گرتــم و بــەرەو ژوورەوەی كشــاندم و 
وتــی: ئــەی چــۆن نامــەوێ، زۆر سوپاسیشــت دەكــەم، ئەگــەر ئــەو عــەردەم 

لــە دەســت بچــێ، لــە ســەر ســاجی عەلــی دەمێنمــەوە.
هــەر بــۆ ئێــوارە بــە یەكــەوە چووینــە لای عومــەر و باقــی پارەكەمــان دا 

پێــی.
لــە ڕێــی هاتنــەوە، زۆر ستایشــی خــۆی كــرد و وتــی: خــوا دەزانــێ بــە قــەد 
هەمــوو منداڵەكانــم خۆشــم دەوێــی، مــن بــۆ قازانــج و بەرژەوەندیــی تــۆ 
ئــەم عــەردەم لــێ شــاردیتەوە، زانیــم خــۆت پــێ ناگیــرێ و نرخەكــەی 
بــەرز دەكەیتــەوە. ویســتم بــە هــەژدە دینارەكــە لــە بــن دەســتی دەربهێنــم و 

بتكەمــە شــەریكی خــۆم لــە نیــوەی.

ویستی فێڵم لێ بكات

ماڵمــان زۆر لــە ماڵــی زەبۆكــەوە دوور نەبــوو، لــە گەڕەكــی بــاداوە 
بوویــن، كــە عەردەكەمــان بــە یەكــەوە كــڕی، ڕۆژی پاشــتر بەیانــی 
زوو، هێشــتان ئاســمان تاریــك و ڕوون بــوو، دەمێــك بــوو مــەلای بەیانــی 
بانگــی دابــوو، یەكێــك لــە دەرگای دا. خــەوم زۆر خــۆش بــوو، 
هەندێــك خــۆم هێنــا و بــرد، ویســتم هەســتمەوە، خــەو چاوەكانــی 
بەرنــەدام و خەوتمــەوە. ئەوجارەیــان بــە تونــدی لــە دەرگا درایــەوە و بە 
دەنگێكــی بــەرز بــە ناوەكــەم بانگــی كــردم و وتــی: دەرگاكــە 

بكــەوە، خۆمانیــن، ئیشــێكی بــە پەلــەم پێتــە.
شــەیتانم بــە نەعلــەت كــرد، لــە خــەو هەســتام دەموچــاوم شوشــت و 
ــۆ زەبۆكــە. كیســەیەكی  دەرگای حەوشــەم كــردەوە. بینیــم عەب
نایلۆنــی پــڕ لــە پــارەی بــە دەســتەوە بــوو، دایــە دەســتم و بــە هەناســە 
ــن  ــەو ســەگبابە ناڕەســەنە درۆی لەگــەڵ كردی ــی: ئ ســوارییەوە وت
و لــە فرۆشــتنی عەردەكــەی پەشــیمان بۆتــەوە. ئــەوەش پارەكــەی 
تــۆ، بــەڵام هیــچ خەمــت نەبــێ ئــەو عــەردە نــا عەردێكــی تــر! پــارەی 

ــن. ــە مزگــەوت دەردەكەی خۆمــان دەدەیــن و مــەلا ل



3232

دی
ەع

 س
مال

كە
مان

خۆ
ی 

 لا
كی

ەبۆ
ۆ ز

عەب

ســەری خــۆم لەقانــد و پێكەنینــم بــە قســەكانی هــات، وامزانــی 
ــەر  ــەزان و نەفامــی ب ــێ نێچیرێكــی ن ــۆ دەژمێــرێ. وادەزان ــزم ب گوێ
دەســت كەوتــووە، نازانێــت مــن دەزانــم چەنــد مــووی بــە ســەرەوە هەیــە 
و ئــەو قەســپەی كــە ئــەو دەیخــوا، ناوكەكــەی لــە باخەڵــی مندایــە. 
مەگــەر هــەر لــە منداڵییــەوە شــارەزای فڕوفێڵەكانــی نەبووبــم. بۆیــە 
یەكســەر زانیــم كــە ئــەو ماســتە گوریســێكی تێدایــە. پارەكــەم 
فڕێــداوە دەســتی و وتــم: مــن عــەردم لــە تــۆ نەكڕیــوە هەتــا پارەكــەم 
بدەیتــەوە، مــن عــەردم لــە عومــەر كڕیــوە و پــارەم داوەتــە دەســتی ئــەو، 

هەتــا ئــەو نەبینــم هیــچ ناڵێــم.
زۆر خــۆی هێنــاو بــرد، ویســتی ڕازیــم بــكات، بــەڵام بــێ ســوود بــوو. 
لــە خەمــان خــەو نەچــووە چاوەكانــم، لەگــەڵ دەرهاتنــی ڕۆژ، خــۆم 
گــۆڕی و بــێ نانخــواردن چوومــە دەرێ و بــە خێرایــی خــۆم گەیانــدە 
ماڵــی عومــەری خــاوەن عــەرد و گلەیــی پەشــیمان بوونەوەكەیــم لێــی 

كــرد. 
عومــەر كــە گوێــی لــە قســەكانم بــوو، ســەری ســوڕما، لــە داخــان 
ســوڕمابوو.  ســەری  قســەكانم  لــە  ببوورێتــەوە،  دڵــی  بــوو  وەخــت 
نەیدەزانــی شــادە بــە قســەی كام لامــان بێنــێ! وتــی: شــەیتان بــە 

نەعلــەت بێــت، تــۆ چــی دەڵێــی و عەبــۆ چــی دەڵــێ!
لــە درێــژەی قســەكانیدا وتــی: ئەمشــەو عەبــۆ و ژنەكــەی هاتنــە 
ماڵمــان و وتیــان گوایــە تــۆ و ژنەكــەت لەســەر كڕینــی عەردەكــەی 
لــەم  لێتــان بۆتــە دەمەقاڵــێ و ژنەكــەت وتوویەتــی عەردمــان  مــن 
نزیكانە ناوێ، تۆش وتووتە، قســەیەكە و كردوومە لێی پەشــیمان 
نابمــەوە و ســێ بــە ســێ تەڵاقیشــت فڕێــداوە كــە پارەكــەت لــە 

مــن وەرنەگریتــەوە. گوایــە عەبــۆ و ژنەكەشــی وتوویــان، ئێمــە 
ناوبژیمــان كــردوون و لەســەر ئــەوە ڕێــك كەوتوویــن كــە خۆمــان 
ــێ  ــا ســوێندەكەی ل ــەوە هەت ــش هەڵبگرین بەشــە عەردەكــەی ئەوی

نەكەوێــت.
كــە ئەمــەی وت، عەجایبــم پــێ هــات، چــۆن ئــەم جــگ ســزە شــتی 
وای بــۆ ڕێــك خســتوومە. ســوێندم بــۆی خــوارد كــە ئەمشــەو نــە عەبــۆ 
ــچ دەمەقاڵێمــان  ــووە. مــن و ژنەكەشــم هی ــە دیت ــە ژنەكەشــیم ن و ن

نەبــووە و پەشــیمانیش نەبوومەتــەوە. 
ئێمــە لــەم قســانەدا بوویــن، عەبــۆ زەبــۆك وەكــو لــە عەیبــی خــۆی 
ــش  ــە لامــان. عومــەری خــاوەن عەردی ــن هات ــە پێكەنی گەیشــتبێ، ب
وتــی:  بــە دەنگێكــی گــەورە  و  تــێ گــرت  چەنگــە تفێكــی 
مەلعــوون شــەرم ناكەیــت، ئــەم درۆ و دەلەســانە بــۆ ئــەم بەســتەزمانە 
ڕێكدەخەیــت. بۆخــۆت بمریــت باشــتر نییــە لــەو حاڵــە؟ دە وەڵاهــی 

ئەگــەر ئــەو ڕازی نەبێــت بســتێك عــەردت پــێ نافرۆشــم.
لەبەرئــەوەی توانــای كڕینــی هەمــوو عەردەكــەم نەبــوو، بۆیــە بــە 
ناچــاری لەگەڵــی مامــەوە و نــاوی خوامــان لــێ هێنا و دەســتمان كرد 

بــە جێبەجێكردنــی بەناوكــردن لــە دایــەرەی تۆمــاری زەویــوزار. 
عەردەكــە دوو ڕووی لەســەر شــەقامی گشــتی بــوو، بۆیــە بڕیارمــان 
ــەی ئیفــراز  ــە چــوار بــەش و دوای تەواوكردنــی مەعامەل دا بیكەین
هــەر پارچــەی لەســەر نــاوی یەكێــك دابنێیــن و چــوار دایــەرە خانــووی 

خنجیلانــەی لەســەر دروســت بكەیــن.
عەبــۆ زەبــۆك بەشــە عەردەكــەی خــۆی لەســەر نــاوی دوو كچــی خۆی 
دانــا، منیــش پارچەیەكــم لەســەر نــاوی خــۆم دانــا و پارچەكــەی 

تریشــم لەســەر نــاوی بــرام دانــا.
هێشــتان مەعامەلەكــە تــەواو نەبووبــوو، پلانێكــم بۆ دەســتپێكردنی 
خانــووەكان دانــا، بــە هیــوای وەرگرتنــی ســلفەی عەقــاری. چونكــە 
دوای كڕینــی ئــەو پارچــە عــەردە هیــچ پارەیەكــی وام بــە دەســتەوە 

نەمــا كــە خانووێكــی پــێ تــەواو ببێــت.

هاتوچۆمان بۆ دایەرەی تۆماری زەویوزار

چەنــد ڕۆژێــك مۆڵەتــم لــە دایەرەكــەم وەرگــرت و لەگــەڵ عەبۆ زەبۆك 
كەوتمــە دوای مەعامەلەكەمــەوە. لــە بەڕێوەبەرایەتــی شــارەوانی ئیشــی 
مانگێكمــان لــە بــەر خاتــری مــن بــە هەفتەیــەك بــۆ ئەنجــام درا و 

عەردەكــە كرایــە چــوار بەشــی یەكســان.
زۆر بــە پەلــە بــووم بــۆ وەرگرتنــی ســلفەی عەقــاری، بۆیــە هــەر ڕۆژێكــم 
بــەلاوە ســاڵێك بــوو. بــە هەرحــاڵ مەعامەلــەی لێــك جیاكردنەوەكەمان 
ــوزار  ــەرەی تۆمــاری زەوی ــە دای ــا بەناوكردنەكــەی ل ــەواو كــرد، تەنی ت
دوو  و  زەبــۆك  عەبــۆ  لەگــەڵ  نیــوە شــڕ كــرد.  ئەویشــمان  مابــوو، 
ــەر ڕاوەســتابووین،  ــە ژووری بەڕێوەب كچەكــەی و مــن و براكەشــم ل
چاوەڕوانــی بەناوكــردن بوویــن. مەعامەلەكــە لەســەر تەواوبــوون بــوو، 
لــە نــاكاو هــەر ئەوەنــدەم زانــی بەڕێوەبــەر هەســتایە ســەر پــێ و هەتــا 
هێــزی لەبەردابــوو، مســتی كێشــا بــە مێزەكــەی بــەر دەمــی و ڕووی لــە 
عەبــۆ كــرد و پێــی وت: عەبــۆ خــوا بتگــرێ ئەمەشــت كرد؟!دەتــەوێ 
نــان بــڕاوم بكەیــت. خاوەنــی یــەك ســەر خێزانــم دەتــەوێ تووشــی 

ــت؟ ــەم بكەی بەندیخان
كــە گوێــم لــە قســەكانی بەڕێوەبــەر بــوو، لــە جێــی خــۆم حەپەســام، 

نەمزانــی مەســەلە چییــە. لــە دڵــی خۆمــدا وتــم )دەبــێ عەبــۆ چ ئۆینێكــی 
ســەری  لــە  بــە گورینگــی  ســەر  چ كاوێكــی  و  نابێتــەوە  تــری 

ــت(. ــوزار نابێ ــاری زەوی ــەری تۆم بەڕێوەب
ڕووم لە بەڕێوەبەر كرد و وتم: جەناب چی خراپی كردووە؟

ســەری خــۆی لەقانــد و وتــی: كــوڕم تــۆ هێشــتان ئــەم عەبۆیــە بــاش 
ناناســیت. نازانیــت چ ماڵێكــە. مــن كــە ئــەم قورمســاغە دەبینــم، لــە 
ترســان تــام دێتــێ، بەدبەختــی منیــش ســاڵ وەختــی ســاڵ بــووە بــە ئاشــنای 
ئــەم دایەرەیــەی ئێمــە و كــەس نەمــاوە لــە منداڵەكانــی و خــزم و 
كەســوكاری پارچــە عەردێكــی لەســەر دانەنابێــت و نەیفرۆشــتبێتەوە.
ســەرم لــە قســەكانی بەڕێوەبــەری تۆمــاری زەویــوزار دەرنەچــوو، پێــم وت: 

جەنــاب ئــەی بــۆ لــە ســەر نــاوی خــۆی دانانــێ؟
بــە پێكەنینــەوە وتــی: ئەفلاتوونــە، بەوەنییــە كــە خــەت و قەڵەمــی 
لاوازە، هەمــوو یاســاكانی عێراقــی ئەزبــەر كــردووە. بۆیــە وا دەكات، 
تاكــو داهاتانــە نــەدات بۆیــە وا دەكات. ئێســتاش ئەگــەر باخەڵــی 

بنۆڕیــت، لەوانەیــە وێنــەی پەنجــا كەســی تیــا بێــت!
و  جێگرەكــەی  دوای  بــە  و  كــرد  فەڕاشــەكەی  بانگــی 
نووســەرەكەیدا نــارد. كــە هاتــن ڕووی تێكــردن و هــەر لــە دوورەوە 
بــە تووڕەیییــەوە پێــی وتــن: چەنــد جــارم پــێ وتــن لــە ئیشــوكاری ئــەم 
ســاختەچییە وریابــن، چاوێكتــان بكــەن بــە دووان و زۆر بــاش لێــی ورد 

ببنــەوە، ئەوجــا بۆمــی بنێــرن؟
جێگــری بەڕێوەبــەر وتــی: تەهــا فەنــدی باوەڕمــان پێدەكەیــت زۆریــش 
وریــا بووینــە، لــە ســەرینایی ســاختەی پارەكــە، لێــی چــاو ترســا بووینــە 
و لەجیاتــی جارێــك دوو جــاران بــە ئیشــوكاری ئــەودا دێینــەوە. بــۆ هیــچ 

هەڵــەی تــێ كــردووە؟!
تەهــا فەنــدی بــە تووڕەیییــەوە وتــی: هێشــتان پێــی دەوێ، پەروینــی كچــی 

ــەواو نەكــردووە، كەچــی ئیشــوكاری لێــك  هێشــتان هــەژدە ســاڵی ت
جیــا كردنەوەكەتــان بــۆی ڕوانــدووە، ئەگــەر دابەشكردنەكەشــی 

تــەواو ببێــت، قــوڕی دونیامــان بەســەر دەبــێ و ماڵمــان كاول دەبــێ!!
جێگــری بەڕێوەبــەر ڕووی لــە عەبــۆ كــرد و وتــی: عەبــۆ ئەمەشــت 

دەزانــی؟!
عەبــۆ زەبــۆك بــە پێكەنینــەوە وتــی: جــا كــێ وتوویەتــی كچەكــەی 

مــن هــەژدە ســاڵی تــەواو كــردووە؟!
جێگــری بەڕێوەبــەر بــە ســەر ســوڕمانەوە وتــی: دیــارە دانیشــی پیــا 
دەنێــی كــە كچەكــەت هێشــتان هــەژدە ســاڵی تــەواو نەكــردووە؟
عەبــۆ زەبــۆك بــێ ئــەوەی خــۆی تێكبــدات، وتــی: ئــەی كچــی مــن نییــە؟ 

چــۆن نازانــم تەمەنــی چەنــدە؟
جێگــری بەڕێوەبــەر وتــی: ئــەی كــە ئەمــەت دەزانــی بۆچــی دەنگــت 

نەكــرد؟
عەبۆ زەبۆكیش وتی: من چۆن بزانم كە ئەمە نابێ!

جێگــری بەڕێوەبــەر ڕووی لــە تەهــا فەنــدی كــرد و پێــی وت: مەگــەر 
تەزویــری كردبێــت، ئەگینــا چــۆن شــتی وا لــە ســەرم ڕەت دەبێــت. خــوا 

نەبێــت كــەس دەرەقەتــی ئــەم عفریتــە نایــەت!
بەڕێوەبــەری تاپــۆ هەمــووی بــەر لــە چەنــد مانگێــك بــوو بــە كەفالــەت 
و  ئــەوەی مەعامەلەیەكــی كڕیــن  لەســەر  ببــوو.  بــەر  تەوقیــف  لــە 
فرۆشــتنی بــێ ئــاگاداری خــاوەن موڵكەكــە جێبەجــێ كردبوو. دوای 
ماوەیــەك كــە خاوەنەكــەی دەچێتــە تاپــۆ داوای قۆچانەكــەی دەكات، 
پێــی ڕادەگەیەنــن كــە قۆچانەكــەی لەســەر نــاوی ئــەو نەمــاوە و بــە 
نــاوی كەســێكی تــر تۆمــار كــراوە. خــاوەن موڵكەكــەش داوای لــە 
دژی بەڕێوەبــەری تاپــۆ بــۆ دادگا بــەرز كردبــۆوە. ئەوەبــوو بەڕێوەبــەری 
ــەو ســەرپێچییە هیــچ مەبەســتی  ــان خســتە ژوورەوە بەبــێ ئــەوەی ل تاپۆی

خراپــی هەبووبێــت. هەڵــەی بەڕێوەبــەر لــەوەدا بــووە لــە دەموچــاوی ئــەو 
كەســە ورد نەبۆتــەوە كــە ئیمــزای لەجیاتــی خــاوەن موڵكەكــە لەبــەر 

دەمــی كردبــوو.
پیاوێكــی ســاختەچی  لــەو كەیســەدا هەبــوو،  ئــەوەی  بــە كورتــی 
وەكــو عەبــۆ زەبۆكــی لــە مــەڕ خۆمــان خــۆی كردبــووە خــاوەن موڵكە 
مەعامەلــەی  شــوێنێكی  هەمــوو  لــە  ئــەو  لەجیاتــی  و  ئەســڵییەكە 
كڕیــن و فرۆشــتنەكە ئیمــزای كردبــوو، بەبــێ ئــەوەی فەرمانبــەران و 
بەڕێوەبــەری تاپــۆ كەســیان شــك بكــەن. جــا لەبــەر ئــەوە بەڕێوەبــەری 
تاپــۆ هێشــتان برینــی كۆنــی ســاڕێژ نەبووبــۆوە، كــە ئــەم ســاختەیەی 

عەبۆیشــی هاتــە ســەر هۆشــی لــە كەللەیــدا نەمــا.
لەســەر  قوونــی  كــراوە،  تــێ  جیــوەی  دەتــوت  بــڕا،  لەبــەر  ئۆقــرەی 
كورســییەكەدا تۆتكــەی نەدەگــرت. وەكــو ســپرینگ لــە جێــی 
خــۆی هەڵدەزەقییــەوە و لــە بــەر دەمــی خــۆی هەر پڵتەی بوو، نەشــیدەزانی 

چــی بــكات.
ئــەم عەبــۆ زەبۆكــە، ســاختەچیێكی هێنــدە زانایــە، كاو لــە ســەری 
هــەزار كــەس دەنێــت، بــە بــێ ئــەوەی لەزمەیەكیــش بــدات بە دەســتەوە.
بەڕێوەبــەری تاپــۆ هــەر چاوێكــی كردبــووە دە چــاو، ورد و درشــت 
چەنــد جارێــك بــە فایلەكــەدا هاتــەوە. ئارەقــەی ســوور و شــینی بــە دەر 
ــی  ــوون. نیوچەوان ــان ســوور هەڵگەڕاب ــە تووڕەییی ــی ل ــوو. چاوەكان داب
ئاگــری لــێ دەبــاری، ڕووی لــە عەبــۆ زەبــۆك كــردو وتــی: ســەنعاتەكە 
ڕەزیــل بــووە و وەزیفــە لــە نیوچەوانــی دوو ســاختەچی وەكــو تــۆ خێــری 

پێــوە نەمــاوە.
ڕووی لــە جێگرەكــەی كــرد و وتــی: ئەوكاتــەی كــە لــە ســەر 
ســاختەی پیاوەكــەی پێشــوو هاتمــە گرتــن، ئەگــەر خــۆم خانەنشــین 

بكردبــا، ئێســتاش دووچــاری ئــەم ســاختەچییە نەدەهاتــم!!

ڕووی لــە ئێمــە كــرد و بــە تووڕەیییــەوە وتــی: بــڕۆن هەتا شــەش مانگی 
تــر نەیەنــەوە ئێرە.

منیــش بــە سەرســوڕمانەوە وتــم: جەنــاب ســووچی مــن چییــە، ئــەو مــاوە 
دوورو درێــژە چــاوەڕێ بكــەم؟!

وتــی: بــۆ لــە مــن دەپرســی؟ لــە عەبــۆ بپرســە، ئێــوە ئــەم پارچــە عەردەتــان 
لــە یەكــی  و  بەشــی بكــەن  دەتانــەوێ  و  بــە شــەراكەت كڕیــوە 
جیــا بكەنــەوە. بــۆ ئــەم مەبەســتەش دەبــێ خــاوەن هەمــوو بەشــەكان 
تەمەنیــان لــە هــەژدە ســاڵ كەمتــر نەبێــت، تاكــو توانــای تەســەڕوفی 
یاســایییان هەبێــت. جــا چــاوەڕێ بكــە هەتــا كچەكــەی جەنابــی عەبــۆ 

هــەژدە ســاڵ تــەواو دەكات.
هــەر لــەو ڕۆژەوە هەتــا پەروینــی كچــی عەبــۆ زەبــۆك هــەژدە ســاڵی 
تــەواو كــرد، دەتــوت چاوەڕێــی دەرچوونــی بیتاقــەی یانەســیب دەكــەم، 

ــا. ــدا دەهێن ــە ڕۆژژمێرەكەم ــك خەتێكــم ب ــوو ڕۆژێ هەم
لــەو ماوەیەشــدا كەرەســتەی خانووبــەرە ڕۆژ بــە ڕۆژ نرخــی بــەرز دەبۆوە، 
ــاوەی خانووەكــەی  ــەو پی ــەن ئ ــە لای ــم ل ــێ هەڵچنین ســەرباری تەنــگ پ
بــوو  چــی  )ئــەوە  دەیــوت  ڕۆژێــك  هەمــوو  كڕیبــووم.  لــێ  پێشــووی 
خانووەكــەت هــەر تــەواو نەبــوو(. بۆیــە لــە پەلــەی خانــوو چۆڵكــردن 
و لــە ترســی بەرزبوونــەوەی نرخــی كەرەســتەی خانــوو، بــە ناچــاری 
پارچــە عەردێكیانــم بــە پارەیەكــی كــەم فرۆشــتەوە و بــە پارەكــەی 
خانووێكــی بچووكــم بەبــێ ئیجــازەی بینــا لــە ســەر پارچەكــەی تــر 

ــەرز كــردەوە. ب



4040

دی
ەع

 س
مال

كە
مان

خۆ
ی 

 لا
كی

ەبۆ
ۆ ز

عەب

چۆن خانوومان بەیەكەوە دروست كرد

ــە یــەك ڕۆژ هەردووكمــان نەخشــەی خانوومــان لەســەر عــەردەكان  ب
داڕشــت. هەریەكــی چــوار كرێكارمــان گرتبــوو، بــۆ هەڵكەندنــی 
بناغــەی خانــوو. ئێــوارە داهــات، كرێــكارەكان دەســتیان لــە كار 
بــەردا. ئەوكاتــە كرێــی كرێــكار چــوار دینــار و نیــو بــوو، لەبــەر 
ئــەوەی كرێــكارەكان زۆر خۆیــان مانــدوو كردبــوو، ئیشــەكەیان 
ــارم  ــج دین ــە یەكــی پێن ــوو، بۆی ــی كردب ــە ڕێكوپێكــی و جوان زۆر ب
دانــێ. كرێــكارەكان خواحافیزییــان لــێ كــردم و دوور كەوتنــەوە.

عەبۆ زەبۆك هاتە لام وتی: چەندت بۆ حسێب كردن؟
وتم: پێنج دینار.

هــەر ئەوەنــدەم وت، نەمزانــی چــۆن وەكــو كەروێشــك بــۆی دەرپــەڕی 
و كەوتــە دوای كرێــكارەكان و هــەر چــواری گەڕانــدەوە لام و 
وتــی: نــە خــوا قبووڵــی دەكات و نــە پێغەمبەریــش، ئێــوە ئــەم نیــو دینــارە 
زیادەیــە لــەم پیــاوە وەربگــرن، خۆتــان دەزانــن حەرامــە، وەكــو چڵكــی 

ســەگ وایــە، ئەگــەر نەیدەنــەوە، بــە ئاگــری جەهەنــەم دەســووتێن.
كرێــكارەكان ڕوویــان لــە عەبــۆ كــرد و پێیــان وت: بــۆ حەرامــە، 
خــۆ بــە زۆری لێمــان نەســەندووە، ئــەو بــە ویســت و ئــارەزووی خــۆی ئــەو 

نیودینــارەی زیــاد داینــێ.
عەبــۆ وتــی: چــۆن حــەرام نیــە؟! هــەر كەســێك لــە هەقــی خــۆی زیاتــر 
ــوە  ــێ، ئێ ــە، شــەرع وا دەڵ ــەوە قســەی مــن نییی ــە. ئ ــت، حەرام وەربگرێ

موســڵمان نیــن؟!
هەرچواریان بە یەك دەنگ وتیییان: چۆن موسڵمان نین!

عەبۆ وتی: ئەگەر موسڵمانن فەرموون بیدەنەوە.
ســەرم لــەو كــردەوەی عەبــۆ زەبۆكــە ســوڕمابوو، هەرچەنــدی بیــرم 
لێــی دەكــردەوە، ســەرم لێــی دەرنەدەچــوو. لــە بیــری خــۆم دەمــوت )لــەوە 
ناچــێ بــۆ خاتــری مــن لێیــان وەربگرێتــەوە(، بۆیــە پێــم وت: عەبــۆ لێیــان 

بگــەڕێ، مــن خــۆم ئــەم نیــو دینــارەم بــە زیــاد داونەتــێ.
كــە ئــەوەم وت، لێــم هاتــە پێشــەوە و وتــی: چــۆن قســەی وا دەكەیــت، 

دەتــەوێ ڕزقیــان حــەرام بكەیــت؟
یەكێــك لــە كرێــكارەكان ڕووی لەوانــی تــر كــرد و وتــی: مــن ئــەو 

نیــو دینــارە نادەمــەوە، بــا حــەرام بێــت، ئێــوەش ئــارەزووی خۆتانــە.
ــردەوە و یەكــی  ــان ب ــی خۆی ــۆ باخەڵ ــر دەســتیان ب ــی ت كرێكارەكان
كەوتنــەوە،  دوور  هەندێــك  كردمــەوە.  ڕەت  بــۆ  دیناریــان  نیــو 
ــۆ  كرێكارەكــەی تریشــیان ڕازی كــرد، ئەویــش نیــو دینارەكــەی ب
ڕەت كردمــەوە. زۆر بــە كــردەوەی عەبــۆ قەڵــس بــووم، دەســتی ڕدێنــە 
ســپییەكەیم شــكابوو، ئەگینــا ڕقــی خــۆم، بــەو دادەمركانــدەوە.

پێم وت: پێم ناڵێی تۆ هەقی ئەمەت چی بوو؟!
وتی: ئەگەر من هەقم نەبێ، ئەی كێ هەقی هەیە؟

وتم: لەبەر چی؟
ئــەم كرێكارانــە  بدەیتــە  زیــادە  دینــاری  نیــو  ئەمــڕۆ  نازانــی  وتــی: 
بەیانــی لــە لایــان دەبێتــە عــادەت و بــە ڕۆژانەكــەی پێشــان كار بــۆ مــن 
ناكــەن. دیــارە دەتــەوێ ڕەوشــتیان تێكبدەیــت و زیــان لــە بەرژەوەندیــی 

مــن بدەیــت؟
ڕۆژێكی تر نیازی هێنانی وەستا و كرێكارم هەبوو، بۆ دیواركردن، 
بۆیــە تانكەرێــك ئــاوم كــڕی و حەوزەكــەم لێــی پــڕ كــرد. ئــەو 
ڕۆژەیــان وەســتایەكەم كارێكــی تــری هەبــوو، بۆیــە نەهــات. بــۆ ڕۆژی 
دواتــر هــات، كرێكارێكــی لــە دوا نــاردم و گلەیییەكــی زۆریشــی 

پێــدا ناردبــوو، گوایــە ئــاوم بۆیــان دانەنــاوە.
بــوو  ڕۆژ  دوو  بــەری  هەمــووی  ســوڕما،  گلەیییەكــەی  لــە  ســەرم 
تانكەرێــك ئــاوم كڕیبــوو، بۆیــە بــە دڵنیایییــەوە چوومــە ســەر كار و 

ئەمــەم پێــی وت.
ــی: ســەیركە،  ــردم، وت ــۆ لای حــەوزی ئاوەكــەی ب ــم و ب دەســتی گرت

هیــچ ئــاوی تییایــە یــان نــا؟!
ــۆ دەرمانیــش دڵۆپێــك  ــوو، ب كــە ســەیرم كــرد، حەوزەكــە چــۆڕ دراب
ئــاوی لــە نــاو نەمابــۆوە. بــە دراوســێكەمانم وت: نازانــن كــێ ئــەم 

ئــاوەی بــردووە؟
وتی: چما پرسی تۆی نەكردووە؟

وتم: مەبەستت كێیە؟
وتی: لە عەبۆ زەبۆك زیاتر كێ هەیە؟

ســەری خــۆم لەقانــد و زیاتــر لــە ســەری نەڕۆیشــتم. ئــەو ڕۆژەیــان لــە 
بــەر بــێ ئــاوی زیانــی ڕۆژە ئیشــێكم لێكــەوت. چــاوم چووبــووە پشــتی 
ســەرم، ئاگــر لــە نیوچەوانــم دەبــاری، هــەر لــە بەیانییــەوە تــا درەنــگ 
لــە كۆڵانــێ دەهاتــم و دەچــووم، چاوەڕێــی ئــەم قورمســاغەم دەكــرد. 
پێــش نیــوەڕۆ بــە دیــار كــەوت، وەكــو بڵێــی بــە عەیبــی خــۆی شــك 
بردبێــت، بۆیــە هــەر لــە دوورەوە بــە پێكەنیــن بــەرەو لام هــات و پێشــی 
لــێ گرتمــەوە و وتــی: دوێنــێ كرێــكارم هەبــوو، ئاویشــم نەگرتبــوو، 
ئاوەكــەی تــۆم بەكارهێنــا و بــە كرێكارەكانــم وت ماڵمــان لەگەڵ 

یــەك جیــا نەكردۆتــەوە، ئێمــە بــرای دینیــن. نامووســی لــێ دەرچێــت بــۆ 
هیــچ شــتێك خــاوەن مــاڵ نیمــە. 

ئەمــەی وت و بــە دەســت ئیشــارەتی بــۆ خانووەكــەی خــۆی كــرد و وتی: 
ئــەم خانــووەش هــەر خانــووی خۆتــە، گەردەنــت ئــازاد نەبێــت، ئەگــەر 
ــۆ مــن  ــە ڕاســتی ت ــت. ل ــت بیبەی ــوو شــەرم بكەی شــتێكت پێویســت ب

خــاوەن مــاڵ نیمــە، ئێمــە براینــە، بــرای دینیــن.
دڵێكــی زۆر حیزانــەم هەیــە، بــە دوو قســەی خــۆش ســارد دەبمــەوە، ئــەم 
ــەی  ــەم قســە قەڵەوان ــەوە، ب ــی لووســە نەبێت ــدە زمان قورمســاغەش ئەوەن
چــۆن ئــاو بــە ئاگــر دابكەیــت، ئەوهــا ســاردی كردمــەوە، لەجیاتــی 
تەمبــێ  بــۆ هەمــوو خەڵكــی گەڕەكــی  و  لــێ بكــەم  هەڕەشــەی 
خــواردی بكــەم، ئەوەبــوو ئــەم جارەیــان ڕێشــم پێــی دا، كــە هــەر 

شــتێكی بیــەوێ بیبــات.
بــۆ ڕۆژی دواتــر، دەرســم لــە ئــاو دزینەكــەی پێشــتر وەرگرتبــوو، بۆیــە 
تانكەرێــك ئــاوم كــڕی و بەیانــی زوو لەگــەڵ خــۆم هێنامــە ســەر 
ئیشــەكەم. كــە چــووم بینیــم وەســتا و كرێكارەكانــم چاوەڕێــم 

دەكــەن.
ئامــادە  كاركردنیییــان  كەرەســتەی  و  عەرەبانــە  و  خاكەنــاس 
بگرنــەوە.  چیمەنتــۆ  خەفتــەی  مابــوو  ئەوەنــدەی  بــەس  كردبــوون 
تانكــەرە ئاوەكەمــان بەتــاڵ كــردە نــاو حەوزەكــە، وەســتاش دوو 
كرێــكاری نــاردە ژوورەوە تــا چیمەنتــۆ بێنــن و خەفتــەی پــێ بگرنــەوە. 
لــە كۆڵانــێ لــە پێــش خانووەكــەم لەگــەڵ شــوفێری تانكەرەكــە 
ڕاوەســتابووم، قســەمان دەكــرد. گوێــم لــێ بــوو، كرێكارێــك بــە 

وەســتای دەوت: هیــچ چیمەنتــۆی لــێ نییــە.
كــە ئــەوەم گــوێ لــێ بــوو، ئیمانــم لــە كەللــەدا نەمــا، وەخــت بــوو 
لــە داخــان شــەق ببــەم، لــە دڵــی خۆمــدا وتــم )ســاڵێكی نەهاتــە بــە 

دەســت ئــەم عەبــۆ زەبۆكــەوە، ڕۆژێــك ئاوەكــەم دەدزێــت و ڕۆژێكــی 
تــر چیمەنتــۆ، خــوا نەبــێ كــەس نازانــێ بەیانیــش چــی تــرم لــێ دەدزێ(.
چوومــە لای وەســتا و پێــم وت: ئەگــەر بــە یەكــەوە چیمەنتۆكەمــان 

لێــرە دانەگرتبــا لەوانەبــوو پێــت بــاوەڕ نەكردبــام؟!
هەرچەنــدی گەڕایــن و ســووڕاین، هیــچ چیمەنتۆمــان نەدیــت. چوومــە 
ــە دڵــی خــۆم وتــم )هەبــێ و نەبــێ،  ــۆ زەبــۆك، ل ســەر خانووەكــەی عەب
و  كــردووە  كەتنەشــی  ئــەم  قەزناغییــە  شــازدە  قورمســاغە  ئــەو 

لووشــییە(. ئاوەكــە  وەكــو  چیمەنتۆیەكەشــی 
تــۆزی  پشــكنی،  خانووەكەیــم  كەلەبەرێكــی  و  كــون  هەمــوو 

نەدۆزییــەوە! دەرمــان  بــۆ  چیمەنتۆشــم 
دیســان پــارەی ئــەو ڕۆژەشــم بــۆ كرێــكارەكان وێــر كــرد و بــە 

نەیــەوە. نەڵێــم  پێــت  هەتــا  ئەوجارەیــان  وت:  وەســتاكەمم 
ئەو ڕۆژەشــیییان وەكو ڕۆژی پێشــتر لێوەكانی خۆم كرۆشــتنەوە، زۆر 
ناڕەحــەت ببــووم، چاوەكانــم خوێنیــان تــێ زابــوون ســەرەدیقەم لەگــەڵ 
كۆڵانەكــە دەكــرد و لــە بیــری خــۆم دەمــوت )ئەمجــارە ئەگــەر بینیــم 
دایدەگرمــە بــەر مســت و پێلەقــە، چەنــد پەراســووی هەیــە، هەمــووی بــۆ 
دەشــكێنم، وای لــێ دەكــەم نــاوی خــۆی لەبیــر بچێتــەوە، بــە گــووی 

خــۆی بڵــێ پەپــە، لــە كــۆڵ ئــەم شــارەی دەكەمــەوە(. 
زۆر هاتــم و چــووم بــێ ســوود بــوو، فێــری چایــە خواردنەوەشــم، ژەمێــك 
چایــە نەخۆمــەوە مێشــكم دەتەقــێ. گێــژو وێــژ ببــووم، چیتــر خــۆم 
ــەوە گەڕامــەوە. ڕۆژی پاشــتر  ــەرەو ماڵ ــرا و یاغــر یاغــر ب ــێ ڕانەگی پ
دیســان چوومــەوە ســەر خانووەكــەم و بوومــەوە ئێشــكگر. زۆر چــاوم 
ــی  ــار نەبــوو. دەم ــچ شــوێنێك دی ــە هی ــۆك ل ــۆ زەب ــڕا، ســێبەری عەب گێ
نیــوەڕۆ، پیكەپێــك چیمەنتۆیــان هێنــا و لــە ســەر خانووەكــەی عەبۆیــان 
داگــرت. خــۆی لەگەڵیــان نەبــوو، بەمــە گیانــم گەشــاوە، لــە بیــری 

خــۆم وتــم )ئۆخــەی خــوا نــاردی، لــەوە باشــتر نابێــت تــا ئەوەشــی بــەكار 
نەهێنــاوە، باشــتر وایــە ئیشــی خۆمــی پــێ ڕابپەڕێنــم(.

هــەر ئــەو ڕۆژە كرێكارێكــم لێــی گــرت و هەموویــم گواســتەوە 
ســەر خانووەكــەی خــۆم، بــۆ ئێــوارەش چوومــە چایخانــەی وەســتا عەلــی 
و وەســتا و كرێــكارم تێگەیانــد. شــوكور بــۆ خــوا، بــۆ بەیانــی 
كرێــكار دەســتیان بــە كار كــرد و بــۆ ڕۆژی دواتریــش هاتنــەوە، ئــەو 
چیمەنتۆیــەی مابــۆوە، لــە كاریــان كــرد و خانووەكــەم تــا ســەر دەرگا 

و پەنجــەرە بــەرز بــۆوە.
ڕۆژی ســێیەم خەریكــی ئاودانــی دیــوارەكان بــووم، پێكەنینــم بــە 
عەبــۆ زەبــۆك دەهــات، لــە بیــری خــۆم دەمــوت )ئەگــەر ئێســتا بێتــە 
ســەر خانووەكــەی و ببینــێ هیــچ چیمەنتــۆی بــۆ نەماوەتــەوە، لەوانەیــە 
لــە داخــان شــەق ببــات. ئەگــەر دەنگیــش بــكات، منیــش وەكــو ئــەو 
ــەوە(. ــا نەكردۆت ــەك جی ــە ی ــن، ماڵمــان ل ــرای دینی ــم ئێمــە ب پێــی دەڵێ

ئــەو ڕۆژەیــان بــە دڵــی مــن بــوو، لــە خۆشــییان قاچەكانــم نەدەگەیشــتنە 
ســەر  لــە  حــەس،  حــەس  وەكــو  زەبۆكیــش  عەبــۆ  عــەرد،  ســەر 
خانووەكــەی دەهــات و دەچــوو، نەیدەزانــی بــە چ ڕووێــك پێــم بڵــێ. نــاوە 
نــاوەش ئاوڕێكــی بــۆلای مــن دەدایــەوە و هیــچ دەنگــی نەدەكــرد. لــە 
داخانــا هــەر هەناســەی ســاردی هەڵدەكێشــا و جــگارەی بــە جــگارە 
دادەگیرســاندەوە، دەموچــاوی لەگــەڵ دووكەڵــی جگارەكــەی ببــووە 
یــەك پارچــە. منیــش دانــم بــە خۆمــدا گــرت و خــۆم لــە گێلــی دا. هەتــا 
ڕۆژیــش ئاوابــوو، نــە ئــەو دەنگــی كــرد و نــە منیــش دەنگــم كــرد. 

هەردووكمــان بــەرەو مــاڵ گەڕاینــەوە.

مەسەلەی بادلۆ پڕكردنەوەی عەبۆ زەبۆك

بەیانییــەك زوو، لەســەر خانووەكــەم پیاســەم دەكــرد، عەبــۆ زەبــۆك 
هاتــە لام وتــی: چەنــد دینــارت لــە پڕكردنــەوەی بادلــۆی خانووەكــەت 

چــوو؟
وتــم: بیســت قــەلاب خۆڵــی ویســت، قەلابــی لەســەر دە دینــار هەمــووی 
بــۆ  دەســتحەقی كرێــكار  بــێ  ڕێــك.  دینــاری  ســەد  دوو  كردییــە 

باوكردنــەوەی بــە نــاو ژوورەكانــدا.
ــە، حەقــی هــەر  ــەو گرانیی ــی: پەكــو ل ــدا وت ــژی لێ فیكەیەكــی درێ

ــارە. بیســت دین
پێكەنینــم بــە قســەكانی هــات، بــە دەســت خــۆم نەبــوو، لــە دەمــم 
دەرچــوو وتــم: دەك ســەرت لــە قــوڕ بنێــن، لەگــەڵ خــۆت و درۆت!! 
مردیــت مــرێ، قســەیەك بكــە پێــت بــڕوا بكــەن، دوو قــەلاب خــۆڵ 
ــڕ  ــە دوو قــەلاب پ ــۆ ب ــە خانووەكــەی ت ــار. ماقووڵ ــە بیســت دین دەكات

بووبێتــەوە؟
لــە قاقــای پێكەنینــی دا وتــی: دەبینــی بــە بیســت دینــار پــڕی دەكەمــەوە 

یــان نــا؟
ڕۆژی دواتــر دەهاتمــە ســەر خانووەكــەم، لــە كۆڵانەكــەی ســەرەوەی 

خۆمــان بینیــم عەبــۆ زەبــۆك ســواری ســەر شــۆفەڵێك بــووە و بــە نــاو 
گۆڕەپــان و پارچــە عــەردە بەتاڵــەكان لەگــەڵ شــوفێری شــۆفەڵەكە 
دەخولێتــەوە و بــە دەمــی شــۆفەڵ زبڵــی ســەر گوفەكــەكان و خۆڵــی 
زیادەی تەنیشــت ماڵەكان و گۆڕەپانەكان هەڵدەگرێت و دەیكاتە 
نــاو بادلۆكــەی. منیــش لــە دوورەوە ســەیرم دەكــرد و چاوەڕێــی ئــەوەم 

دەكــرد بزانــم دەگاتــە كــوێ.
دەمە شــۆفەڵێكی لە تەنیشــت خانووی ماڵێك دا، لەگەڵ هەڵكۆڵینی 
عەردەكــە حەوشــەی ماڵەكــەی هێنایــە هــەژان. خــاوەن ماڵەكــە لێــی 
هاتــە دەرەوە، هــەزار جوێنــی بــە فلســێك پــێ دا، كردییــە ماســت و 
لەبــەر دەمــی ســەگی ڕوو كــرد. ئەویــش زۆر ئاســایی بەبــێ ئــەوەی 
هیــچ خــۆی تێكبــدات، وتــی: لەجیاتــی چاكــە و پیاوەتــی جوێنیشــم 

ــێ دەدەی؟! پ
ــەوەو دەیــوت:  ــە جــاران جوێنــی پیســتری پــێ دەدای ــر ل پیاوەكــەش زیات
ــەوە،  ــە ســەردا بەردەدەیت ــە پیاوەتیــت، خەریكــە خانووەكــەم ب گــوو ب

ــم ناڵێــی چاكــەی چیــت لەگــەڵ كردوومــە؟! پێ
عەبــۆ زەبۆكیــش وتــی: لەجیاتــی شــارەوانی، وا خــۆڵ و خاشــاكی 
تەنیشــت ماڵتــان فــڕێ دەدەم، لەجیاتــی سوپاســم بكەیــت، هێشــتان 

خۆتــم لــێ تــووڕە دەكەیــت؟
ســەری خــۆی لەقانــد و وتــی: ناحەقــت ناگــرم، هەرچــی پێــم بڵێــی، نانــم 
بــێ خوێیــە، ئــەوەی چاكــەی لەگــەڵ بكــەم، وەكــو مــار پەلامــارم 
خزمەتگوزارییەكانــی  بەڕێوەبــەری  خانەقینــی  ئیبراهیــم  دەداتــەوە. 
شــارەوانی بــۆ پیــاوی وەك ئێــوە باشــە. حەیــف نییــە مانگــی جارێــك 

ــەدا؟! ــە تەنگــەدا ن ــار ســزاتان ب ســەد تاكــە دین
چەنــد كۆنــە تەنەكــە و قووتــی بەتــاڵ و كۆنــە قــاپ و قاچــاغ و 
ســەگ و پشــیلەی تۆپــی و پەڕەمووچــی مریشــك و پەلكــە شــفتی 

و پەلكــە گنــدۆرە و ترپــە تەماتــەی ســەر گوفەكــەكان هەبــوو، 
ــی  ــە تەواوەت ــاو بادلۆكــەی. كــە ب ــە ن لەگــەڵ خۆڵەكــە كردبوونیی
ــاو دەســتی شــوفێری  ــاری خســتە ن ــزە دین ــڕ كــردەوە، پان بادلۆكــەی پ

شــۆفەڵەكە و بەڕێــی كــرد.
چوومــە لای و بــە پێكەنینــەوە پێــم وت: هــەر ئەمــەش بــوو پڕكردنەوەی 

بادلۆكەت؟!
وتی: بۆ؟ چ عەیبی هەیە؟ چونكە هەرزانە بۆیە وا دەڵێی؟

پێكەنینــم هــات، ســەری خــۆم لەقانــد و بــە تەوســەوە وتــم: هیــچ عەیبــی 
نییــە، ئەگــەر هەمــوو كــەس وەكــو تــۆ بادلــۆی خانووەكــەی پــڕ 

بكاتــەوە، كــەس پێویســتی بــە شــارەوانی نابێــت بــۆ فڕێدانــی زبــڵ.
عەبۆ وتی: لەوە دەچێ پێمان ڕابوێری؟

وتم: بۆ پێت ڕادەبوێرم، ئەوە ڕاستییەكەیە.
وتــی: خــۆ مــن وەكــو تــۆ خــوا لێــی نەگۆڕیــوم، بــە مســتێك پــارە 

بكەمــەوە. پــڕ  بادلۆكــەم 
وتــم: خۆڵەكــەی مــن خاوێنــە، بــەڵام هــی تــۆ پــڕی زبڵ و جــڕ و جانەوەرە، 
قــوڕ بــە ســەری ئــەو كەســەی خانووەكــەی تــۆ دەكــڕێ، ماڵەكــەی 

دەبێتــە بنكــەی هەمــوو نەخۆشــییەك!!
وتــی: خــۆ هــەر ئەوهــا لێــی ناگەڕێــم، پێــش ئــەوەی كاشــی بكــەم، دوو 
ــەكان  ــم، هەمــوو میكرۆب ــە ســەردا دەپڕژێن ــی ڕەشــی ب تەنەكــە نەوت

قەڵاچــۆ دەبــن.

دەرگا و پەنجەرە و كاشی بە خۆڕایی بۆ دێت

خانووەكــەی مــن و دوو خانووەكــەی عەبــۆ زەبــۆك نزیكــی تەواوبــوون 
بــوون. دەرگا و پەنجەرەكانــی خانووەكانــی عەبــۆ زەبــۆك لــە هــی 
مزگەوتــی دەكــرد، هەمــووی نەقــش و نیــگاری ئیســلامی و نووســینی 
ئایــەت و وێنــەی منــارە و گومبەتیــان لــە ســەر دروســت كرابــوو. 

كاشییەكانیشــی مۆزاییكــی ســەوزی تــۆخ بــوو.
كــە چــاوم پێكــەوت، پێكەنینــم هــات، لــە بیــری خــۆم وتــم )عەبــۆی 
فەرمەســۆن و ئــەم جــۆرە دەرگا و پەنجــەرە و كاشــییە ســەوزانەیان 
دەكات، كاشییەكانیشــی  دروســت  مزگــەوت  دەتــوت  نەوتــووە(. 
لــە ســەوزییان لــە مەندیلــی ســەیدانی دەكــرد. بــە عەبــۆم وت: هیــچ 
ڕەنــگ نەمابــوو هەتــا كاشــی وەهــا بــە ڕادان نەدەیــت؟ ئــەو دەرگا و 

ــان مزگــەوت؟! ــن ی ــەش هــی ماڵ پەنجەران
وتــی: قەحپەبابــی وا بــە خۆشــی دەڵــێ وەســتا، نەخــش نەمــاوە هەتــا 
ئەمانــەم بــۆ دروســت نــەكات. خــۆ كاشــییەكانیش لــە دەرگا و 
ــەدەم، هــەروا  ــە خانووەكەمــی ن ــە، ئەگــەر ل پەنجــەرەكان باشــتر نیی
دەمێنمــەوە، ئەگــەر لێشــی دەدەم ســەد كەســی وەكــو تــۆ پێــم دەڵــێ 

خــۆ ســەید نیــت ئــەم ڕەنگــەت هەڵبــژاردووە!

وتم: چ كارگەیەك ئەم كاشــی و دەرگا و پەنجەرانەی بۆ دروســت 
كردوویت؟

نــاوی  ئــەو  ئــەو كارگانــەی  هێنــا.  چەنــد كارگەیەكــی  نــاوی 
بــردن، نــاو و ناوبانگییــان گەییبــووە ئــەو پــەڕی وڵات. لــەوە نەدەچــوو 

ســەربەخۆ شــتی وا بكــەن.
ڕۆژێــك ڕێــم كەوتــە ناوچــەی كارگــە پیشەســازییەكان، هــەر بــە 
خاوەنەكەیــم  كــردەوە،  بەســەر  ئاســنەكەم  كارگــەی  هــەوەس 
دەناسی. بۆ مەسەلەی نەخش و نیگارەكانی دەرگا و پەنجەرەكانی 
عەبــۆ زەبۆكــم پــێ وت. كابــرای خــاوەن كارگــە ســەری ســوڕما، 
وتــی: لەجیاتــی چاكــە و پیاوەتیمــان گلەییشــمان لــێ دەكات؟! بــۆ 

ــێ بــكات؟ ــا گلەییمــان ل ــێ داوە هەت ــارەی پ پ
منیــش وتــم: ئەگــەر ئێســتاش نەیدابێــت، قــەرزە لەســەری و هــەر دەبــێ 

بیدات.
وتی: نە قەرزە و نە دەشیدات.

وتم: چۆن؟
وتی: بە خێر، لە ڕاهی خوا، بۆ تەكییەی ئەوم دروست كردووە.

كــە ئەمــەی وت، پێكەنینــم هــات، وتــم: بەخــوا كاوی لــە ســەری 
تــۆش نــاوە، نــاكات كاشییەكانیشــی هــەر بــە خۆڕایــی بــە نــاوی 

تەكییــە بــۆ كرابێــت؟!
وتی: ئەوە تۆ چی دەڵێی، ناكات تەكییەشی نەكردبێت؟!

وتــم: هــەی لــە مــن نەزانتــر، لەجیاتــی تەكییــە دوو دایــەرە خانــووی 
گــەورەی لەســەر عەردەكــەی بــەرز كردۆتــەوە.

خــاوەن كارگــەی قوڕبەســەر، بــە هــەردوو چەپەڵــۆك كێشــای بــە 
ســەری خۆیــدا و وتــی: بــە دوو مانــگ ئەوەنــدەم پــێ نابــڕێ، ئــەو ســەگ 

بابــە چــۆن فریــوی دام.

تــۆی نەتڕانــدووە،  پێــم وت: هیــچ خــەم مەخــۆ، هــەر  دڵــم دایــەوە و 
دەســتێكی بــە ماڵــی منیشــدا هێنــاوە، بــە نــاوی بــرای دینــی هــەر ڕۆژەی 
شــتێكم لــێ دەبــات، ئــەوا تــۆ و خــاوەن كاشــییەكەش هاتنــە ڕیــزەوە. 
خــوا بزانێــت هەتــا ئــەم دوو دایــەرە خانــووە تــەواو دەكات، قۆڵــی چەنــد 

كەســی تــر دەبڕێــت.

عەبــۆ زەبــۆك بــۆ تەواوكردنــی خانووەكانــی هــەر بــە دزینــی ئــاو و 
چیمەنتــۆ و چــەو و قــوم و كەرپووچــی مــن و دەرگا و پەنجــەرە و 
كاشــی خــاوەن كارگــەكان نەوەســتا، بەڵكــو دەســتێكی بە قوونی 
هەمــوو ئــەو وەســتا و كرێكارانــەدا هێنــا كــە ڕۆژێــك لــە ڕۆژان 
ئیشــیان لــە خانووەكــەی دەكــرد. ئەگــەر ڕۆژانەكــەی بــە تەواوەتــی 
لــێ نەبڕیبــان، بەبــێ شــك لایەكــی لــێ قــوت دەكــرد، بــە نــاوی ئــەوەی 
گوایــە بەڕێــك دەخەنــە تەكییەكەیــەوە و لــە ڕۆژی حەشــر دێتــەوە 

ڕێیــان.
هەروەهــا شیشــی لــە لەبخچــی و وەســتای ســپیكاریش دابــوو. دوای 
تەواوكردنــی هەمــوو ئیشــەكانی لەبــخ و گەچــكاری خانووەكانــی 
لــە كاتــی حســێبكردنی ڕووبــەری ئیشــەكان بــە مەتــر، نــاو دەرگا 
و پەنجەرەكانــی پــێ فڕێــدان و قەرەپوولێكــی بــۆ حیســاب نەكــردن، 
بــە بیانــووی ئــەوەی گوایــە لــە كاتــی مەعامەلەكــردن، باســی فڕێــدان 
و نەفڕێدانــی نــاو دەرگا و پەنجەرەكانیــان نەكــردووە. ئەویــش بــە 
ــی  ــە كات ــەو شــوێنانەی ل ــە هەمــوو خانوویێــك ئ ــە ل درۆی خــۆی گوای

حســێبكردنی پــارەی دەســتحەق فڕێــداوە.
بەهەرحــاڵ خانووەكــەم تــەواو كــرد و ماڵــم گواســتەوە نــاوی، عەبــۆ 
زەبۆكیــش هــەردوو خانووەكــەی تــەواو كرد و دوای ماوەیەك هەردوو 
خانووەكــەی بــە پارەیەكــی چــاك فرۆشــت و عەردێكــی هــەزار مەتــر 

ــەوە و قشــڵەیەكی گــەورەی دوو  ــەوێ كڕیی ــەر ئ ــە بەرامب دووجــای ل
نهۆمــی لەســەر دروســت كــرد و ماڵــی خــۆی گواســتەوە نــاوی. 

هــەر لــەو ڕۆژەوە بووینــە دراوســێ ی یــەك و وردو درشــت ئــاگاداری 
هەمــوو هەڵســوكەوتێكی بــووم. زۆرم حــەز دەكــرد ئــاگاداری فێــڵ و 
تەڵەكەبازییەكانــی بــم، بۆیــە ئەگــەر جاروبــار خۆشــم بــە دەســتییەوە 

زیانــم لــێ كەوتبــا، هــەر باكــم نەبــوو.

دەبێ پیشەی عەبۆ زەبۆك چی بێ

ــی كــەڵاش  ــۆ زەبۆكــەم ناســیوە، هــەر دووكان ــەم عەب ــن ئ ــی م لەوەت
دروســتكردنی هەبــووە، پێشــتر لەگــەڵ عەبدولڕەحمــان پینــەدۆز بــە 
شــەراكەت دووكانــی پینەدۆزییــان هەبــوو، دوایــی بەینیــان تێكچــوو، 
لــە یــەك جیــا بوونــەوە. ئیتــر هــەر لــەو ڕۆژەوە هەتــا ئــەم دوایــەش 
هەبــوو،  فەرمانبــەران  یانــەی  بەرامبــەر  بچكۆڵانــەی  دووكانێكــی 
ــە دەیفرۆشــت.  ــە دەســتە و دان ــدا كەڵاشــی دروســت دەكــرد و ب تیای
زۆر جــاران بــەرە بــەری نیــوەڕۆ، كــە بــە تەنیشــت ماڵیــان ڕەت دەبــووم، 

بــەردەوام گوێــم لــە تەپــە تەپێــك دەبــوو، بــەڵام نەمدەزانــی چییــە.
ــان  ــە ماڵی ــەپ ل ــە ت ــە درەنگــی شــەودا هەمــان تەپ هەندێــك جاریــش ل
دەســتی پێدەكــردەوە، بەیانیانیــش زوو عەبــۆم دەبینــی لــە لای شــار 
ــم  ــوو بزان ــوو. زۆرم مــەراق ب ــەوە ب ــە كۆڵ ــەوە و گونیەیەكــی ب دەهات
ئــەم عفریتــە بــەم بەیانییــە زووە لــە كــوێ دێتــەوە و گونیەكــەی ســەر 
كۆڵیشــی چــی تیایــە. ئەمــەو تەپــە تەپــی بەرەبــەری نیــوەڕۆ و نیــوەی 
ــە مەراقیــان هێشــتبوومەوە. بــەڵام وردە وردە ئەمــەم  شــەوانیش زیاتــر ل
لــە بیــری خــۆم بــردەوە و شــەیتانم بــە نەعلــەت كــرد و لــە بیــری خۆمــدا 
وتــم )حەقــی چیــم بەســەریەوە هەیــە، بــۆ تێكەڵــی ئیــش و كار و 

ــم(. ــك ب ــی خەڵ ــی ژیان نهێنییەكان
ڕۆژێــك لەگــەڵ كۆنــە هاوڕێیەكــی دەوری خوێندنــم كــە پارێــزەر 
ــەری  ــۆ لای مامــی، كــە بەڕێوەب ــەرەی كاركــردن، ب ــە دای ــوو، چووین ب
ئــەو دایەرەیــە بــوو. لای مامــی دانیشــتبووین، باســی یــادگاری ڕۆژانــی 
پیــاو  دوو  بــە  كرایــەوە،  دەرگا  نــاكاو  لــە  دەكــرد،  خوێندنمــان 
ژوورەوە.  پاڵــدا  قەڵەویــان  تەنگەســتووری  چوارشــانەی  زەلامێكــی 
زەلامەكەش بە نقە نق و ناڵەوە خۆی گەیاندە سەر لا قەنەفەیەكی 
بەتــاڵ لــە بــەردەم بەڕێوەبــەری كاركــردن و لەســەر گازی پشــت بــۆی 

ڕاكشــا.
دەتــوت ئێســتا نــا حــەوت ســاڵە مــردووە، نقەی لە خۆی بڕیبــوو، بەڕێوەبەر 
كــە ئەمــەی دیــت، ســەرو ســیمای تێكچــوو، ڕووی لــە دوو زەلامەكــەی 

تــر كــرد و وتــی: ئــەوە چییەتی؟
بــۆ  دایــەرە  دەرگای  بــەر  چووینــە  كــە  وتیــان:  خەمبارییــەوە  بــە 
خاوێنكردنــەوەی، دیتمــان پیاوێــك دەمامكــەی خــۆی بــە جەمەدانــی 
داوە و قاپووتێكــی ئەســتووری پۆلیسانیشــی لەبــەر كــردووە و وەكــو 
ــە لەســەر شۆســتەی شــەقامەكە لەســەر  ــێ جووڵ ــە ب لاشــەی مــردوو ب
لاتەنیشــتێك لێــی كەوتــووە. ســەرەتا وامانزانــی مــردووە، یــان كــوژراوە، 
ــە و  ــۆی خۆمان ــەوە عەب ــەوە، بینیمــان ئ ــك كەوتین ــی نزی ــەڵام كــە لێ ب
شــوكور مــاوە و نەمــردووە. هەردووكمــان دەســتمان خســتە ژێــر شــانی 

ــا. ــۆ لای جەنابتمــان هێن و ب
لێــی نزیــك كەوتــەوە و زۆر  بــوو،  تــر تەنــگاو  بەڕێوەبــەر هێنــدەی 

چیتــە؟ ئــەوە  مــای؟  عەبــۆ.  عەبۆ...عەبــۆ..  بانگــی كــرد: 
عەبۆیــش وا خــۆی بــێ هــۆش نەكردبــوو كــەس بزانــێ، دەتــوت حــەوت 

ســاڵە مــردووە، نەفەســی لــە خــۆی بڕیبــوو.
بەڕێوەبــەر زۆر هەوڵــی لەگــەڵ دا، هەندێــك زللــەی لــە لا ڕوومەتەكانــی 

دا، پەرداخێــك ئــاوی بــە دەموچاویــدا كــرد، ئەوســا هەندێــك خــۆی 
جووڵانــدەوە و دەســتی كــردەوە بــە نقــە نــق.

كــە نــاوی عەبــۆم گــوێ لــێ بــوو، ســەرنجی دەموچاویــم دا بیناســمەوە، 
خۆمــان  مــەڕ  لــە  زەبۆكــی  عەبــۆ  ئەقڵــەوە  نەشــدەچووە  هەرچەنــدە 
بێــت. بــەڵام بــۆ نــا، لــە بــەژن و ســەر و قەڵافەتــی هــەر لــەوی دەكــرد، 
ورد  لێــی  دەوەشــێتەوە.  لــێ  شــتێكی  هەمــوو  زەبۆكیشــە،  عەبــۆ 
بوومــەوە، بینیــم جەمەدانیێكــی ڕەشــی لــە دەموچــاوی خــۆی پێچابــۆوە، 
قاپووتێكــی ئەســتووری خاكیــی ســەردەمی عوســمانییەكانی بــەم 
چلــەی هاوینــە لەبــەر كردبــوو. چەنــدی دیقەتــی دەموچاویــم دا، لــە بــەر 

نەممناســییەوە.  جەمەدانییەكــەی 
لــە  داوای  و  هەڵگــرت  تەلەفۆنەكــەی  خێــرا  بەڕێوەبەریــش 
نەخۆشــخانەی كۆمــاری كــرد تــا ئۆتۆمبێلێكــی فریاكەوتنــی بــۆ 
بنێــرن و لــە نەخۆشــخانەی بخەوێنــن. لــەم ســەین و بەینــەدا، مــن هــەر 
ــەم زەلامــە  ــەوەی شــێوەی دەموچــاوی ئ خەریكــی ســەرەدیقە و وردبوون
بــووم. دوای تۆزێــك ئۆتۆمبێلەكــە گەیییــە جــێ و دوو بریــن پێــچ بــە خــۆ 
و بــە نەقالــەوە هاتنــە ژوورەوە و خســتییانە ســەر نەقالەكــە. ویســتیان 
بیبەنــە دەرەوە، ئەمجارەیــان بــە تــەواوی دەموچاویــم بینــی، عەبــۆ زەبــۆك 
خــۆی بــوو، چــاوم ئەبڵــەق بــوو، لــە جێــی خــۆم حەپەســام، وەكــو بڵێــی 
ئەویــش هەســتی بــەوە كردبێــت كــە ناســیبێتمەوە، بۆیــە لــە ژێــرەوەی 
جەمەدانییەكــە، چاوێكــی لــێ قوچانــدم و ســەری خــۆی تۆزێــك بــەرز 
كــردەوە و بــە ناڵــە نــاڵ وتــی: بــاش بــوو لێــرە بووی، هەتــا لای ئۆتۆمبێلی 
فریاكەرەكــە لەگەڵــم وەرە، دەســت لەســەر نیوچەوانــم دابنــێ، وەختــە 

مێشــكم بتەقێــت.
منیــش هەســتامە ســەر پــێ و دەســتم خســتە ســەر نیوچەوانــی و هەتــا 
بەڕێوەبــەر  ژوورەكــەی  دەرگای  لــە  هــەر  چــووم،  لەگەڵــی  دەرەوە 

ــە ئەســپایی  ــە، ب ــوە نەخۆشــی چیی ــوت قــەت نەیزانی ــە دەرەوە، دەت چووین
پێــی وتــم : دیــارە بەڕێوەبەرەكەمــان دەناســیت؟

منیش وتم: بەڵێ دەیناسم.
وتــی: كەواتــە تــۆش لایەنگیریــم بكــە و بڵــێ ماوەیەكــە تووشــی 

نەخۆشــی دڵ و پاڵەپەســتۆی خوێــن بــووە و لەســەر مردنــە.
زۆر ســەیرم بــە قســەكانی هــات، لــە وەتــی دەیناســم، نەمزانیــوە ڕۆژێــك 
لــە ڕۆژان مووچەخــۆری میــری بووبێــت، لێــم پرســی: چمــا دامــەزراوی؟!

وتــی: جــارێ لێــم گــەڕێ دوایــی خــۆم هەمــوو شــتێكت بــۆ بــاس 
دەكــەم. گەڕامــەوە لای بەڕێوەبــەر و دانیشــتمەوە. بەڕێوەبــەر پێــی وتــم: 
ئــەم عەبۆیــە لــە كەیــەوە دەناســیت؟ وتــم: كاك واحیــد لــە زووێكــەوە 

دەیناســم.
بە پێكەنینەوە وتی: تۆش وەكو من دەیناسیت؟

وتم: مەبەستت چییە؟
وتــی: ئــەم عەبۆیــە ڕێویێكــی فێڵبــازە، تەماشــای ئێســتا مەكــە بــە 
ــات، ئەگــەر  ــە خشــتە دەب ــۆ ل ــە پێــش چــاوان، شــەیتانت ب ــی دێت غەریب
بڵــێ خــوا بــە حەقــە، دەنــا قــەت پێــی بــڕوا ناكــەم، هەمــوو لەشــی 
ســاختەیە، لەگــەڵ دەروونــی خــۆی درۆ دەكات. ســەرباری ئــەوەش، 
ئێســتا زگــم پێــی ســووتاوە و یارمەتیــم دا. هەرچەنــدە ئێســتاش هــەر 
ناچێتــە ئەقڵمــەوە، بــەڵام دەڵێــی چــی، قەحپــە بابــی وا خــوا بەهرەیەكــی 

ــت. ــێ دێ ــوو دەورێكــی پ ــێ هەم ــۆی داوەت ئەوت
بــۆ ئێــوارەی ڕۆژی دواتــر بــە بــەر دەرگای ماڵــی عەبــۆ زەبــۆك گــوزەرم 
كــرد، بینیــم عەبــۆ زەبــۆك كۆڕێكــی بەســتووە پێكەنیــن و بــەزم و 
ڕەزمــی ڕۆژە ڕێیــەك دەڕوات، دەتــوت عەبــۆی دوێنــێ نییــە، ڕیشــی تــەراش 

كردبــوو، جەمەدانــی و قاپووتەكەشــی فڕێدابــوو.
زۆر مەراقــی ســاغكردنەوەی ئــەم ڕاســتییە بــووم، چوومــە لای، هێشــتان 

قســەم نەكردبــوو، لــە قاقــای پێكەنینــی دا و وتــی: توخــوا چــۆن بــووم؟ 
لێــم دەهــات یــان نــا؟

منیش وتم: مەبەستت نەخۆشییەكەیە؟
وتی: نوواندنەكە!!

ورد و درشــت مەســەلەكەی بــۆ گێڕامــەوە، گوایــە چەنــد ســاڵێكە 
لــە دایــەرەی ئەلبانــی هەولێــر بــۆ ئێشــكگری شــەوان دامــەزراوە و بــە 
ڕۆژیــش لــە دووكانەكــەی خەریكــی كــەڵاش دروســتكردنە و دوو 
دەزگای تــری كــەڵاش دروستكردنیشــی لــە ماڵــەوە و لــە دایەرەكــەی 
دانــاوە و لــە كاتــی چوونــە ماڵــەوە یــان چوونــە ســەر كاری بــۆ دایــەرە، 

كــەڵاش دروســت دەكات.
كەوتــە پاڕانــەوە و نووزانــەوە، دەتــوت هەتیــوی هەیــە، دەیــوت: گــوزەران 
بــە زەحمــەت كەوتــووە، هەمــوو شــتێك نرخــی بۆتــە دوو قــات، ئەگــەر 
وا نەكــەم گوزەرانــم ناســووڕێت. هاتــە ســەر باســی دامەزراندنیشــی، 
لــە دایــەرەی ئەلبــان و وتــی: پــارە هیــچ بایەخــی نییــە، بــا ملیۆنێریــش 
بیــت، هەمــووی پەنجــا دینــاری تەقاویتــی ناینــێ، كــە ژیانــی مــرۆڤ 

ــا مــردن نابڕێــت. مســۆگەر دەكات و هەت
و  نەخۆشــكردنەكەی  خــۆ  ســاختەی  باســی  ســەر  هاتــە  دواییــش 
ــە خــۆم  ــەڵام ئەگــەر ئەوهــام ل ــچ نەخــۆش نیمــە، ب ــی: شــوكور هی وت
نەكردبــا، ئــەوا بەڕێوەبــەر بــڕوای پێــم نەدەكــرد و بڕیــاری لیژنــەی 
تەندروســتی تەمیــز دەكــردەوە. خۆشــت دەزانــی منیــش هێــزی جارانــم 
نەمــاوە و چیتــر توانــای ئێشــكگری شــەوانم نییــە، ئەگــەر بــە هــۆی 
تەندروســتییەوە نەبێــت، جــارێ دە ســاڵی ڕێكــم مــاوە، بــۆ تەقاویــت 
بــوون. ئــەوەش زۆرە و قــەت بــە مــن تــەواو نابێــت. بۆیــە هەســتام بیــرم 
لــەم فێڵــە كــردەوە و دەســتە جلێكــی كــری مــەرەزم بــۆ فەڕاشــی 
ســەرۆكی لیژنــەی تەندروســتی بــە دیــاری بــرد، داوام لێــی كــرد كــە 

ــوو  ــدات. ئەوەب ــەم ب ــە قەڵ ــم ل ــە خزمــی خۆی ــۆرم بناســێنێ و ب ــە دكت ب
ــا. ــێ هێن ــاوی خــوام ل ــەوەی دامــێ و ن ــی ئ بەڵێن

پێكەنینــم بــە قســەكانی هــات، لــە بیــری خــۆم وتــم )ئەگــەر دەرچــوون 
ــوەی  ــەوا نی ــت، ئ ــە هــۆی تەندروســتییەوە ئەوهــا ئاســان بێ ــە ب ــە وەزیف ل

فەرمانبەرانــی دەوڵــەت بــەو ڕێگایــە خۆیــان خانەنشــین دەكــەن(.
هەمــووی چەنــد ڕۆژێكــی نەبــرد، عەبــۆ زەبۆكــم بینییــەوە، لــە دوورەوە 
نووســراوێكی لــە باخەڵــی دەرهێنــا و پیشــانی دام. كــە خوێندمــەوە، 
ــوو،  ــان داب ــاری خانەنشــینكردنی عەبۆی ــەی پزیشــكی بڕی ــدا لیژن تیای
بــە هــۆی نەخۆشــی و پلــەی پەككەوتنەكەشــیان بــۆی لــە ســەدی ســەد 

دانابــوو.

عەبۆ زەبۆك دەگاتە لای پارێزگار و پارچە عەردێكی 
بەخۆڕایی لێ وەردەگرێ

بــەری چەنــد ڕۆژێــك بــوو، دووەم پیشــانگای هونــەری شــێوەكاریم 
ــۆوە، پســووڵەیەكی دابوومــێ كــە  ــە سەرپەرشــتی پارێــزگار كردب ب
دوای تەواوبوونــی پیشــانگایەكە، ســەردانی بكــەم و پاداشــتێكی 

ــێ وەربگــرم. ل
چوومــە  زوو  بەیانــی  لــە  ســەر  پیشــانگایەكەم،  تەواوبوونــی  دوای 
ــەری  ــزگار. لــە ســەر كورســییەكەی بەرامب ــی پارێ تەشــریفی جەناب
دانیشــتبووم، بــە دوای فەڕاشــەكەیدا نــارد و نووســراوێكی دا دەســتی 
و پێــی وت: بــڕۆ لای بەڕێوەبــەری دارایــی، پێــی بڵــێ ئــەم بــڕە پارەیــە بــۆ 
ئــەم هونەرمەنــدە ســەرف بــكات و لەگــەڵ دەســتی خۆشــت بیهێنــەوە.
وردە وردە نووســراوەكانی بەردەمــی خــۆی ئیمــزا دەكــرد و نــاوە ناوەش 
ــەق و بەلەقــی  ــەوە و یــەك دوو قســەی ئەل ــۆ لای مــن دەدای ئاوڕێكــی ب

لەگــەڵ دەكــردم.
لــەو كاتــە ســكرتێرەكەی هاتــە ژوورەوە و دوو شــریتی ڤیدیــۆی لــە 
ســەر مێــزی پارێــزگار دانــا و وتــی: جەنــاب وێنەگرەكــە هاتۆتــەوە و 
دوو شــریتەكەی تریشــی بــۆ جەنابتــان هێنــاوە. هــەر شــریتی ســەعات 

و نیوێكــە، گشــت لەقتــەی فلیمــە تەلەفزیۆنییەكانــی تیایــە كــە 
مانگــی  شــەش  مــاوەی  لــە  داوە  نیشــان  جەنابتــی  زیارەتەكانــی 

ڕابــردوودا.
پارێــزگار لــە خۆشــییان قوونــی تۆتكــەی نەدەگــرت، بانگــی كــردە 
گەڕەكەكــەی  مــەڕ  لــە  زەبۆكــی  عەبــۆ  دیســان  بینیــم  ژوورەوە. 

خۆمانــە.
ئــەم قورمســاغە لــە هەمــوو دیزەیــەك ئەســكووە، عەبــۆ و وێنەگــری، 
كوجــا مەرحەبــا!! نازانــم چــی ئــەم زۆڵــەی گەیاندۆتــە لای پارێــزگار، 
كــە چــاوی بــە مــن كــەوت، ڕەنگــی تێكچــوو، بــەڵام بەســەر خــۆی 
نەهێنــا، بــە چــاو قایمــی لــە ســەر كورســییەكەی بەرامبــەرم دانیشــت، 
هــەر بــە ســەر خۆشــی نەهێنــا، كــە ڕۆژێــك لــە ڕۆژان، منــی ناســیوە و 
یــان دەمناســێت. منیــش وەكــو ئــەو خــۆم تێــی نەگەیانــد و دیقەتــی ئــەم 
كەڵەكاتــە نوێیەیــم دا، پارێزگاریــش شــریتەكانی ســەروبن دەكــرد 
و دەیــوت: پێــم ناڵێــی تــۆ ئــەم بەهرەیــەت لــە كــوێ هێنــاوە، ئــەم زەوقــەت 
چــۆن هەیــە، شــەو و نیــوە شــەو و ڕۆژانــی هەینــی و پشــووی ڕەســمی لــە 
بەرامبــەر تەلەفزیــۆن دابنیشــیت و ئــەو فلیمانــەی كــە دەنــگ و باســی 

منــی تیایــە، تۆمــاری بكەیــت؟!
ئەویــش بــە زمانــی لووســەوە، وەڵامــی دەدایــەوە، دەتــوت بــرای لــە دایــك 
و باوكیەتــی، خــۆی كردبــووە جــەرگ ســۆزی ئــەو و دەیــوت: جەنــاب 
بــۆ تــۆ هیــچ بــە خەســار ناچــێ، تــۆ چــۆن شــەونخوونی بــە ئیشــوكاری 
ئێمــەوە دەكەیــت، بــۆ بەرژەوەنــدی و خۆشــگوزەرانی ئێمــە هەســت بــە 
ماندووبــوون ناكەیــت، منیــش ئەوهــا بــۆ تۆماركردنــی زیارەتەكانــت، 
هیــچ هەســت بــە ماندووبــوون ناكــەم. بەڵكــو جــۆرە ئارەزووێكــە، 

خــووم پێیــەوە گرتــووە و ناتوانــم بەبــێ تۆماركردنــی بخــەوم.
ــم  ــی خۆمــدا وت ــە دڵ ــوو، ل ــۆك ب ــۆ زەب ــە قســەكانی عەب ــم ل كــە گوێ

) ئــای لــەم ســاختەچییە، لــە حــەوت ئــاوی داوە و قاپــی تــەڕ نەبــووە. 
كــەس نەمــاوە نەیتڕاندبێــت! حەقــی حاجــی حوســێنە بڵــێ ئــەم مــردوو 

ــات(. ــە خشــتە دەب ــۆ ل نەمــرە شەیتانیشــت ب
پارێــزگار بانگــی ســكرتێرەكەی كــرد و وتــی: لەگــەڵ كاك 
عەبــۆ بــڕۆ بــۆلای بەڕێوەبــەری دارایــی و دوو ســەد دینــاری بەخشــیش بــۆ 

ســەرف بكــەن.
عەبــۆ مەكربازیــش خــۆی كردبــووە فریشــتەی خــوا و بــە درۆ دەیــوت: 
جەنــاب زۆر عەیبــە پــارە وەربگــرم، مــن ئــەم فلیمانــەم بــۆ پــارە تۆمــار 
نەكــردووە، ئەگــەر بــۆ پــارە بێــت، بــۆ هەمــوو ســامانی جیهــان شــەوێك 

شــەونخوونی ناكــەم.
پێــش ئــەوەی بچێتــە دەرەوە، داواكاریێكــی نووســراوی لــە باخەڵــی 
دەرهێنــا و لــە بــەردەم پارێــزگاری دانــا و وتــی: جەنــاب خاوەنــی دە 
ــم، ئەگــەر ئەمــر بفەرمــوون پارچــە عەردێكــم بدەنــێ، زۆر  ســەر مناڵ

مەمنوونــی جەنابتــان دەبــم. 
پارێــزگار خــراپ پێچرابــۆوە، لــە خۆشــی شــریتی ڤیدیــۆكان بەنــج 
ببــوو، ئەگــەر داوای دە پارچــە عەردیشــی بكردبــا، هەروەكــو ئێســتا 

ــۆ دەدا. ــدی ب ــوو، ڕەزامەن واب
داواكارییەكــەی  تــەواوی  بــە  ئــەوەی  بــێ  بــە  دوو،  و  بــێ ســێ  بــە 
بخوێنێتــەوە، بــە قەڵەمــە ســەوزەكەی ڕەزامەنــدی بــۆ نوانــد و ئیمــزای 

كــرد.
دوای تۆزێــك فەڕاشــەكەی پارێــزگار هاتــە ژوورەوە و بڕێــك پــارەی 
لــە ســەر مێــزی پارێــزگار دانــا، وتــی: جەنــاب ئــەوە ســەد دینــاری 

پاداشــتەكەیە.
پارێزگاریــش ســەد دینارەكــەی هەڵگــرت و دایــە دەســتم و وتــی: 
هیــوای ســەركەوتنت بــۆ دەخــوازم، بــە ڕاســتی كارە هونەرییەكانــت 

جێــگای شــانازین!!
لــە بیــری خۆمــدا وتــم )ئەگــەر كارە  كــە پارەكــەم وەرگــرت، 
هونەرییەكانــم لای ئــەو جێــگای شــانازی بــان، ســەد دینــاری نــە دەدایــە 
مــن و دوو ســەد دینــار و پارچــە عەردێكیشــی نــە دەدایــە عەبــۆی 

ســاختەچی(. 
بــۆ كۆمەڵگــەی وەكــو ئێمــە مرۆڤــی وەكــو عەبــۆ زەبــۆك باشــن، بــە 
درۆ و دەلەســە بەســەر شــان و باڵــی ئــەم جــۆرە بەرپرســانە هەڵدەڵێــن و 
بــێ ئــەوەی خۆیــان مانــدوو بكــەن، پارەیەكــی زۆر بــاش وەردەگــرن و 
ڕێزیشــیان لــێ دەندرێــت. هونەرمەندێكــی وەكــو منیــش بــا بــۆ خــۆی 
ســیر بخــوات و زوڕنــا لــێ بــدات، نــە كەســی پــێ چــاك دەكرێــت و نــە 
خۆشــی پــێ بەڕێــوە دەچــێ. پێنــج ســاڵ شــەونخوونی و تاقیكردنــەوەی 
بــەردەوام و كاری هونــەری، ئەوجــا پیشــانگایەك، ئەویــش پارێــزگار 

ســەد دینــار بەخشــیش دەدات یــان نایــدات.
بــاڵا  بــەوەی كــە لێپرســراوێكی  بــووم  لــە ســەرەتاوە زۆر دڵخــۆش 
وەكــو پارێــزگار لــەم وڵاتــەی خۆمــان هەبێــت لــە خــۆم و هونەرەكــەم 
بــگات و ڕێــزی لــێ بنــێ، بــەڵام كــە بینیــم بــۆ تۆماركردنــی دوو 
ــوو، ئەگــەر  ــر ب ــە مــن زیات ــۆك، ل ــۆ زەب ــی عەب ــۆ، ڕێزلێنان شــریتی ڤیدی

لەبــەر عەیبــە یــان لــە ترســان نەبووایــە، پارەكــەم وەرنەدەگــرت!!



6363

دی
ەع

 س
مال

كە
مان

خۆ
ی 

 لا
كی

ەبۆ
ۆ ز

عەب

چوونمان بۆ مووسڵ بۆ كڕینی عەردی دكتۆرێكی ئەوێ

لــە بــەر بچووكــی ژوورەكان و نەبوونــی مەتبەخێكــی ڕۆژئاوایــی و 
بچووكــی باخچەكەمــان، ناچــار بــووم خانووەكــەم بفرۆشــم و بــە 

دوای پارچــە عەردێكــی گەورەتــردا بگەڕێــم.
زۆر گــەڕام و ســووڕام، هیــچ پارچــە عەردێكــی هــەرزان بەهــام لــە 
گەڕەكەكــەی خۆمــان بــە دەســت نەكــەوت، ئــەو پــارە و پوولــەش 
كــە بــە دەســتمەوە بــوو، پارچــە عەردێكــی لــە عەردەكــەی خــۆم 

گەورەتــری پــێ نەدەهــات.
نرخــی عــەرد بــەرز ببــۆوە، جــاران پێــش ســاڵێك كــەس مەتــری عــەردی 
بــە چــل دینــار نەدەكــڕی، كەچــی بەختــی مــن بــەرز بــۆوە بــۆ حەفتــا 

دینــار.
ڕۆژێــك بــە دوای پارچــە عەردێــك دەگــەڕام، چەنــد نووســینگەیەكی 
كڕیــن و فرۆشــتنی زەویــوزارم بــە ســەر كــردەوە و نــاوی خــۆم لای 
هەموویــان نووســی، بــۆ كڕینــی پارچــە عەردێــك. لــە نووســینگەی 
مــام ڕەســول دانیشــتبووم، بــاس باســی بــەرز بوونــەوەی نرخــی زەویــوزار 
بــوو. لــەو كاتــەدا عەبــۆ زەبــۆك هاتــە ژوورەوە و لــە بــازاڕی زەویــوزاری 
دەپرســی. دیار بوو پێشــتر زۆر هاتوچۆی ئەم نووســینگەیەی كردبوو، 

ــدا  ــە ناوی ــە سەربەســتی ل ــوو، ب ــاڵ واب ــەك م ــان وەكــو ی ــە لەگەڵی بۆی
ــەوە. ــاو نووســینگەكەی هەڵدەدای ــەری ن ــەوە و دەفت دەخولای

ســەر لــە ئێــوارەی هەمــان ڕۆژ بــە بــەر دەرگای ماڵــی عەبــۆ ڕەت بــووم، 
بانگــی كــردم و وتــی: دەڵێــی تــۆش خەریكــی كڕینــی عــەردی؟

وتــم: نیــازم وایــە عەردێــك بكــڕم، بــەڵام پارەكــەم هیچــی پــێ نایــەت، 
ــدەم،  ــە عــەرد ب ــە دەســتمەوەیە، هەمــووی ب ــەی ب ــڕە پارەی ــەو ب ئەگــەر ئ

ئــەوا هیچــم لــە نــاو دەســت نامێنێتــەوە خانــووی پــێ بكــەم.
لــە قاقــای پێكەنینــی دا و وتــی: هــەی لــە منــت نەكــەوێ، ئــەدی مــن 
ــە ســی  ــری ب ــۆ دەكــڕم، مەت ــرە! لەگــەڵ خــۆم عەردێكــت ب چیمــە لێ

دینــار.
پێمــان  دەتــەوێ  تــۆش  عەبــۆ  وتــم:  هــات  بــە قســەكەی  پێكەنینــم 

ڕابوێــری؟!
ــۆ وەكــو  ــی: ت ــە پێشــەوە و دەســتی خســتە ســەر شــانم و وت ــر هات زیات
كــوڕی خۆمــی، چــۆن گاڵتــەی وات لەگــەڵ دەكــەم، لەگــەڵ تــۆش 

نەبــێ، لەگــەڵ كەســی تــر شــەراكەتی وەهــا ناكــەم.
زیاتــر لــە ســەری ڕۆیشــت و وتــی: ئەگــەر باوەڕیــش ناكەیــت، لەگەڵــم 
وەرە، هــەر لــە پشــت خانووەكــەی خــۆت، پارچــە عەردێكــی هــەزار و 

دوو ســەد مەتــری هەیــە، بــە یەكــەوە دەیكڕیــن.
نرخــە  بــەو  خاوەنەكــەی  دەڵــێ  كــێ  بــەڵام  هەیــە،  دەزانــم  وتــم: 

دەمانداتــێ؟
وتــی: تــۆ هەقــت نەبــێ، بەیانــی خــۆت بگــۆڕە و بــە یەكــەوە دەچیــن بــۆ 
ــەڵام  ــی بكــە، ب ــۆم تەرجەمــەی عەرەب ــۆ ب ــم وت ت مووســڵ. مــن هەرچی

پێكەنینــت نەیــەت.
سەرم لە قسەكانی سوڕما وتم: مووسڵ بۆ؟

و  مووســاوییە  دكتۆرێكــی  عــەردە  پارچــە  ئــەو  خاوەنــی  وتــی: 

شــوێنەكەی لــە بابولتۆپــە و جارێكــی تریــش چوومــە بــەس لــەوێ 
نەبــوو.

و  فێــڵ  ئەقڵــم،  نەچــووە  كــردەوە،  قســەكانی  لــە  بیــرم  هەندێــك 
تەڵەكەبــازی و ســاختەكانیم هاتنــەوە بەرچــاو لــە بیــری خــۆم وتــم 
)ڕەنــگ بێــت بمباتــە ســەر زێ و بــە تینووێتــی بمهێنێتــەوە. مەگــەر 

ئەمجــارەش ئۆینێكــی تــری لــە ژێــر ســەر نەبێــت(. 
لێكدانــەوەی مێشــكی خــۆم كــرد، بــێ ســوود بــوو. ســەرەڕای ئــەوەش 
بڕیــارم دا لەگەڵــی بچمــە مووســڵ، لــە بیــری خــۆم وتــم )هــەر هیــچ 
نەبــێ بــە گەشــتێكی دادەنێــم و هەندێــك كەلوپەلــی پێویســتیش 

ــەوێ دەكــڕم(. ل
بــۆ بەیانــی نــاوی خوامــان لــێ هێنــا و بــەرەو مووســڵ كەوتینــە ڕێ، لــە 
ــۆرەت چــۆن ناســی و چــۆن  ــم وت: تــۆ ئــەو دكت نــاو ئۆتۆمبێلەكــە پێ

زانیــت ئــەو عــەردە هــی ئــەوە و دەیفرۆشــێت؟
بــە پێكەنینــەوە وتــی: كوڕەكــەم، ئــەو ڕۆژەی هاتمــە نووســینگەی 
مــام ڕســوول بــۆ كڕینــی عــەرد، ئــەی نەتبینــی دەفتــەری ناوەكانــم 
هەڵــدەداوە؟ لــە نــاو دەفتەرەكــە ئــەم زانیارییانــە و ناونیشــان و نمــرەی 

تەلەفۆنــی دكتۆرەكــەم دەرهێنــا.
كــە وای وت، بــە دەنگێكــی گــەورە وتــم: هــەی ســاختەچی، شــەیتان 

بــە شــەیتانێتی خــۆی ڕێ بەمــە نابــات، چــۆن ئەمــەت زانــی؟!
ئەمــە  ســاختەچی،  دەڵێــی  مــن  بــە  چــۆن  وتــی:  تووڕەیییــەوە  بــە 
زیرەكایەتییــە، ئــەی وەكــو تــۆ باشــە، خــۆت فەقیرحــاڵ كــردووە و 

دەتبڕنــەوە. قۆڵبڕانــە  دەڵاڵــە  ئــەو 
بــە هــەزار حــاڵ دڵیــم دایــەوە و ئاشــتم كــردەوە. گەیشــتینە جــێ، 
هێشــتان دكتــۆر نەهاتبــوو، پێــش ئــەو گەیشــتینە عیادەكــەی، لــە 
ئــەم ئیشــەی ئێمــە  تــێ كــردم وتــی:  ســاڵۆنەكە دانیشــتین. ڕووی 

پرۆڤەیەكــی دەوێ، هەتــا لێمــان تێــك نەچــێ و دكتۆریــش پێمــان بــاوەڕ 
بــكات، بۆیــە مــن چیــت پــێ دەڵێــم، بــۆ عەرەبــی بگــۆڕە و هیــچ مەپرســە 

بــۆ و لەبــەر چــی؟
بــە پێكەنینــەوە وتــم: پرۆڤــەی چــی، خــۆ ئێمــە تەمســیل ناكەیــن. ئــەو 
دكتــۆرە عــەرد دەفرۆشــێت و ئێمــەش كڕیاریــن. هەمــوو دوو پرســیارە، 
پێــی دەڵێیــن عەردەكــەت دەفرۆشــیت یــان نــا و بــە چەنــدی دەفرۆشــی؟

پــڕ بــە دەمــی جرتێكــی كێشــا و وتــی: تڕحێــو، بــە خۆشــت دەڵێــی 
ڕۆشــنبیر!! ئاخــر هــەر وات كــردووە، بۆیــە نەبوویتــە خاوەنــی هیــچ. 
دەتــەوێ ئــەم عــەردەش وەكــو عەردەكــەی لــە مــەڕ عومەر لــێ بكەیت. 
ســاڵێك بــوو پێــی دەوتــم، دینارێكــم بــۆی زیــاد نەكــرد، كەچــی تــۆ بــە 

ڕۆژێــك دوو دینــارت بــۆ زیــاد كــرد.
وتــم: ئــەوەی چــوو، چــوو، بــا هیچــی تــر لــە دوو چــووان نەچیــن، بــا 
بێینــەوە ســەر باســی عەردەكــەی دكتــۆر. مــن عەردەكــەی دكتــۆرم 
بینیــوە، لــە تەنیشــت عەردەكــەی ئــەو، عــەردی مامۆســتایەكە مەتــری 
داوای حەفتــا دینــار دەكات، بــەڵام ڕووبەرەكــەی لــە هــی دكتــۆر 
كەمتــرە. بــا ئــەوەی دكتۆریــش حەفتــا دینــار نەهێنــێ، لــە بــەر زۆریــی 
ــار دەكات. ــت، داوای شەســت دین ــچ نەبێ ڕووبەرەكــەی، خــۆ هــەر هی
وتــی: مــن دەڵێــم نێــرە، تــۆ دەڵێــی بیدۆشــە! ئــەی لــە دوێنێوە چی دەڕێســم؟ 

تــۆ ناتــەوێ مەتــری بــە ســی دینــار لــە ژێر چنگــی دەربهێنم؟
قەناعەتــم بــە قســەكانی نەهــات و وتــم: دیــارە دكتــۆر ئەو شــەهادەیەی 

بــە فشــە وەرگرتووە؟!
وتــی: پەیوەنــدی بــە زیرەكــی و چاپووكییــەوە نییە، ئەم دكتۆرە بیســت 
ســاڵ لەمەوبــەر مەتــری ئــەم عــەردەی بــە پەنجــا فلــس لــە بنەماڵــەی مــەلا 
فەنــدی كڕیــوە و هــەر لــەو كاتــەوە چــاوی بــە هەولێــر نەكەوتــووە و 

ئەگــەر بێتیــش نایدۆزێتەوە. 

ســەرم لێــی ســوڕما كــە ئــەم هەمــوو زانیارییــەی لــە بــارەی دكتــۆرەوە 
چــۆن بــە دەســت گەیشــتووە. ئەگــەر دایــەرەی ئاماریــش بوایــە، ئەمــەی 
پــێ نەدەكــرا. نازانــم ئــەم ســەگبابە ئــەم بەهرەیــەی لــە كــێ بــۆ 
ــە ســەر خــۆی و چــوار  ــاری ل ــێ، زانی ــك بتڕێن ــت یەكێ ــەوە. بیەوێ ماوەت

ــەوە. پشــتی كــۆ دەكات
لــەو كاتــەدا دكتــۆر گەیشــتە جــێ. دكتۆرێكــی بــە ســاڵاچووی 
پیــری شــەت و گێــڕی چــاو كــز، چاویلكەیەكــی پزیشــكی لــە 
ــە  ــن، بۆی ــوو، وا پــێ دەچــوو، گوێیەكانیشــی گــران بووب چــاو كردب
ســەماعەی لــە نــاو گوێــی خــۆی دانابــوو. چــووە جێــی خــۆی و دانیشــت، 
جەڕەســی لێــدا، بانگــی فەڕاشــەكەی كــرد و پێــی وت: بــا بێنــە 

ژوورەوە.
بەرامبــەری  لــە  یــەك،  تەنیشــت  لــە  ژوورەوە، هەردووكمــان  چووینــە 
دانیشــتین. دوای ســاو و ڕێــز، عەبــۆ ڕووی لــە دكتــۆر كــرد و بــە 
زمانــی كــوردی وتــی: دكتــۆر هاتووینــە عەردەكــەی هەولێــرت لــێ 

بكڕیــن؟
دكتۆریش سەری خۆی لەقاند و وتی: أحچی بالعربی ما أفتهم؟

عەبــۆ ڕووی لــە مــن كــرد و وتــی: بــۆی بگــۆڕە ســەر زمانــی عەرەبــی. 
ئیتــر ئەوەبــوو، عەبــۆ دەســتی پــێ كــرد و منیــش بــاش و خــراپ، چــی 
دەوت بۆیــم دەكــردەوە عەرەبــی. قســەی وای دەكــرد، ســەر بــە هــەش 
پێــی پێدەكەنــی. هەتــا بۆیــم وەرگێــڕا ســەر زمانــی عەرەبــی، هەمــوو 
لێوەكانــی خــۆم لــە تــاوان كرۆشــتەوە. لــە تــاوان وەخــت بــوو وەك 
دەبدەبــە بتەقــم، دەیــوت: پیاوێكــی هــەژارم، چەنــد ســەر مەڕێكــم 
هەیــە، لەگــەڵ ڕەشــماڵێك، لــە دارەتــی دونیــا لەوەنــدە زیاتــر هیچــی 
تــر شــك نابــەم. خاوەنــی دە ســەر خێزانیشــم، گوزەرانــم زۆر زەحمــەت 
بــووە و لــە نــاو شــاریش لــەوەڕگا نەمــاوە، شــارەوانیش تەنگــی پــێ 

ــم.  ــارەزووی خــۆم بلەوەڕێن ــە ئ ــم ب ــێ ناگــەڕێ مەڕەكان ــوم و ل هەڵچنی
زەوییەكــەی تــۆش بــۆ لــەوەڕگا زۆر باشــە، كەوتۆتــە دەرەوەی شــار و 
شــوێنەكەی چۆڵــە و ئــاوی بــاران و چڵپــاوی شاریشــی دێتــەوە ســەر، بۆیە 
ــەو  ــێ نابڕێــت. منیــش دەمــەوێ ئ ــای ســەوزی ل ســاڵ وەختــی ســاڵ گی
پــارەو پوولــەی كــە هەمــە، بــەو عــەردەی تــۆی بــدەم و ڕەشماڵێكیشــم 
ــت. ــە دەســتی كرێچییاتیــش ڕزگارم دەبێ ــدەم و ل ــاوی هەڵ ــە، لەن هەی
لەگــەڵ  ببــۆوە،  بــەش  بســتێك  دەمــی  ببــوو،  ئەبڵــەق  دكتۆرەكــە 
وەرگێڕانــی هــەر دێڕێــك لــەو قســانە، مووچڕكێكــی ســاردی بــە 
لەشــدا دەهات، گوێیەكانی وەك گوێی كەروێشــك قیت كردبۆوە، 

لــە سەرســامییان چاوەكانــی زەق كردبــۆوە. 
كــە لــە قســەكان بووینــەوە، دڵــی لــە خــۆ چــوو، پشــتاو پشــت بــە 
ــە  ــە دەموچــاوی داكــرد و ب ــك ئاومــان ب ــۆوە. هەندێ كورســییەوە بەرب
ــەی  ــە هــەزار ناڵ ــۆر. ب ــۆر. دكت ــان كــرد دكت ــەرز بانگم دەنگــی ب
عەلــی هەتــا بــە خــۆی هاتــەوە و هەســتاوە ســەر پــێ. عەبــۆ زەبۆكیــش 
هــەر لــە ســەر پیكــی خــۆی بــوو، ڕووی لــە دكتــۆر كــردەوە و وتــی: 

ــی؟ ــۆ فرۆشــتنی عەردەكــەت چــی دەڵێ ــۆر ب دكت
دكتۆریــش بــە نقەنــق و جقــە جــق هاتــە وەڵام و وتــی: ماقووڵــە ئەمــە 

بیســت ســاڵە شــاری هەولێــر نەگەیشــتبێتە لای عەردەكــەی مــن؟!
ئەویــش بــە پێكەنینــەوە وتــی: بــە بیســت ســاڵی تریــش شــار ناگاتــە 

ــەوەڕگا. ــی داوە و دەمــەوێ بیكەمــە ل ــە مــن مەراقــم لێ ــەوێ، بۆی ئ
هەرچەنــدە ئــەم عەبۆیــە وەكــو ڕێــوی وایــە، فڕوفێڵــی لــە بــن نایــە، بــەڵام 
مووســاوی لــەو ڕێــوی تــرن، هەروەكــو پەندەكــەی لــە مــەڕ خۆشــیان 
ــەڵام هاموشــۆی مووســاوییان  ــوی بكــە، ب ــێ )هاموشــۆی ڕێ كــە دەڵ

مەكــە(.
ئەمــە ڕاســت دەرچــوو، دكتۆرەكــە ســەرەڕای پیــری و پەككەوتوویــی، 

لــە عەبــۆ زەبــۆك زۆرزانتــر دەرچــوو. هەرچەنــدی هــەوڵ و تەقەڵامــان 
لەگــەڵ دا، كــە نرخێــك بــۆ فرۆشــتنی عەردەكــەی دابنــێ، هەتــا 
ئێمــەش قســەیەكی لێــوە بكەیــن. بــەڵام ئــەو نقــەی لێــوە نەهــات و 

ــدە. ــە وەڵام، ئەویــش هــەر ئەوەن ــەرد هات ــد ب چەن
ئاخیری وتمان: تۆ ئەم عەردەی خۆت دەفرۆشی یان نا؟

وتی: دەیفرۆشم.
وتمان: كەواتە بڵێ بە فلسێك.

ــارەی عەردەكەمــەوە باســتان كــرد،  ــە ب ــوە ل ــەی ئێ ــەو زانیاریی ــی: ئ وت
ڕیســی لــێ كردمــەوە خــوری. مــن بــاش لــە عەردەكــەم گەیشــتبووم، 
بــۆم بفرۆشــێ.  بــاش  بــە نرخێكــی  بــە مــام ڕەســووڵم وتبــوو  بۆیــە 
ئێســتاش ئێــوە عەردەكەتــان لــێ كردمــە كــەری تۆپــی و هەرچەنــدی 

ــێ.  ــدەن، خەســارە و ناهێن ــی ب پێ
ــرا، كیســەیەك  ــێ نەگی ــوو، خــۆی پ ــی خــۆش ب ــەم قســەیە دڵ ــۆ ب عەب
بیســت و پێنــج دینــاری دەرهێنــا و وتــی: مەتــری بــە ســی دینــار بــۆ مــن، 
بــا خەســار بێــت، مــن بــۆ لەوەڕگامــە، خــۆ بــۆ دروســتكردنی قەســری 

زهــوورم نییــە!!
ــاری لەســەر  ــری بڕی ــرد، ئاخی ــا و ســەرێكی ب ــۆر ســەرێكی هێن دكت
ئــەوە دا، كــە ســەردانی هەولێــر بــكات و لەگــەڵ ڕووپێــوی تاپــۆ 
عەردەكــەی بەســەر بكاتــەوە و پرســێكی نرخــی عــەردی دەوروبــەری 
عەردەكــەی خــۆی بــكات، ئــەو كات وەعــد وەعــدی پیــاو بێــت، مەتــری 
دینارێكیــش كەمتــر لــە خەڵكــی تــر عەردەكــەی بفرۆشــێتەوە ئێمــە. 
كــە وای وت، عەبــۆ زەبــۆك بــێ هیــوا بــوو، زمانــی خــۆی گەســتەوە و 

ڕووی لــە مــن كــرد و وتــی: ئیشــەكەمان فــت!!
هەرچەنــد زۆرم بــە لاوە ناخــۆش بــوو، كــە لــەو گەشــتەماندا مایــە 
پــووچ ماینــەوە و ماندووبوونمــان بــە فیــڕۆ چــوو، كەچــی ســەرەڕای 

ئــەوەش زۆرم پــێ خــۆش بــوو، ئەمجارەیــان فێڵەكــەی ســەری نەگــرت.
هەســتاینە ســەر پــێ و خــوا حافیزیمــان لــە دكتــۆر كــرد، پێــش ئەوەبــی 
بچینــە دەرەوە، عەبــۆ زەبــۆك داوای لــە دكتــۆر كــرد كــە كارتۆنێــك 
شــیری بلاركۆنــی بــۆ بنووســێت، بــە بیانــووی ئــەوەی گوایــا دوو مناڵــی 
جمكیــان تــازە بــووە، یەكێكــی تریشــی هێشــتان هەر شــیرە خۆرەیە و 
ژنەكەشــی لــە ســەر جــێ كەوتــووە و كــەس نییــە بەخێویــان بــكات.

ئەوەبــوو دكتــۆر پســووڵەیەكی بــۆ نووســی و لــە ژێــرەوەی عیادەكــەی 
دكتــۆر دەرمانخانەیــەك هەبــوو، كــە هــی ژنــی دكتۆرەكــە بــوو، یــەك 

كارتــۆن شــیری بلاركۆنــی وەرگــرت.
خــوا نەبێــت كــەس ســەری لــەم عفریتــە دەرناچێــت، ئەمــەش ئۆینێكــی 

تــرە، مەگــەر دۆڕاندنــی عەردەكــەی پــێ پــڕ نەكاتــەوە!
پێم وت: عەبۆ كوا مناڵی شیرە خۆرەتان هەیە؟

لــە قاقــای پێكەنینــی دا و وتــی: پەلــە مەكــە هەمــوو شــتێك هــۆی 
خــۆی هەیــە، جــارێ بــەس تەماشــا بكــە، دوایــی دەزانیــت، مەگــەر 

عەبــۆ نەبــم، چــۆن لێدەگەڕێــم زەرەر بكــەم!
قاتــی  چــوار  بــە  دوور كەوتینــەوە، كارتۆنــە شــیرەكەی  هەندێــك 
بــە  نرخەكــەی فرۆشــتەوە و پارەكــەی خســتە تەنكــەی باخەڵــی. 

ئــەوە چییــە؟ وتــم:  سەرســوڕمانەوە 
وتی: ئەی چۆن، نابێ خەرجی هاتوچۆم دەربێت؟!

چۆن دووكانەكەی بە بێ مۆڵەت تەواو كرد

نیــوەی خانووەكانــی گەڕەكــی موفتــی لــە لایــەن عەبــۆ زەبۆكــەوە 
دروســت كرابــوون، بۆیــە زۆر كــەس نــاوی گەڕەكەكــەی ئێمــەی بــە 
عەبۆیــەوە دەبــرد. وەكــو بڵێــی لــەم دوا دوایییــەدا، عەبــۆ هەســتی بــەوە 
كردبێــت كــە خانووفرۆشــتن ڕەواجــی نەمابێــت، لەبــەر كەمبوونــەوەی 
عــەردی فرۆشــتن و بەرزبوونــەوەی نرخەكانیــان و نرخــی كەرەســتەی 
تــر. بۆیــە  خانــوو و كرێــی كرێــكار و زۆر تەنــگ و چەڵەمــەی 
ماوەیــەك بــوو بــە دوای ئۆینێكــی تــر دەگــەڕا، كــە بــە هــۆی ئــەوەوە 

نانێكــی چــەوری دەســت بكەوێــت.
ــوو، نەیدەزانــی حەســانەوە  ــدوو و شــەكەت ب ــۆ پیاوێكــی زۆر مان عەب
و دانیشــتن چییــە، شــەو و ڕۆژ لــە كاركــردن و كەســابەتدا بــوو. 
ــوو، ئەگــەر  ــە قــەد جووێكــی هەب ــوو ســەد ســەودا، ب ســەرێكی هەب

ــی دەكــرد. ــرت پێ ــی دەســووتا و خێ بشــتدیتبا، زگــت پێ
هەمــوو دەمێــك دەكڕووزایــەوە و دەنــووزاوە، لــە باســی پــارە و دراو زیاتــر 

هیچــی تــری لەســەر زار نەبــوو.
بەیانیێكــی ڕۆژی هەینــی بــەلای ماڵــی عەبــۆ هاتمــە خــوارەوە، بینیــم 
هەندێــك كرێــكار بــە قازمــە و خاكەنــاس خەریكــی حەوشــەكەی 

عەبــۆ زەبۆكــن و دەیهێننــە خــوارەوە.
هەندێكــی تریــش خەریكــی بڕینــەوەی دار پرتەقــاڵ و هەرمــێ و بــوون. 
كــە دیمەنــی ئــەو دار پرتەقــاڵ و هەرمێیانــەم بــە بــڕاوی بینــی، كەللــەم 

بۆیــان دەتەزی.
ئۆفێكــم هەڵكێشــا و لــە بیــری خــۆم وتــم )پەكــوو دەڵێــی ئــەم پیــاوە 
خافــاوە، بۆچــی ئــەم حەوشــە جوانــە و دارە نایابانــەی بەرداوەتــەوە؟!(. 
هەتــا چوومــە بــازار ِو هاتمــەوە، ئــەو جارەیــان بینیــم، لــە شــوێنی 
و  كراوەتــەوە  بــەرز  لــێ  خنجیلانــەی  ژوورێكــی  ڕووخاوەكــە، 

دەرگایەكیشــی لــە دیــوی دەرەوە تــێ گیــراوە.
چوومە لای وتم: دەتەوێ ئەم ژوورە بچووكە بكەیتە چی؟

زۆری لەســەر ڕۆیشــت وتــی: خەرجــی گرانــە، كیلــۆی مریشــك بــە 
دینــار و نیوێكــە، گۆشــتی ئاژەڵیــش بــە پێنــج دینــارە، دەســتەی هێلكــە 
دوانــزە پەنجایــی... مەنجەڵێكــی ماســت كــە بەشــی یــەك ڕۆژ بــكات 

بــە دوو دینــارە.
وتم: مەبەستت چییە؟

وتــی: نیــازم وایــە ئــەم كۆڵیتــە لــەم قوژبنــە دروســت بكــەم و هەندێــك 
مریشــك و ئاژەڵــی تیــا بەخێــو بكــەم.

ئــەو ڕۆژە هەندێــك كرێــكار بەســەر دیوارەكــە كەوتــن و  هــەر 
دار ســپینداریان لەســەر دیــوارەكان ڕایــەڵ كــرد و دوای خۆڵەبــان 
لــە  خەفتەیــەك كۆنكریتیــان لەســەر گرتــەوە و ســەبیان كــرد. 
دیــوی نــاوەوەی ژوورەكــەش دوو وەســتا و چــوار كرێــكار خەریكــی 
لەبخكردنــی دیــوارەكان بــوون. نەگەیشــتە شــەو، دەســتەیەكی تــری 
كرێــكاران بــە گورجــی بــە دوو ســێ خەفتــە عــەردی ژوورەوەیــان 

كۆنكریــت كــرد.
ــە بیــری  ــێ دەرنەدەكــرد، ل ــێ دەكــردەوە، ســەرم ل ــرم ل هەرچەنــدی بی

خــۆم دەمــوت )دروســتكردنی كۆلیتــی مریشــك ئــەم هەمــوو پەلەیــی و 
ســەین و بەینــەی بــۆ چییــە(.

چوومــە لای لێــم پرســی: عەبــۆ ئەگــەر كــەس نەتناســێ، مــن دەتناســم 
بایــی چەنــدی! هــەر بەخــۆم دەتناســم چ ماڵێكــی، شــەیتان بە شــەیتانێتی 
خــۆی لــە دەســتی تــۆ ڕزگاری نەبــووە. بــە ڕاســتی پێــم بڵــێ ئەمــەت بــۆ 

چییە؟! 
لــە قاقــای پێكەنینــی دا و وتــی: بــە ســەری مناڵەكانــم ئەگــەر نیــو 
ســەعات پێــش ئێســتا ئــەم پرســیارەت لــێ بكردبــام، بەڕاســتی وەڵامــم 
نەدەدایتــەوە، بــەڵام ئێســتا بــێ تــرس و بــە ڕاســتیش وەڵامــت دەدەمــەوە. 

بە سەرسوڕمانەوە وتم: بۆ؟
وتــی: ئەمــەم بــۆ دووكان دروســت كــردووە، نــەك كۆڵیتــی مریشــك 
و ئــاژەڵ بەخێوكــردن. هــەر بۆیــەش ئێســتا ڕاســتییەكەت پێدەڵێــم، 
چونكــە تــەواو بــووە و چاودێــری شــارەوانی ناتوانــێ تەشــقەڵەم پــێ 

بــكات و ئیشــەكەم پــێ ڕابگــرێ.
وتــم: خــۆ چاودێــری شــارەوانی لێــرە نەبــوو، كــە ئــەو هەمــوو درۆیــەت 

بــۆ مــن هەڵبەســت!
بــە دەســت ئیشــارەتی بــۆ دووكانەكــەی مــام مەحەمــەدی دراوســێیان 

كــرد و وتــی: ئــەم دووكانــە دەبینــی؟
وتم: بەڵێ، مەبەستت چییە؟

وتــی: ســاڵێك زیاتــرە لــە ترســی ئــەو نەمتوانیــوە بەبــێ پــرس دووكانێــك 
لە ســەر موڵكی خۆم دروســت بكەم. جارێك ویســتم لە ســووچەكەی 
تــری باخچەكەمــان دووكانێــك دروســت بكەم، كەچی بێ ویژدانەی 
بــە دزی لــە ژێــرەوە چاودێــری شــارەوانی و بەڕێوەبــەری ڕاژەگــوزاری 
لــێ وەئــاگا هێنــام، دوای ئــەو هەمــوو مەســرەف و مانــدوو بوونــە و 
دار بڕینەوەیــە، ڕیســم لــێ بــووە خــوری و كارەكەیــان پــێ ڕاگرتــم 

و دیوارەكانیشــیان پــێ هەڵوەشــاندمەوە. بۆیــە ئەوجارەیــان هــەر زوو 
دەســتم بــە پڕۆپاگاندەكــردن كــرد، گوایــا كۆڵیتێــك بــۆ مریشــك 
و ئــاژەڵ بەخێوكــردن دروســت دەكــەم، نەبــادا دیســان مــام مەحەمــەد 
یــان كەســێكی تــر لــە ژێــرەوە گورگەكانــی شــارەوانیم لــێ وەئاگا 

بهێنێــت و پەنــدی پارەكــەم پــێ بكــەن.

عەبۆ خۆی دەكاتە وەكیلی كۆمپانیای جگەرە لە هەولێر

عەبــۆ زەبــۆك كلكــی لــە هەمــوو شــوێنێك دەجووڵێتــەوە، هــەر ڕۆژی لــە 
لایەكــە، هــەر كار و كاســبییەك خێــری پێوەبێــت، وەكــو پشــیلە لــە 

دوورەوە بۆنــی دەكات و خــۆی دەگەیەنێتــێ.
هەفتەیــەك زیاتــر بــوو، لەگــەڵ مــام مەحەمــەد یەكــی فایلێكیــان 
خســتبووە بــن هەنــگڵ و لــە ڕێــگای كارگــەی جگــەرە دەهاتــن و 

دەچــوون. 
بــە  شــتێكتان  عەبــۆ  لەگــەڵ  دەڵێــی  پرســی:  مەحەمــەدم  مــام  لــە 

خەریكــن؟! و  گونجــاون  یەكــەوە  بــە  وا  دەســتەوەیە، 
ــوو،  ــچ نەب ــە هی ــاگام ل ــری بنووســێ، ئ ــی: خــوا خێ ــەوە وت ــە پێكەنین ب
وایــە  نیــازی  جــگارە  كۆمپانیــای  كــە  كردمــەوە،  ئــاگاداری 
وەكالەتــی فرۆشــتنی جــگارە بداتــە ئــەو كەســانەی مەرجەكانــی 

ئــەو وەكالەتەیــان تیــا هەیــە.
بقەومــێ،  لــێ  فیتنەیەكــی  دەترســام  لــەوە  ســووتا،  پێــی  زگ  زۆرم 
ئەگینــا ئــاگادارم دەكــردەوە كــە ئــاگای لــە خــۆی بێــت نەبــادا 
بیفرۆشــێت و بــە خۆشــی نەزانــێ هەروەكــو چــۆن منیشــی بــە دوای 
خــۆی دا بــۆ مووســڵ بــێ ئــەوەی فلســێكی قەڵپــی لــێ قازانــج بكــەم.

ئــەم ســاختەچییە خــوا بەهرەیەكــی وای داوەتــێ، گیــات بــۆ دێنێتــە 
چــۆكان و هیچیــش نییــە. منەتێكــی بــە خۆڕایــی هەڵدەگریــت و زۆر 
مەمنوونیشــی دەبیــت و لەســەر حســێبی تــۆ گەلێــك چاكــە و پیاوەتیــش 

دەكات بــێ ئــەوەی هیچیشــت بــۆ بــكات. بــەڵام بــە كــێ دەڵێــی؟!
دانــم بــە خۆمــدا گــرت و ئــەوەی لــە دڵمــدا بــوو، لــە دڵــی خۆمــم 

نەكــرد. ئامۆژگاریــم  خــراپ  و  چــاك  بــە  هێشــتەوە، 
بــەردەم دووكانەكــەی  بــە  چەنــد مانگێــك بەســەر چــوو، ڕۆژێــك 
گرتــەوە.  وەری  و  كــرد  لێــی  ســاوم  بــووم،  ڕەت  مەحەمــەد  مــام 
جگارەخۆرێــك لــە لای دانیشــتم. هــەر پرتــە و بۆڵــە بۆڵــی بــوو، لەبــەر 
خۆیــەوە دەیــوت: ســەگی ســەگبابی وا، دوو مانــگ زیاتــر لــە ئیشــی 
كردم و مەسرەفی تاكسی و بەرتیلدان و دەعوەت و دەعوەتكاری و 
پــارەی دیــاری و پــوول و ســكاڵای پــێ دام و وەكــو كــووچ كووچــەش 
منــی دایــە دوای خۆیــەوە لــەو دایــەرە بــۆ ئــەو دایــەرە و لــەو گــەراج 
ــۆ  ــە ب ــە جومل ــی پاكــەت فرۆشــتن ب ــە وەكالەت ــەو گــەراج، چیی ــۆ ئ ب
خــۆی و بــۆ مــن دەردێنــێ. لــە دواییشــدا وەكالەتەكــەی تەنیــا بــۆ خــۆی 

ــان دەوێ!!  ــەك وەكیلی ــا ی ــا تەنی ــە، وەڵ ــا. دەشــڵێ چیی دەرهێن
منیش وتم: چۆن، وەكالەتەكەیان بەس دا بە ئەو؟

وتــی: كــێ بزانــێ ئــەو ڕیوییــە هەمــوو زانیــاری و یاســاكانی ئەوانــی 
ئەزبــەر كــردووە و بــە تاكــە مەرجێــك هەمــوو مەرجەكانــی ئێمــە 

دەداتــە لاوە!!
ســەرم لــە مەســەلەی ئــەو تاكــە مەرجــە و مەرجەكانــی تــر دەرنەچــوو، 
ڕووم تێــی كــرد و وتــم: لێــت حاڵــی نەبــووم، تكایــە زیاتــر ڕوونــی 

بكــەوە؟
بــە درێــژی لــە ســەرەتاوە هەتــا دوایــی مەســەلەی وەكالەتەكــەی بــۆ 
گێڕامــەوە وتــی: منــی بــە دوای خــۆی دا، هەمــوو بــازاڕی پــێ كــردم، 

بــۆ  بەســەر كردنــەوە،  هەمــووی  هەیــە،  گــەورە  چەنــد گەراجــی 
ــۆ  ــەوی تریشــیان ب ــۆ مــن و ئ ــان ب ــی دوو گــەراج، یەكی بەكرێگرتن
خــۆی. منیــش هیچــم لــێ نەزانــی و لــە مەبەســتی نەگەیشــتم، دەیــەوێ 
ــۆ  ــوت )ت ــم. ئەگــەر لێشــم بپرســیبا، دەی چــی بــكات و پێشــی نەدەوت
بــەس لەگەڵــم وەرە و تەماشــا بكــە و هیــچ دەنــگ مەكــە(. ئەوەبــوو 
بەكرێگرتنــی  بــۆ  ڕێككــەوت،  گــەراج  خــاوەن  دوو  لەگــەڵ 
گەراجەكانیــان، یەكیــان بــۆ مــن و ئــەوی تریشــیان بــۆ خــۆی. ئــەوەی 
ڕاســتی بێــت خــاوەن گەراجــەكان لــە بەكرێــدان نەبــوون، بــەڵام 
ئــەم زۆڵــە بــە نــاوی ئــەوە لــە ژێــر چنگــی دەرهێنــان گوایــا گەنــم 
ئــەو  بــكا،  تێــی  نییــە  و جێــگای  دووریوەتــەوە  زۆری  و جۆیەكــی 
گەراجانــەش شــوێنی باشــن بــۆ عەمباردانــی گەنــم و جــۆ و فرۆشــتنی.
زەبــۆك  عەبــۆ  وتــی:  قســەكانیدا  درێــژەی  لــە  مەحەمــەد  مــام 
ڕێككەوتنێكــی لەگــەڵ خــاوەن گەراجــەكان بــۆ مــاوەی یــەك 
مانــگ و بــە كرێــی )500( دینــار بەســت. پێــی وتبــووم كــە هەقــم 
بــە ســەر هیچــەوە نەبێــت ئەگینــا هــەر زوو دەمــوت گەنــم و جــۆی 
چــی؟، ئێمــە بــۆ وەكالەتــی جــگارە هاتوویــن، یــان عەمباركردنــی 
گەنــم و جــۆ؟. بــەڵام ئارامــم گــرت و هیــچ دەنگــم نەكــرد، هەتــا 
ڕێككەوتنەكەمــان تــەواو كــرد و گەڕاینــەوە. لــە گەڕانــەوەدا لێــم 
ــی  ــۆ عەمباركردن ــرای خــاوەن گەراجــت وت ب ــە كاب ــۆ ب پرســی ) ب
گەنــم و جۆمانــە، نەتــوت بــۆ پاكــەت فرۆشــتنمانە؟( عەبــۆش وتــی 
)ئەگــەر بــۆ ئــەو مــاوە كورتــە نەبایــە خاوەنــی ئــەو گەراجانــە بــە دە 
ــا  ــدەدا. خــۆ ئێمــەش هــەر تەنی ــە نەی ــە ســەر قوفان ــش ب هــەزار دیناری
یــەك مانــگ ئیشــمان پێیەتــی دوای ئــەو ماوەیــە كلیلــەكان دەدەینــەوە 

خاوەنەكــەی و كرێیەكەشــمان بــۆ دەگەڕێتــەوە.
ــەوەی ســەربردەكەی و  ــە ســەر گێڕان ــوو ل ــەردەوام ب مــام مەحەمــەد ب

وتــی: منیــش وتــم ئەگــەر وایــە بــۆ ئــەم گەراجانــەت بەكــرێ گــرت. 
دەبــا بــۆ ئــەو ماوەیــە كەمــەش هــەر نەبوایــە. كــە ئەمــەم پێــی وت، 
عەبــۆ وتــی )چــۆن وا دەڵێــی، ئەگــەر ئــەم ڕێككەوتنەمــان بــە دەســتەوە 
نەبێــت، مەرجێــك لــە مەرجەكانــی بەرزكردنــەوەی داوای وەرگرتنــی 
مەعامەلەكەمــان  ســەیری  و  دەبێــت  ناتــەواو  وەكالەتەكەمــان 
ناكــەن، چونكــە دوای بەرزكردنــەوەی داواكاری بــۆ كۆمپانیــای 
جــگارە، لیژنەیــەك دێتــە تەماشــای گەراجەكــە و لــە بــەر ڕۆشــنایی 
ڕووبەرەكــەی بڕیــار لــە ســەر دان و نەدانــی وەكالەتەكــە دەدات(.

هەرچەنــدە زۆر ئیشــم هەبــوو، بــەڵام لــە بــەر خۆشــی ســەربردەكە 
و نوێیــی ســاختەكەی عەبــۆ زەبــۆك، هەڵنەســتام و گوێیەكانــم بــۆ 
ــم  ــە ســەرێكەوە پێكەنین قســەكانی مــام مەحەمــەد قــوڵاخ كــرد. ل
پێــی دەهــات، لــە ســەرێكی تریشــەوە، دڵــم بــۆی دەزوورایــەوە. ئەویــش 
بــەردەوام بــوو، لــە ســەر گێڕانــەوەی مەســەلەی وەكالەتەكــە و وتــی: 
دوای ئــەو هەمــوو مەســرەف و چاوەڕوانــی و دووكان داخســتنە، هەمــوو 
ماندووبوونەكــەم بــەلاش چــوو، جەنابیشــی وەكالەتەكــەی بــۆ خــۆی 

ــام. ــی هێن وەرگــرت و زیكــەی چاوەكان
ــا  ــۆی تی ــای عەب ــەوە، هیــچ خەت ــم: لەوەنــدەی گێڕات پێكەنیــم هــات وت
نەبــوو، وەكــو خــۆت وتــت، بــۆ هەمــوو شــوێنێك هــەر بــە یەكــەوە 
دەچــوون و بــە یەكــەوەش مەعامەلەكەتــان بــۆ كۆمپانیــای جــگارە 

بــەرز كــردەوە. 
ئاهێكــی درێــژی هەڵكێشــا و وتــی: هیــچ منــی نەكوشــتووە ئــەوە 

نەبێــت، بــۆ هەركێــی بگێڕمــەوە قەرزاریشــم دەكاتــەوە!
ڕووی تێ كردم و وتی: دەزانی خەتاكەی چی بوو؟!وتم: چی بوو؟

وتــی: ئــەو ڕیوییــە فێڵبــازە هــەر لــە هەوەڵــەوە دەیزانــی یــەك وەكیلیــان 
دەوێ و دەیدەنــە ئــەو كەســە كــە گەراجەكــەی لــە هــی هەمــووان 

گەورەتــر بێــت. هــەر بۆیــەش گەراجــە گەورەكــەی بــۆ خــۆی دانــا و 
بچووكەكــەی بــۆ مــن هێشــتەوە. 

تــۆ  وەكــو  ئەویــش  بەڵكــو  مەبــە،  خــراپ  وتــم: گومانــی  منیــش 
نەیزانیبــێ؟

ســەری خــۆی لەقانــد و وتــی: تــۆ لــە مــن باشــتر ئــەم عەبۆیــە دەناســی و 
دەزانــی چ ماڵێكــی قەڵپــە. ســەرۆكی لێژنــە پێــی وتــم، زۆر لــە مێــژە بــە 
عەبۆمــان وتــووە یــەك وەكیلمــان دەوێ و دەیدەینــە ئــەو كەســە كــە 

گەراجەكــەی لــە هەمــووان گەورەتــر بێــت. 
زۆرم مــەراق بــوو بزانــم بۆچــی ڕێككەوتنەكــەی بــۆ یــەك مانــگ 
بەســت. لــە مــام مەحەمــەدم پرســی: نەتزانــی بۆچــی ڕێككەوتنەكــەی 

بــۆ یــەك مانــگ بەســت؟
بە سەرسوڕمانەوە وتی: ماقووڵە تۆ نەزانیت؟!

ــەك مانــگ  ــۆ ی ــارە وەكالەتەكــەی هــەر ب ــە، دی ــۆ ماقــووڵ نیی ــم: ب وت
دەردێنــێ؟

وتــی: ئــەم هەمــوو شەڕەشــەقەی بــۆ وەرگرتنــی وەكالەتەكەیــە و چــۆن 
وا بــە ئاســانی وازی لــێ دەهێنــێ؟!

وتــم: ئــەی نەتــوت مەرجــی ســەرەكی بــۆ وەكالەتەكــە گەراجەكــە 
و ڕێككەوتنەكەیــە؟

وتــی: هــەر ئــەو ڕۆژەی لیژنــە لــە تەماشــای گەراجەكــە بوونــەوە و 
بڕیاریــان لــە ســەر دانــی وەكالەتەكــە بە عەبۆ زەبۆك دا، كلیلەكانی 

داوە خاوەنەكــەی و هیــچ ئیشــی بــە گەراجەكــە نەمــا.
بە سەرسوڕمانەوە وتم: ئەی ئەم گەراجەی بۆ چی بوو؟

وتی: تەنیا بۆ بڕیار لەسەردانی لیژنەكە بوو.
وتم: ئەی كە پاكەتەكان وەردەگرێ، لە كوێ دایاندەگرێت؟

ســەر  دێڵــێ بكەوێتــە  بــۆ  چــی؟  داگرتنــی  وتــی:  پێكەنینــەوە  بــە 

عــەرد، هــەر لــە ســەر پشــتی لۆرییەكــەوە بــە چــوار قاتــی نرخــی خــۆی 
ڕەش. بــازاڕی  دەیفرۆشــێتەوە 

چۆن عەبۆ زەبۆك مۆڵەتی دووكانەكەی بە ڕەسمی 
وەردەگرێت

مــام مەحەمــەدی بەخــت ڕەش دیســان بــووە نێچیــری عەبــۆ و جارێكــی 
تــر وەكــو دووپشــك پێــی وەدا، ئــەو جارەیــان بــۆ هەتــا هەتایــە لــە 

وەرگرتنــی مۆڵەتــی دووكانەكــەی بــێ بــەش بــوو.
كــێ بزانــێ شــارەوانی یاســای نوێــی لەبــارەی مۆڵەتدانــی دووكانــەوە بۆ 
دەرچووە و بەو پێیە ئەو دوكانانەی لە ناو گەڕەكە نیشتەجێیەكان 
كــراون وەیــان دەكرێــن ئەگــەر هەنــدێ مەرجــی تایبەتییــان هەبێــت 
مۆڵەتیــان پــێ بدرێــت. قــەت عەبــۆ نەبــووە ئــاوڕ لــە دراوســێی خــۆی 
بداتــەوە ئەگــەر كارێكــی پــێ نەبووبێــت. لــەم دوایییــەدا عەبــۆ زیاتــر 
لــە جــاران ڕایدەگرتــم و لــە دووكانەكــەی خــۆی كێــك و ســاردی بــە 
زۆری دەرخــوارد دەدام. نــەك هــەر ئەوەنــدە، بــەم دوایییــە لــەوەش ڕەتــی 
كــرد، تــا گەیشــتە ئــەوە دوو قوتــوو شــیری گــەورەی بــە تۆپــزی دامــێ 

و پارەكەشــی لــێ وەرنەگرتــم.
هــەر زوو زانیــم ئــەو ماســتە مووێكــی تێدایــە، بــەڵام خــۆم لــە گێلــی دا، 
هەتــا بزانــم چ ئۆینێكــی تــری لــە ژێــر ســەردایە. تڕێنــەری وەكــو خــۆی 
قــەت نەبــووە، ئەگــەر بیــەوێ داوای ئیشــێك وەیــان شــتێك لــە یەكێــك 

بــكات یــان واســیدەی پــێ بــكات، حەفتەیــەك لەوەوبــەر زانیارییەكــی 
تەواوی لە ســەر خۆی و كەســوكار و هاوڕێیەكانی كۆ دەكاتەوە. 

دوای ئــەوەش لــە هەلێــك دەگــەڕێ دیاریــی پێشــكەش بــكات.
درەنــگ  هەتــا  بــووم،  خەریــك  دایــەرە  ئیشــوكاری  بــە  شــەوێك 
نەگەڕامــەوە ماڵــێ، كــە هاتمــەوە هاوســەرەكەم وتــی: ئــەوە دیســان 

پێتــە؟ ئیشــێكی  چ  عەبــۆ 
وتم: بۆ؟

وتــی: ئەمــڕۆ لــە نیــوەڕۆوە هەتــا ئێســتا زیاتــر لــە چــوار جــار هاتــووە و 
لــە تــۆی پرســیوە.

زمانــی خــۆم گەســتەوە و لــە بیــری خــۆم وتــم )دیــارە خــراپ تێــی 
نەگەیشــتوومە، ئــەم فەرمەســۆنە، كارێكــی گرینگــی پێمــە، بۆیــە 

حەفتەیەكــە دەمــم چــەور دەكات و بــە دەورمــدا دەخولێتــەوە(. 
بــۆ بەیانــی دوای نیــوەڕۆ، تــازە دەســتم لــە نانخــواردن هەڵگرتبــوو، لــە 
دەرگا درا، عەبــۆ زەبــۆك بــوو، دوای بەخێرهاتــن و چاكــی و چۆنــی، 
فایلێكــی لــە بــەر دەمــم دانــا و وتــی: ماوەیەكــی زۆرە خەریكــی 
تەنیــا  تەواوبــوون،  ســەر  هێناومەتــە  دووكانــم،  مۆڵەتــی  دەرهێنانــی 
ئیمزایەكــی مــاوە تــەواو بێــت. كەچــی بەدبەختیــی مــن بەیانــی دەبــێ 

ــی قاچــم. ــۆ عەمەلیاتكردن ــم، ب ــادە ب ــە بەغــدا ئام ل
وتم: بۆ، قاچت چییەتی؟

وتــی: ئەنگوســتی گــەورەی قاچــم ئێســقانی هێنــاوە و عەمەلیاتــی 
دەكــەم. 

هەرچەنــدە هیــچ ئێســقانم نەدیــت، وتــم: ئینشــاڵا چــاك دەبیتــەوە، ئەوجا 
ئــەوە چ پەیوەنــدی بــە وەرگرتنــی ئیجــازەی دووكانــەوە هەیــە؟

وتــی: ئەگــەر ئەمــڕۆ ئــەم ئیمزایــەم بــۆ نەكــرێ، ئــەوا ڕیســم لــێ 
ــە نەخۆشــخانە بخــەوم  ــێ ل ــی زوو دەب ــەوە خــوری، چونكــی بەیان دەبێت

و عەمەلیاتەكــەم بكــەم. خۆشــت دەزانــی چــوون بــە دەســت مرۆڤــە و 
ــە. ــە دەســت خــۆی نیی ــەوە ل هاتن

ــە دەســت  ــم ل ــم: جــا مــن چی ــە، وت ــی مەبەســتی چیی ــدە نەمزان هەرچەن
ــی بكــەم؟ ــا بۆت ــت هەت دێ

بــە پێكەنینــەوە وتــی: ئیشــەكە لــە ســەر تــۆ دەوەســتێ، ئەگــەر بتــەوێ 
بۆمــی بكەیــت، زۆر ئاســانە و هــەر ئەمــڕۆ مەیســەر دەبــێ. 

كەوتمە ئەمری واقیع و وتم: ئەوەی لە دەستم بێ بۆتی دەكەم.
وتــی: ئــەم ڕووپێــوەی كــە نــاوی لــە نــاو فایلــی مەعامەلەتەكــە هاتــووە، 
گەڕەكــە  نــاو  دووكانەكانــی  مۆڵەتدانــی  لیژنــەی  ســەرۆكی 

.  ..... نیشــتەجێكانە 
پێــش ئــەوەی قســەكانی تــەواو بــكات، ســەیرێكی ناوەكــەم كــرد و 

وتــم: مــن ئــەو ئافرەتــە ڕووپێــوە ناناســم.
وتی: دەزانم نایناسی.

وتم: ئەی چۆن یارمەتیت بدەم، كە نەیناسم؟
وتی: ئەو ڕووپێوە برایەكی ئەندازیاری لە دایەرەكەی ئێوەیە.

وتم: كێیە؟
كــە ناوەكــەی پــێ وتــم، ســەرم ســوڕما، چــۆن مــن تاكــو ئێســتا 
خوشــكی  بیناســازی،  مۆڵەتــی  بەشــی  ڕووپێــوەی  ئــەو  نەمزانیــوە 

خۆمــە. هاوڕێیەكــەی 
وتم: ئێستا چیت دەوێ؟

وتــی: ئوتۆمبێلێكــت بــۆ دەگــرم، لەگەڵــم وەرە ماڵیــان و داوای لــێ 
بكــە بەڵكــو یارمەتیــم دەدات و ئــەم ئیمزایــەم بــۆ دەكات.

فەرمانی خوا ڕەزای حەق، سواری ئوتۆمبیلێك بووین و چووینە ماڵیان.
وتم: دڵنیای ئەوە ماڵیانە؟

ــە  ــدا، ڕووپێوەكــە هات وتــی: جارێكــی تریــش هاتوومــە، زەنگمــان لێ

دەرەوە، هێشــتان مــن قســەم نەكردبــوو، عەبــۆ ڕووی لــە كچەكــە 
كــرد و وتــی: ئەمــەش برازاكەمــە و لەگــەڵ بــرا ئەندازیارەكــەی تــۆ 

لــە یــەك دایــەرە بــە یەكــەوەن.
مووچڕكێكــی ســارد، لــە تۆقــی ســەرمەوە هەتــا ژێــر پێــم، بــە لەشــمدا 
هــات، ئارەقــەی ســوور و شــینم بــە دەر دا، لــە بیــری خــۆم وتــم )ئــەم 
ــێ  ــە هیچــەوە خــۆی كــردە مامــم، دەترســم پەندێكــم پ قورمســاغە ل

بــكات(.
پیاوێكــی بــە قەڵافــەت، ســەر و ڕیــش ســپی، لــە تەمەنــی باوكمــە، پێــم 
عەیبــە نەبوایــە، بــە درۆم دەخســتەوە، بــەڵام دانــم بــە خۆمــدا گــرت و 
نقــەم نەكــرد. كچــەی بەســتەزمانیش كــە وای زانــی ماممــە، زیاتــر 
ڕێــزی لێنــا، بــە ڕێزلێنانــەوە هەردووكمانــی كشــاندە ژوورەوە. بــرا 
ــی  ــن و لەجیات ــی كردی ــوو، بەخێرهاتن ــەوە ب ــە ماڵ ئەندازیارەكەشــی ل
خوشــكەكەی بــەو ئێــوارە درەنگــە لەگەڵمــان هــات بــۆ پێوانــی 
ڕووبــەری دووكانەكــە و چۆنێتــی گونجانــی لەگــەڵ مەرجەكانــی 

شــارەوانی.
بەپێــی تەعلیماتــی شــارەوانی دەبوایــە ڕووبــەری تــەواوی ئــەو دووكانانــە 
پێشــەوەی  لــە  و  نەبێــت  كەمتــر  گۆشــە  چــوار  مەتــر  بیســت  لــە 
دووكانەكــەش مەتــرو نیوێــك بــە قووڵــی دەرگای دووكانەكــە لــە 

شۆســتەی شــەقامەكە بخرێتــە لاوە.
چووینــە ســەر دووكانەكــەی، لــە ڕێــگا لــە نــاو تاكســیەكە بیــری 
ــە و  ــی دووكان ــەو خاوەن ــش وەكــو ئ ــەوەم دەكــردەوە )باوكــی منی ئ
تــا ئێســتاش مۆڵەتــی دووكانــی دەرنەهێنــاوە. زۆر جــاران ســزا دراوە 
و تووشــی دەمەقاڵــێ بــووە لەگــەڵ چاودێــری شــارەوانی لەســەر ئــەم 
ســەرپێچیكردنە. خــۆ ئەگــەر بمزانیبــا ئــەم ئیشــە وا بــە ئاســانی 
باوكیشــمم  مۆڵەتەكــەی  مشــووری  شــتێك  هەمــوو  پێــش  دەبێــت، 

دەخــوارد(.
پەشــیمان  زۆر  كەڵەكچییــە  ئــەم  لەگــەڵ  هاتنــم  لــە  هەرچەنــدە 
ــەوە هەمــوو  ــەم ئاوقات ــە هــۆی ئ ــەڵام زیانیشــم لــێ نەكــەوت، ب ــووم، ب ب
مەرجەكانــی مۆڵەتدانــی دووكانــم زانــی. لــە دڵــی خــۆم وتــم )لە بەیانی 
ــەواو  ــی دووكان دروســتكردنەكەی باوكیشــم ت ــە، مۆڵەت ــر نیی زووت
ــی  ــت نەمدەزان ــە، ئێستاشــی لەگــەڵ بێ ــۆش نەبوای دەكــەم(. خــۆ عەب

ــوە خوشــكی برادەرێكــی دڵســۆزم دەردەچــێ!! ــەو ڕووپێ ئ
پێــش وەســفی  لــەوەو  گەیشــتینە ســەر دووكانەكەیــن هەروەكــو 
ــە  ــی جــاران كــە ب ــوو، هەمــان دووكان ــان كردب ــم بۆت دووكانەكەی
نــاوی كۆڵیــت بــە شــەو و ڕۆژێــك لــە ترســی مــام مەحەمــەد و شــارەوانی 
دروســتی كــرد، تەنیــا یــەك شــتی گۆڕابــوو، ئەویــش گواســتنەوەی 

ــوو. قەپەنگەكــە ب
لــە پێشــەوەی دووكانەكــە، هەڵگیرابــوو و بــۆ دواوە بــە دووری مەتــرو 
نیوێــك بەپێــی مەرجــی شــارەوانی گوێزرابــۆوە. بــەڵام لــە هەمــووی 
ســەیرتر ئەوەبــوو گوێیــە كۆنــەكان كــە پێشــتر قەپەنگەكــەی لــە 
ســەر دانیشــتبوو، هــەر لــە جێــی خــۆی لــە نــاو دوو دینگەكــە مابــۆوە 
ــرادەرە  ــوو. ب ــە شــوێنە نوێیەكــە چەســپ كردب ــری ل ــی ت و دوو گوێ
ــوان قەپەنگەكــە و  ــی نێ ئەندازیارەكــەم پێــش هەمــوو شــتێك دووری
شۆســتەكەی پێــوا و وتــی: زۆر باشــە تــەواوە، مەتــرو نیوێكــی بردۆتــە 

دواوە. 
دواییــش خەریكــی پێوانــی نــاوەوەی دووكانەكــە بــوو، هەرچەنــدی 
دەیكــرد، ڕووبــەری نــاوەوەی دووكانەكــە بیســت مەتــر دەرنەدەچــوو. 
ســەری خــۆی لەقانــد و ڕووی لــە مــن كــرد و وتــی: وا لــە بــەر خاتــری 
ــەوەی  ــەر ئ ــە ب ــەڵام ل ــەواوە، ب ــا مەرجــی نات ــۆ دەنــگ ناكــەم، ئەگین ت
مەرجێكــی  نییــە، كــە  عەیبــی  قەپەنگەكــە  دوورخســتنەوەی  لــە 

ــۆی ئیمــزا  ــم ب ــە خوشــكم دەڵێ ــە ب ــە، بۆی ــی دووكان ســەرەكی مۆڵەت
بــكات.

بــە  یەكــەوە  بــە  برادەرەكــەم  دانانــی  دوای  بــووم،  مەمنــوون  زۆری 
تاكســی گەڕاینــەوە ماڵــێ. لــە ڕێــگا پێــم وت: عەبــۆ ســەرم لــە یــەك 
شــت دەرنەچــوو تــۆ لــە دوێنێــوە ماڵــی ئێمــەت بــە قۆنتــەرات گرتــووە، 
بــۆ ئــەم ئیشــە و دەشــڵێی بۆیــە بــە پەلــەم بەیانــی دەبــێ لــە بەغــدا ئامــادە 
بــم، كەوابــوو بــۆ ئیمــڕۆ هــەر لــە بەیانییــەوە نــە دەچوویتــە شــارەوانی و 

ــا تەماشــای؟  ڕووپێوەكــەت نەدەهێن
لــە قاقــای پێكەنینــی دا و وتــی: تــۆ پیاوەتــی خۆتــت كــرد، حەقــت 

ــەوە. ــە ســەر ئ ــە ب چیی
وتم: توو سەری خۆت ئەگەر پێم نەڵێیت؟

خــۆی لــە بیــر بــردەوە و پێــی نەوتــم. بیــرم لــەوە دەكــردەوە چ فێڵێكــی 
ــت. زۆرم بیــر كــردەوە، لــە دوو گوێــی قەپەنگەكــە زیاتــر  كردبێ
شــكم بــۆ هیــچ نەچــوو. دوو گوێــی كۆنەكــەی قەپەنگەكــەم بیــر 
ــی پێشــەوەی  ــی دینگەكان ــاو كۆنكریت ــە ن ــەوە، كــە هــەر ل كەوت
دووكانەكــەی بەجــێ مابــوون، پێــم وت: عەبــۆ پێــت نەوتــم، بــۆ دوو 
گوێیــە كۆنەكانــی قەپەنگەكــەت نەگوێزابــۆوە و دوو گوێــی 

تــرت كڕیبــوو؟
لە قاقای پێكەنینی دا و وتی: دۆزیتەوە.. دۆزیتەوە!!

بە سەر سوڕمانەوە وتم: چیم دۆزییەوە؟
وتی: بەیانی بە لای دووكانەكەمدا وەرە دەزانی.

نەمزانــی  دەكــردەوە،  لێــی  بیــرم  هــەر  ئــەو شــەوەیان هەتــا خەوتــم 
بــوو. چــی  مەبەســتی 

بەیانی بە بەر دەرگای ماڵیان ڕەت بووم، ئاوڕێكی لای دووكانەكەیم 
دایــەوە، بینیــم قەپەنگەكــە لــە جێــی خــۆی نەمــاوە و گەڕاوەتــەوە 

پێشــەوەی دووكانەكــە بــۆ ســەر گوێیــە كۆنەكانــی جــاران.
كــە ئەمــەم دیــت، شــەرمم لــە خــۆم كــردەوە، خەمــی ئــەوەم بــوو، 
خوانەخواســتە، ڕۆژێــك لــە ڕۆژان ڕووپێوەكــەی خوشــكی برادەرەكــەم 
ــێ  ــم پ ــێ، چی ــەم شــێوەیە ببین ــە ب ــەم دووكان ــەوێ و ئ ــە ئ ــی بكەوێت ڕێ

ــی گەیشــتووە. ــە مامــی منیــش تێ ــە هەمووشــی ناخۆشــتر ب ــێ. ل دەڵ
نــاو  لــە  دروســتكردن  دووكان  مۆڵەتــی  تــری  مەرجێكــی 
دووكان  دوو  نێــوان  دووریــی  نەدەبــوو  ئەوەبــوو،  گەڕەكەكانــدا 
لــە ســەد مەتــر كەمتــر بێــت، بۆیــە یەكســەر مــام مەحەمــەدی بــێ 
مەســەلەیەی  بــەم  باوكــم  چــۆن  زانیــم كــە  بیركەوتــەوە.  بەختــم 
نەزانیــوە ئەوهــاش دەســتی خــۆی پێــش مــام مەحەمــەد خســتبۆوە بــۆ 
هەتــا هەتایــە لــە مۆڵەتــی دووكان دروســتكردن بــێ بەشــی كــردووە، 
ئــەو دڕكەشــی لــە ژێــر پێــی دەرهێنــاوە، كــە كاتــی خــۆی لــە ژێــرەوە 
چاودێــری شــارەوانی لێــی وەئــاگا هێنــا و دووكانەكــەی پێشــووی پــێ 

هەڵوەشــاندەوە.

هەزار گوناه و یەك تۆبە

ماوەیــەك بــوو عەبــۆ زەبۆكــم وەكــو جــاران نەدەبینــی، عەبــۆ زەبۆكــم 
وەكــو جــاران نەدەبینــی، گوێیەكانــم بــۆ دەنــگ و باســی قــوڵاخ 
ســەیر  زۆر  بەلامــەوە  نەزانــی.  لێــی  نوێــم  هیچــی  بــەڵام  كردبــوو، 
بــوو ئەگــەر دوو حەفتــە دووكانەكــەی نەكاتــەوە، یــان نــاوی لــە 
مەجلیســێك بــاس نەكرێــت، موعجیــزەی خوایــە. بــووە بــەردی بــن گــۆم 
ــە چــارەی  و ســەرو ســۆراخی نەمــا. هەرچەنــد كەســمان كەیفمــان ب
ئــەم ســاختەچییە ناڕەســەنە نەدەهــات، بــەڵام بەبێــی ئەویــش بێنمــان 

نەدەهــات.
هــەر لــە مناڵییــەوە لەگــەڵ فڕوفێڵەكانــی ڕاهاتبوویــن و تامــەزرۆی 
خــۆم  زیاتــر  دەهاتــەوە.  پێــی  ســەبووریمان  و  ببوویــن  فڕوفێڵەكانــی 
پــێ نەگیــرا و بڕیــارم دا لــە ســۆراخی بپرســم. لەگــەڵ خەڵكــی 
ســەر  لــە  مافــی  دراوســێ  وتمــان  كۆبووینــەوە،  گەڕەكەكەمــان 
دراوســێ هەیــە، بۆیــە لــە ســەر ئــەوە ڕێككەوتیــن بچینــە ماڵیــان و بــە 

ســەری بكەینــەوە.
چووینــە ماڵیــان، وا پــێ دەچــوو عەبــۆ زەبــۆك ئەمجارەیــان بــە ڕاســتی 
نەخــۆش بێــت، بــەوەدا دیاربــوو خــۆی لــە ژێــر دوو لێــف و بەتانییــەك 

پێچابۆوە و ســەر و ڕیشیشــی تێكئاڵابوو، ڕەنگی زەرد وەكو پەلكە 
ــە دوورەوە تینــی گەرمییەكــەی بۆمــان دەهــات.  ــوو، ل ــێ هاتب ــازی ل پی
ناڵــە ناڵیشــی هــەر مەپرســە، دەتــوت مناڵــی ســاوایە، دەنووزایــەوە. لێــی 
نزیــك كەوتمــەوە، دەســتم لــە ســەر نیوچەوانــی دانــا، وەكــو تەنــوور 
ــاگام  ــێ بــوو. وە ئ ــوو تایەكــی قورســی ل ــوو، دیارب ســوور هەڵگەڕاب
هێنــا، هەندێــك قســەی خۆشــم بــۆی كــرد و دڵیــم دایــەوە. هەندێــك 
ئــاوم پڕژانــدە ســەر دەموچــاوی و بــە زۆری لــە ژێــر نوێنەكــەی دەرمهێنــا 
و پێــم وت: گشــت دراوســێیەكان هاتوونەتــە لات، هەندێــك ورەت 

بــەرز بێــت.
هێــزی هێنــا بــەر خــۆی و وەكــو جــاران دەســتی بــە قســەی قەڵــەو 
كــردەوە. ڕووی لــە ئێمــە كــرد و وتــی: قــەت نەمدەزانــی ژیــان وەكــو 
چرایەكــە هــەر بكوژێتــەوە دەكوژێتــەوە و مایــەی پووچــە، ئــەوەی بــە 

ــە. ــت، هــەر چاكــە و پیاوەتیی كەڵكــی مــرۆڤ بێ
دراوســێكان كــە ئەمەیــان گــوێ لــێ بــوو، واقیــان وڕمــا، زاریــان 
بســتێك بــەش بــۆوە، ڕوویــان لــە یــەك كــرد و دەســتیان كــرد بــە 
پســەپس، )دەبــێ ئــەوە عەبــۆ زەبــۆك بێــت قســەی وابــكات، باســی ڕۆژی 
دوایــی بــكات و لــە چاكــە و خراپــە و پیاوەتــی و خێــر و خێرخــوازی 

بتۆژێتــەوە؟!(.
عەبــۆ زەبۆكیــش زیاتــر لــە ســەر قســەكانی ڕۆیشــت و وتــی: )تۆبــەم 
ــەلای  ــر ب ــام و نەمــردم، هیچــی ت ــەی نســووح، ئەگــەر م كــردووە، تۆب
درۆ و فــڕ و فێــڵ و خراپــەدا نــاڕۆم و نــاوی كــەس بــە خــراپ ناهێنــم. 
نانێكــی حــەڵاڵ ئەگــەر خــوا بــە قســمەتی كــردم، ئــەوا دەیخــۆم، 
ئەگــەر نەشــیدا، ئــەوا شــوكرانەی دەكــەم و چــاوم لــە ڕزقــی حــەرام 
نابێــت. هەنــدەم نەمابــوو ئەوجارەیــان پەلــەواژ ببمــەوە و بمــرم، ئــەو 
ســامانەی تەمەنێكــی دوور و درێــژ بــە دەردە ســەری كــۆم كردبــۆوە، 

هیچــم بــە كەڵــك نەدەهــات(.
ــەوە  ــە دەم گریان ــی دا و ب ــە پڕمــەی گریان ــە ئێمــە كــرد و ل ڕووی ل
وتــی: ســامانم لــە ملیۆنێــك ڕەتــی كــردووە، هەتــا ئێســتا فلســێكم 
زەكات لێــی دەرنەكــردووە، بەرامبــەر ئێــوە و خــوا و پێغەمبــەرم خــۆم 

ــم. ــەت دەزان ــە خەجاڵ ب
بــە دەستەســڕێك فرمێســكی چاویمــان  هەندێــك دڵیمــان دایــەوە و 
وشــك كــردەوە وتمــان: كــێ بێــت لــە ئێمــە لــە ژیانیــدا گوناهــی 
نەكردبێــت و دەرهــەق بــە دراوســێیەكانی تەقســیری نەكردبێــت. 
ــێ بــكات  ــەی كــرد زوو هەســتی پ ــاو هەڵ ــە كــە پی گرینــگ ئەوەی
و ڕاســتی بكاتــەوە و لغــاوی شــەیتان لــە دەمــی بكاتــەوە. پێشــینان 
گوتووشــیانە هــەزار گونــاه و یــەك تۆبــە. خــوا زۆر بــە ڕەحمــە، لــە 

ســەرە مەرگــدا تۆبــەی مــرۆڤ قەبــووڵ دەكات.
عەبــۆ زەبــۆك لەگــەڵ ئــەم قســانەی ئێمــە زەوقــی كرایــەوە و ڕووی لــە 
ئێمــە كــرد و وتــی: )بڕیــارم داوە، ئەگــەر لــەم نەخۆشــییە ڕزگارم 
بێــت ئــەوا هەمــوو پیــاو و ئافرەتــە بــە تەمەنەكانــی گەڕەكەكەمــان 

لــە ســەر حســێبی خــۆم ببــەم بــۆ حــەج(.
میوانــەكان زیاتــر حەپەســان و زمانیــان بســتێك دەرهێنابــوو و دەمیــان 
بــەش ببــۆوە. منیــش ســەرم ســوڕمابوو، لــە بیــری خــۆم دەمــوت )ماقووڵــە 

ئەمــە قســەی عەبــۆ زەبــۆك بێــت؟!(. 
بــووە غەڵبــە غەڵــب و پســەپس، بــە یەكییــان دەوت )ماقووڵــە عەبــۆ تۆبــە 
بــكات(، هەندێكــی تریشــیان دەیانــوت )تۆبــەی گــورگ مەرگــە(، 
حاجــی حوســێنیش تەســبیحەكەی هەڵــدەدا و بــە پێكەنینــەوە دەیــوت: 

ئیبلیــس و تۆبەیــان نەوتــووە!!
خــۆم بــۆ نەگیــرا و پێــم وت: عەبــۆ ئــەوە بــە ڕاســتیتە، ئەگــەر بمانــەوێ 

ئــەم ســاڵ دەمانبــەی بــۆ حــەج؟

بــە پێكەنینــەوە وتــی: مــن تۆبــەم كــردووە و شــەرتم لەگــەڵ خــوا 
كــردووە حەجــی ئــەم ســاڵتان لــە ســەر مــن بێــت.

پێم وت: هەتا بە چاوی خۆم نەبینم قەت ناچێتە ئەقڵمەوە.
ڕەحمــان ســەروپێ ڕووی تــێ كــرد و وتــی: هــەر لــە ئێســتاوە نــاوی مــن 
ــی تریــش  ــەك ئەوان ــە دوای ی ــەك ل لای خــۆت بنووســە. دوای ئەویــش ی

وتیــان: نــاوی ئێمــەش بنووســە.
تەنیــا حاجــی حوســێن نەبێــت هیــچ دەنگــی نەكــرد. ڕووم تــێ كــرد 
ناتــەوێ  دیــارە  ناكەیــت،  دەنــگ  بــۆ  حوســێن  حاجــی  وت:  پێــم  و 

بكەیتــەوە؟ نــوێ  زیارەتەكــەت 
ــۆ بەهەشــتیش لەگــەڵ  ــۆ حــەج، ب ــەك ب ــی: ســوێندە و خواردوومــە ن وت

عەبــۆ نەچــم.

چۆن عەبۆ زەبۆك دەبێتە حەملەدار 

كاتــی حــەج نزیــك كەوتــەوە و لــە هەمــوو كونجێكــی شــار لافیتــەی 
ناونــووس  بــۆ  بانگەوازیــان  حەملــەدارەكان  و  هەڵواســرا  گــەورە 
كردنــی ئەوانــەی دەیانــەوێ بچنــە حــەج بــاو كــردەوە. پیــاو و ژن 
و پیــر و بــە تەمەنەكانــی گەڕەكەكەشــمان لــە ســەر بەڵێنەكــەی 
عەبــۆ زەبــۆك خۆیــان بــۆ حــەج ئامــادە كــرد و وەفدێكیــان بــۆ ئــەم 
مەبەســتە پێكهێنــا و چوونــە لای عەبــۆ. هێشــتان باســی چوونــە حــەج 
و مەســرەفەكەیان لەگەڵــی نەكردبــوو، عەبــۆ پێشــی لــێ گرتنــەوە 
و وتــی: هەروەكــو پارەكــە بەڵێنــم پــێ دابــوون، ئەگــەر مەیــل بكــەن 

دەتانبــەم بــۆ حــەج.
زیاتــر لــە ســەری ڕۆیشــت و وتــی: هــەر لــە ئێســتا زووتــر نییــە، ئەگــەر 
ــێ لەگــەڵ جنســییەی عێراقــی  ــەری نفووســەكانتانم بدەن ــە دەفت لاتان
و چەنــد وێنەیــەك تاكــو ناوتــان بخەمــە لیســتەكەوە و پاســەپۆرتی 
چوونــە حەجتــان بــۆ دەربهێنــم. ئــەوەی لــە لاشــی نییــە بــا بەیانــی بۆمــی 

بهێنێــت.
لــە خۆشــییان دەمیــان پــڕ ئــاو ببــوو، ڕووی تــێ كردنــەوە و وتــی: بــە 
ــە تەمــەن گــەورە  ــەوەی ب ــی ئەمســاڵ ئ ــی تەعلیمات ــن بەپێ ــان دەزان خۆت

نەبێــت و یەكــەم جــاری نەبێــت وەیــان ســێ ســاڵ بــە ســەر حەجــی 
ــادات،  ــاوەی چوونــە حەجــی ن پێشــووی ڕەت نەبووبێــت ئــەوا دەوڵــەت م
ئەگینــا مــن حــەزم دەكــرد ســەرتاپای خەڵكــی گەڕەكەكەمــان 

ــۆ حــەج. ــەم ب لەگــەڵ خــۆم بب
حاجی حوسێن پانزە ساڵ لەمەوبەر حەجی كردبوو، تۆزێك شارەزایی 
ــە هەوەڵــەوە  ــە هــەر ل ــوو، بۆی ــدا كردب ــارەی چوونــە حەجــەوە پەی ــە ب ل
فشــەی بــە بەڵێنەكــەی عەبــۆ زەبــۆك دەهــات و بــە خەڵكەكــەی 
دەوت: كاتــی خــۆی كــە مــن و )حاجــی عەیشــێ( ی ژنــم چووینــە 
حــەج مانگێــك پێشــتر بــە دوای ســەرۆك قافڵــە گەڕایــن هەتــا ســەرۆك 
قافڵەیەكمــان دەســت كــەوت. جێــی بەتاڵــی لــە لیســتەكەیدا مابــۆوە 
و نــاوی ئێمــەی لای خــۆی نووســی و پێشــەكیش پــارەی چــوون و هاتنــی 

ڕێــگای لــێ وەرگرتیــن.
پەنجــەی بــۆ عەبــۆ درێــژ كــرد و وتــی: ئــەم عەبۆیــە هــەر ددانێكــی بــە 
ــە  ــوار هەڵدەگەڕێنــێ، ئــەم فەرمەســۆنە ن ــە دی ــووە و جــۆ ب ســاڵێك هات
نوێــژ دەكات و نــە ڕۆژی دەگــرێ، هەتــا ڕێــی خــراپ هەبــێ ڕێــی چــاك 
ناگــرێ. چــۆن دەچێتــە ئەقڵــەوە لــە ســەر حســێبی خــۆی خەڵــك بــۆ حــەج 
ببــات. ســەری خــۆی لەقانــد و لەبــەر خۆیــەوە وتــی )ئەم ماســتەموویێكی 
تیایــە!!(. ڕەحمــان ســەروپێ و ڕەفیقــی چایەچیــش دوو ڕۆژ بــوو دەفتــەری 
نفــووس و جنســییەی عێراقییــان دابوویــێ. بۆیــە بــە پێكەنینــەوە وتیــان: 
ــووس كــردووە،  ــە لای ناون ئێمــە چیمــان زەرەر كــردووە، وا خۆمــان ل
ئەگــەر بەڵێنەكــەی بەجــێ هێنــا چــاك و چێتــر، ئەگەریــش درۆی 
كــرد، خــوا ڕووی ڕەش بــكات. ئــەم ســاڵ نــا ســاڵێكی تــر لــە ســەر 

حســێبی خۆمــان دەچینــە حــەج.

كاتــی چوونــە حــەج نزیــك كەوتــەوە و پەیتــا پەیتــا قافڵــەی حاجییــان 

كەوتنــە ڕێ. ڕۆژێــك دەچوومــە بــازاڕ، بینیــم عەبــۆ زەبــۆك قاتێــك جلــی 
دانیشــتبوو،  دووكانەكــەی  لــە  و  كــردووە  لەبــەر  نوێــی  كــوردی 
كۆمەڵێك فایلیشی لە سەر مێزەكەی داناوە و پیر و بە تەمەنەكانی 
گەڕەكەكەمانــی لــە دەوری خــۆی كــۆ كردوونەتــەوە و فەتــوای بــۆ 
دەدان، دەیــوت: )بەخۆتــان دەزانــن مــن لــە ســەر حســێبی خــۆم دەتانبــەم 
بــۆ حــەج، پــارەی هــەردوو سەریشــتان بــۆ دەدەم، هیچــم لــە ئێــوە ناوێــت، 
تەنیــا ئــەوە نەبێــت ئێــوەش یارمەتیــم بــدەن و لــە كاتــی گەڕانــەوە هیــچ 

شــتی زیــاد لەگــەڵ خۆتــان مەهێنــن(.
هەموویــان ســەری خۆیــان لەقانــد و وتیــان: ئەشــەدو بیلــلا قســەیەكی 
ــەوە باشــتر  ــەولاوە. جــا ل ــە زیارەتەكــە ب ــان دەوێ ل ــە چیم ــە، ئێم جوان
هەیــە زیارەتــی خۆمــان بكەیــن و فلسێكیشــمان نەچێــت؟! ئــەوەی بــۆ 

ئێمــە ڕێككەوتــووە بــۆ كــەس ڕێــك نەكەوتــووە.
عەبــۆ خــۆی قیــت كردبــۆوە، دەتــوت ســەرە پیــاوی نــاو پیاوانــە، بــەردەوام 
بــوو لــە قســەكانی و وتــی: )براینــە ڕەنــگ بێــت ئێــوە شــارەزاییتان لــە 
ســەر مەككــە و مەدینــە نەبێــت. بــەوە نییــە ئــەوێ ماڵــی خوایــە، ئــەوێ 
لێــرە زیاتــر پیــاوی خــراپ و قۆڵبــڕی كارامــەی تیایــە، گیرفانــی ئــەو 
خەڵكــە وا بــە پســپۆری دەبڕنــەوە، هەتــا دەســت بــۆ باخەڵیــان نەبەنــەوە، 

نازانن(.
لــە درێــژەی قســەكانیدا وتــی: بۆیــە تكاتــان لــێ دەكــەم بایــی خۆتــان 
ــی  ــە مل ــان ب ــاری خۆت ــی ئوب ــن. دوای ــان مەهێن ــارە لەگــەڵ خۆت ــر پ زیات

خۆتــان. مەشــڵێن عەبــۆ پێــی نەوتیــن.
دیســان بــووە پســەپس و خەڵكەكــە ڕوویــان لــە یــەك كــردەوە و بــە 
یەكترییــان دەوت: ئەشــەدوبیللا تــەواوە، خــۆ هــار نەبووینــە، پــارەی زیــاد 
لەگــەڵ خۆمــان هەڵگریــن. عەبــۆ لانســی لــە قســەكردن وەرگرتبــوو 
ــەم ســەرە  ــم ئیــش ل ــان بڵێ ــە دەمــەوێ پێت ــوت: شــتێكی تریــش هەی دەی

خۆشــە، نــەك لــەو ســەر. لــە كاتــی گەڕانــەوە ڕازی نیمــە كــەس هیــچ 
شــت لەگــەڵ خــۆی بهێنێتــەوە، لــە هەندێــك تەســبیح و دیاریــی بچــووك 

بتــرازێ.
بــاری  خۆتــە،  حەقــی  ئەشــەدو  وتیــان:  هەموویــان  دەنــگ  یــەك  بــە 

دەبێــت. قــورس  ئوتۆمبێلەكــە 

چەنــد ڕۆژێكــی نەبــرد، بــەلای ماڵــی عەبــۆ دەهاتمــە خــوارێ، بینیــم 
لۆرییەكــی گــەورە و پیكەپێكــی دوو تەنــی و مونشــەئایەك لــە بــەر 
دەرگای ماڵــی عەبــۆ وەســتابوو، لافیتەیەكــی گــەورەش بــە پێشــەوەی 
مونشــەئایەكە كرابــوو، بــە خەتێكــی گــەورە لــە ســەری نووســرابوو 
)حەجێكــی پیــرۆز( لــە ژێرەوەشــی نووســرابوو )ســەرۆك قافڵــە عەبــۆ(.
خەڵكــی گەڕەكیــش ئەوانــەی خۆیــان لــە لای ناونــووس كردبــوو، 
دانــە  دانــە  و  بــوون  پەلەكانیــان  كەلــو  ڕێكخســتنی  خەریكــی 
دەچوونــە نــاو مونشــەئایەكە. كــە ســەیری مونشــەئایەكەم دەكــرد 
و لافیتــەی پێشــەوەیم دەخوێنــدەوە پێكەنینــم دەهــات. ڕابــردووی پــڕ لــە 
ســاختە و فێــڵ و فــڕ و تەڵەكەبــازی و درۆ و دەلەســەكانی عەبــۆم 
دەهاتنــەوە یــاد و لــە بیــری خــۆم دەمــوت )عەبــۆ و ســەرۆك قافڵــەی حــەج، 
ــووە(.  ــان نەوت ــە حەجی ــازە و چوون ــە فێڵب ــەم ڕێویی ــا!! ئ كوجــا مەرحەب
ئــەو ڕۆژەیــان عەبــۆ زەبــۆك زۆر مشــاوەش و مانــدوو دیــار بــوو. بــە 
خێرایــی لــە نــاو حەوشــەی ماڵەوەیــان دەهــات و دەچــوو، مناڵەكانیشــی 
خســتبووە كار. وەكــو مێروولــە ســەریان لــە دوای یــەك نابــوو، لــە 
ژوورەوە تــا دەگاتــە لۆرییەكــە، كارتــۆن لــە دوای كارتــۆن لــە ژوورەوە 
یــەك ســەفتەیان  لــە ســەر  لــە پشــتەوەی لۆرییەكــە  دەریاندەهێنــا و 
دەكــرد. هەرچەنــدی بیــرم لــێ دەكــردەوە، لــە مەبەســتی نەگەیشــتم، 

ــەم كارتۆنانــە چیــن؟ ــدە لای و پێــم وت: ئ خــۆم گەیان

وتی: مورەبای قەیسین.
ــووە، خوانەخواســتە  ــان نەوت ــێ دەكــەی، حــەج و مورەبای ــان ل ــم: چیی وت

ــت؟! ــوە ناكەی خــۆ بازرگانیشــی پێ
وتــی: ئــەی بەچــی ســەرۆك قافڵــەم، ئێمــە بــە بیابانێكــی وەهــادا دەڕۆیــن، 
لــە تــۆز و خــۆڵ بــەولاوە هیچــی تــری لــێ نییــە، بیخۆیــن. ئــەم مورەبایانــەم 
ــا بخــوات،  ــا هــەر مورەب ــن ب ــەوەی برســی بێت ــە. ئ ــۆ خۆراكــی ڕێگای ب

هەتــا خــوا دەڵــێ بــەس!
هەندێك بیرم كردەوە، نەمزانی بڵێم چی!

گەڕانەوەی قافڵەی حاجی عەبۆ

جەژنــی قوربــان تــەواو بــوو، دانــە دانــە كەشــیدەی نــوێ بــە ســەری 
حاجییــەكان دەبریقایــەوە و پەیتــا پەیتــا قافڵــەی حاجییــان دەهاتنــەوە. 
بــەردەم تەكییــەی شــێخ عەبدولكەریــم وەكــو فڕۆكەخانــەی لــێ 
هاتبوو، ئەوەی كەســوكار و باوك و دایك و خوشــك و برای بۆ حەج 
چووبــوو، لــەوێ چوەڕوانیــان دەكــرد و لــە دەوری ئــەو حاجییانــە كــۆ 
ببوونــەوە كــە دەگەیشــتنە جــێ و لــە ســەر و ســۆراخیان دەپرســین. 
ئێــوارە گەڕامــەوە ماڵــێ، بینیــم قافڵــەی حاجــی عەبــۆش هاتۆتــەوە و 
ڕەحمان سەروپێ و ڕەفیقی چایەچی و مام مەحەمەد و دراوسێیەكانی 
تریشــم بــە كەشــیدەی زەردەوە بینــی، خەریكــی هێنانــە خــوارەوەی 

كەلوپەلەكانیــان بــوون.
چوومــە لایــان، باوەشــمان بــە یەكــدا كــرد و تێــر و پــڕ یەكتریمــان 
پیرۆزبایــی حەجەكــەم  و  لــێ كــردن  بەخێرهاتنــەوەم  مــاچ كــرد، 
لــێ كــردن و پێــم وتــن: لــەو بــاوەڕەدا نەبــووم عەبــۆ بتانگەیەنێتــە 
حــەج!! لــە دڵــی خۆمــدا دەمــوت لەوانەیــە لــە ڕێــگای بیابانــی عەرعــەر 

بتانگەڕێنێتــەوە!
حاجــی ڕەفیقــی چایەچــی پێكەنــی و وتــی: وای لــێ نەكردیــن، بــەس 

ســەد خۆزگــە هــەر لــەوێ بیگەڕاندباینــەوە.
وتم: بۆ؟

دیاربــوو هەموویــان لێــی لالــووت بــوون، بــە چــاوی ڕقــەوە ســەیریان 
دەكــرد. ئەویــش خــۆی مــۆن كردبــۆوە و نقــەی لێــوە نەدەهــات، حاجــی 
عەبــۆ كوڕەكانــی بــە ســەر لــۆری خســتبوو، هــەر خەریكــی داگرتنــی 
كارتــۆن بــوون و دەیانبــردە ژوورەوە. ســەیرێكی لۆرییەكــەم كــرد 
ــە كارتۆنــی گــەورە و مافــور  ــوو ل ــڕ ب ــوان پ ــا ســەر دەركــە و لێ هەت
و وەرتــە و كەلوپەلــی گرانبەهــا. هــەر هەمووشــیان بــۆ ماڵــی حاجــی 

عەبــۆ گواســتەوە. 
عەبــۆ  حاجــی  چییــە،  ئــەوە  وت:  چایەچیــم  ڕەفیقــی  بــە  بــە گاڵتــە 

وەرگرتــووە؟!  كەلوپەلــی  هێنانــی  وەكالەتــی 
بــە پێكەنینــەوە وتــی: هــەر لــەوە دەپرســی؟! مەگــەر عەبــۆ زەبــۆك 
ــە  ــەوە، ئەوهــاش ب ــە پــڕی هێناوەت ــەم لۆرییــەی ب نەبێــت!! ئێســتا چــۆن ئ
ــە  ــۆوە و ب ــری كۆكردب ــی هەولێ ــای دووكانەكان ــە مورەب ــڕی كۆن پ
ئێمــە و حاجییەكانــی مەككــە و مەدینــەی ســاخ كردنــەوە. خــۆزگا 

ــام. ــەم ئیبلیســە نەچووب ــا لەگــەڵ ئ گــووم بخواردب
زۆر ســەیرم بــە گلەیییەكــەی هــات وتــم: تــۆ هیــچ زەرەرت كــردووە؟ 
بــەس نییــە لــە ســەر حســێبی خــۆی ئێــوەی بــردە حــەج، لــەوە زیاتــر چیتــان 

دەوێ؟
وتــی: ئــەم فەرمەســۆنە بازرگانــی بــە ئێمــەوە كردبــوو، بــەڵام ئێمــە 

خەشــیم بوویــن و نەمانزانــی.
وتم: چۆن؟

وتــی: ئــەم ســاڵ مەرجەكانــی چوونــە حــەج زۆر قورســتر بــوون لــە 
ــەوە. هــەر  ــە دەگرت ــە ســەدی یەكــی ن مەرجەكانــی ســاڵی پێشــوو، ل
ــر و  ــە پی ــی ب ــا بەڵێن ــە ســەرەتاوە تەنی ــە هــەر ل ــەو عفریت ــوو ئ ــەش ب بۆی

ــوو  ــەوە نەچــوو، ئەوەب تەمــەن درێــژەكان دا و هیــچ بــەلای جاحێڵەكان
ــە. ــە خــۆی كــردە ســەرۆك قافڵ ــە واســیتەی ئێم ب

وتم: ئەوجا چییە، بۆ نەیدەتوانی بەبێی ئێوەش بچێتە حەج؟
وتی: وا دەزانی ئەو بۆ زیارەتەكە هاتبوو؟

وتم: ئەی بۆچی هاتبوو؟ 
وتی: بۆ كەسابەت و بازرگانی و قاچاخچێتی.

وتم: چۆن؟
وتــی: ســەرۆك قافڵــە ڕێــگای پــێ دراوە پیكەپێــك بــە تەنیــا بــۆ خــۆی 

تەرخــان بــكات.
وتم: ئەوجا چییە؟

وتــی: چــۆن چییــە؟ ئــەو پیكەپــە پــڕ لــە كەلوپەلــی گرانبەهــا دەكات 
و لێــرە بازرگانــی پێــوە دەكات و بــە چــوار نرخــی خۆی دەیفرۆشــێتەوە.

وتم: چی تر؟
وتــی: لەبیرتــە كــە ئامــۆژگاری ئێمــەی دەكــرد و دەیــوت: پــارەی زیــاد 

لەگــەڵ خۆتــان مەبــەن نەوەكــو لێتــان بــدزن؟
وتم: زۆر باشم لە بیرە، بۆ قسەكەی ئەو وەها دەرنەچوو؟

وتــی: ئەگــەر پــارەی زیادمــان لــەلا بوایــە هەندێــك شــتی بــە نرخمــان 
لــەوێ دەكــڕی و ئێســتا بــە نرخێكــی باشــمان دەدایــەوە. بــەڵام لــە بــەر 
ئــەوەی پارەیەكــی باشــمان لــە لا نەبــوو، هەرچــی دەســتمان بــۆی دەبــرد، 
پێمــان نەدەكــڕا، ئەویــش پارەیەكــی زۆری لەگــەڵ خۆی هێنابوو، یەك 
لــۆری گــەورەی لــەو شــتە بــە نرخانــە داگــرت و لــە شــوێنی پشــكنینی 
ســەر ســنووریش لــە ســەفوان هــەر شــتەی بــە نــاوی یەكێكمــان ناونــا. 
فلســێك چییــە پــارەی گوومرگــی نــەدا. ئێمــەش زیكــەی چاومــان 
دەهــات و هــەر لــە ڕێــگاوە تاكــو ئێــرە هــەر ئەنگوســتی خۆمانمــان 

دەگەســتەوە و ئاهــی ســاردمان هەڵدەكێشــا.

وتم: باشە هەر هیچ پارەتان لەگەڵ خۆتان نەبردبوو؟
ئــەوەی  پێــش  بــەڵام  بردبــوو،  خۆمــان  لەگــەڵ  هەندێكمــان  وتــی: 
بگەینــە جــێ، بــەو مورەبــا بۆگەنییــەی كــە هێنابــووی زۆربــەی لــە 

پــێ هێشــتینەوە. باخــەڵ دەرهێنایــن و كەمــی 
ســاغ  ئێــوە  بــە  مورەبایەكانــی  كارتۆنــە  هەمــوو  نــاكات  وتــم: 

كردبێتــەوە؟!
لــە قاقــای پێكەنینــی دا و وتــی: بەرەوەڵــا بــە ئێمــە و حاجییەكانــی 
قافڵەكانی تری ساغ كردەوە و بە بەردێك دوو چۆلەكەی كوشت.
لە درێژەی قســەكانیدا وتی: كە ڕۆیشــتین بۆ حەج، وای تێگەیاندین 
كــە ئــەو مورەبایــەی بــۆ ئێمــە هێنــاوە و لــە بیابــان دەمانداتــێ. هــەر 
لــە گوومرگەكــە ڕزگار كــرد و لەجیاتــی  فێڵــەش خــۆی  بــەو 
ئــەوەی گوومرگــی لــێ بســتێنن، دەستخۆشــییان لێــی دەكــرد. كــە 
لــە جێــگای پشــكنینەكە دوور كەوتینــەوە، بــە چــوار قــات پێــی 
بــۆ  بــە دەســت بهێنــێ  فرۆشــتینەوە. بەمــەش توانــی پارەیەكــی زۆر 
ــەم  ــی ئ ــە، نەیدەتوان ــە نەبوای ــەم فێڵ ــەل. خــۆ ئەگــەر ب كڕینــی كەلوپ
هەمــوو پــارە زۆرەش لەگــەڵ خــۆی بهێنــێ، چونكــە زۆر لــەو بــڕە زیاتــر 

بــوو كــە ڕێــگای پــێ درابــوو.
مــن و حاجــی ڕەفیــق مەشــغوولی گێڕانــەوەی ئــەم ســەربردانە بوویــن، لــە 

نــاكاو دەنگــی حاجــی ڕەحمــان و مــام مەحەمــەد بــەرز بــۆوە.
یاخــەی  عەبــۆ  حاجــی  لەگــەڵ  بینیــم  دایــەوە،  لێیــان  ئــاوڕم  كــە 

دەچــن. یەكــدا  گــژ  بــە  و  گرتــووە  یەكترییــان 
حاجی ڕەحمان دەیوت: غەسالەی خۆمە و هەر ئێستا دەیبەمەوە.

حاجــی عەبــۆش دەیــوت: تۆزێــك ئارامــم لــێ بگــرە هەندێــك مافــی منــی 
تیایــە، بەیانــی بۆتــی دەنێرمــەوە.

لێیــان نزیــك كەوتمــەوە، حاجــی ڕەحمــان ڕووی لــە مــن كــرد و وتــی: 

توخــوا حەقــی منــە یــان نــا؟
منیــش وتــم: بــێ گومــان حەقــی تۆیــە، نــەك مــن، بــە هەركێــی بڵێــن، 

حەقــی تــۆ دەگرێــت.
هــەزار  دانابــوو،  لــە ســەر كەشــیدەكەی  دەســتی  حاجــی عەبــۆش 
ســوێند بــە عانەیــەك هــەر دەیــوت و دەیوتــەوە: بــەو حەجــەی تەوافــم 

كــردووە مافــی منــی تیایــە و بەیانــی دەیدەمــەوە.
حاجــی ڕەحمانیــش ســوورو شــین هەڵگەڕابــوو، ئەوەنــدە تــووڕە و تونــد 
ــە دەنــگ هــاواری  ــڕ ب ــوركان هەڵدەچــوو، پ ــاوان وەكــو ب ــە ت ــوو، ل بب
دەكــرد و دەیــوت: ئەتــوو وەرە بــە پــارەی خــۆت شــت بكڕیــت و بــە بــاڕە 
بــاڕ بــە زینــدی چــاوان لێتــی زەوت بكــەن. ڕووی لــە ئێمــە كــرد و وتــی: 
برایــان ئێــوە شــایەت بــن بــا پیشــانمان بــدات، بزانیــن مافــی چــی ئــەوی 
تیایــە، لــە ســەر دەســتی ئێــوە دەنــگ نەكــەم و ئــەم غەسالەیەشــم لــە 

خــوا گەرەكــە و بــا بــۆ خــۆی بێــت.
هەموو بە یەك دەنگ وتیان: ئەشەدو قسەیەكی جوانە.

لە حاجی عەبۆ چوومە پێشــەوە و دەســتم خســتە ســەر شــانی و پێم وت: 
ــم ئەمــەش ئۆینێكــی  كــەس نەتناســێ مــن زۆر چــاك دەتناســم، دەزان
تــری تیایــە، پێــی نــاوێ ئــەم بەســتەزمانە هیچــی تــر مانــدوو بكەیــت، 
ئەگــەر دەزانــی هــی خۆیەتــی بیــدەوە و هیچــی تــر تەشــقەڵەی پــێ 
مەكــە. ئەگــەر فێــڵ و فڕیشــت تیــای كــردووە فەرمــوو لــە بــەر چــاوی 
ئێمــە ســاغی بكەنــەوە. حاجــی عەبــۆ زۆر دوودڵ بــوو، نەیدەزانــی چــی 
بڵــێ، وەكــو بڵێــی نهێنییەكــی زۆر گــەورەی لــە نــاو حەشــار دابێــت، 

بۆیــە نەیدەویســت لــە بــەر چــاوی ئێمــە ئاشــكرای بــكات.
ــۆ  ــووم ب ــر ب ــە پەلەت ــان ب ــە حاجــی ڕەحم ــش ل ــت، منی ــەوەی ڕاســتی بێ ئ
زانینــی ئــەو نهێنییــە و هەرچەنــدی دەمكــرد نەمدەزانــی مەســەلە چییــە 

و مەبەســتی عەبــۆ لــەو مافــە چییــە.

بۆیــە هەمــوو لایــەك تەنگمــان پێــی هەڵچنــی و ناچارمــان كــرد كــە 
ــان  ــە حاجــی ڕەحم ــت و واز ل ــە ســەر غەســالەكە هەڵبگرێ دەســت ل
بهێنــێ و بیداتــەوە. وەیــان لــە بــەر چــاوی ئێمــە مافــی خــۆی لــە نــاو 
هەڵبگرێتــەوە. دەتــوت حاجــی عەبۆیــان لــە ســەر كــەر گرتــووە، بــە 
شــەرمەوە بــە خــۆی و پلایــس و دەرنافیــس كەوتــە ســەر كردنــەوەی 
ــاو  ــە ن دیــوی دواوەی غەســالەكە و جیهازێكــی ڤیدیــۆی ناشــیوناڵی ل

دەرهێنــا و وتــی: ئــەم ڤیدیۆیــە هــی منــە.
حاجییــەكان چاویــان ئەبڵــەق بــوو، حاجــی ڕەحمانیــش ســەری خــۆی 
لــە شــەیتانت دا، عەبــۆ لەگــەڵ خــۆت و  لەقانــد و وتــی: نەعلــەت 
كــردەوەت، ئــەم كاوەشــت لــە ســەرم نــاوە و بــە خۆشــم نەزانیــوە!!
ڕووی لە ئێمە كرد و وتی: هەزار ســوێندم لای ئەفســەری گوومرگ 
خــوارد كــە هیچــی تیــا نییــە، چیــم بــە خــۆم دەوت ئەگــەر تەماشــای 

نــاوەوەی بكردبــا!!

بــەم جــۆرە ســاختە و فڕوفێڵەكانــی عەبــۆ زەبــۆك نــە ســەریان هەبــوو نــە 
بــن. ســاڵ كــە ســێ ســەد و شەســت و پێنــج یــان ڕۆژێــك زیاتــرە، ئەگەر 
بــە درێژایــی ئــەو هەمــوو ڕۆژانــە باســی ئاین و ئۆین و كەڵەكاتەكانی 

عەبــۆ زەبۆكتــان بــۆ بكــەم، هێشــتان هــەر مشــتێكە لــە خەروارێ.
ــی خــوا كــرد، زۆر كەیــف  ــە ماڵ ــەی كــرد و ڕووی ل ــۆ تۆب كــە عەب
ســاز بــووم لــە دڵــی خــۆم وتــم )ئەوەنــدەش هــەر باشــە و فلیمــی ئەفعالــە 
دێــت( كەچــی  پــێ  لێــرەدا كۆتایــی  ئیبلیســە  ئــەو  خەبیســەكانی 
نەمزانــی چوونــە حــەج لــە لای ئــەو فەرمەســۆنە بڕوانامــەی دكتۆرایــە 
بــێ  و  وەفایــی  بــێ  و  ویژدانــی  بــێ  و  درۆزنــی  و  تەڵەكەبــازی  لــە 
ــۆك حاجــی  ــۆ زەب ــەی كــە عەب ــەو كات شــەڕەفیدا. هــەزار خۆزگــە ب
نەبــوو، هــەر لــەو ڕۆژەوەی كەشــیدەی زەردی لــە ســەر نــا، هــەزار ســوێند 

بــە عانەیــەك، لەجیاتــی ســوێند بــە تــەڵاق و بــە شــەڕەفی بخواتــن دەســتی 
لــە ســەر كەشــیدەكەی دادەنــا و ســوێندی بــە كەعبــە دەخــوارد كــە 

ــوو. تەوافــی كردب

چیڕۆك نووس و رۆمان نووس )كەمال سەعدی(:

- لە ساڵی 1956 لە شاری هەولێر لە دایكبووە.
- بڕوانامەی بەكالۆریۆس و ماستەر و دكتۆرای لە یاسا هەیە.

- دەیــان كتێبــی چاپكــراوی لــە بــواری یاســا و ئــەدەب و ڕۆشــنبیری 
هەیــە.

و  ڕۆژنامــە  لــە  یاســایی  و  ڕۆشــنبیری  و  ئەدەبــی  بابەتــی  دەیــان   -
كردۆتــەوە. بــاو  گۆڤــارەكان 

- ئەندامی یەكێتی نووسەرانی كورد و سەندیكای ڕۆژنامەنووسانی 
كوردستانە.

*  *  *    

ئەو كتێبانەی نووسەر چاپیكردوون لە بواری چیڕۆك و 
رۆماندا:

ــەش لەگــەڵ ســابیر -  ــە چیرۆكــی كــوردی – هاوب شــەش كورت
ڕەشــید، ســاڵی 1976.

 ون بوون – كۆمەڵە چیڕۆك، ساڵی 1984.- 
 دەرگا – كۆمەڵە چیڕۆك، ساڵی 1990.- 
تڕحێو – كۆمەڵە چیڕۆك، ساڵی 2000 .- 
فەنتازیا – كۆمەڵە چیڕۆك، ساڵی 2010.- 
ســەعید زەبۆكــی لای خۆمــان – رۆمــان، چاپــی یەكــەم، ســاڵی - 

.1997

مەملەكەتی ڕۆبۆتەكان – ڕۆمان، ساڵی 2017.- 
بیرەوەریی جەنگاوەرێك – ڕۆمان، ساڵی 2018.- 
حەج و عومرە - رۆمان، ساڵی 2019.- 

 -  خانمباز  - رۆمان، ساڵی 2019. 
- رۆمانی ڕۆژە تاریك و دژوارەكان، ساڵی 2019.

- عەبۆ زەبۆكی لای خۆمان – رۆمان، چاپی دووەم، ساڵی 2020.
- عەبۆ زەبۆكی لای خۆمان – رۆمان، چاپی دووەم، ساڵی 2020

ئەو رۆمانانەی ئامادەن بۆ چاپ:
= رۆمانی ئاو

پاشكۆكان

پاشكۆی یەكەم
نووسینێكی )سۆران( لە گۆڤاری هەرێم ژمارە 227 لە 1/7/1999 

هەرچەنــدە مەســەلەی دادگایــی كردنــی رۆژنامەگــەری لــە جیهانــدا 
شــتێكی نــوێ نییــە، بــەڵام ســەبارەت بــە كوردســتانی خۆمــان نوێیــە و 
تاكــو ئــەم دوو ســاڵەی دوایــی دادگاكانــی كوردســتان ئــەم جــۆرە 
دادگاییەیــان بــە خــۆوە نەبینیبــوو. دیــارە ئەمــەش لــەوەوە ســەرچوە 
ــەی ســێیەمی حكومەتــی هەرێمــی  ــە ســایەی كابین دەگرێــت كــە ل
كوردســتاندا بــە كــردەوە بــواری ئــازادی رادەربڕیــن دراوە و ئەگــەر 
ــن  ــان باشــترە بڵێی ــن، ی ــەك بووب ــە ی ــەكان دژ ب ــا جارێكیــش ڕای جارن
لایەنێــك وای زانیبــێ كــە ئــەم ئازادییــە لــە بەرژەوەنــدی یەكێكدایــە 
و دژ بــەوە ئــەوا ئەویــش بــە یاســا چارەســەر كــراوە و ڕێگــەی یاســایی 

گیراوەتــە بــەر بــۆ یەكلایــی كردنــەوەی كێشــەكە.
ــە  ــە دژ ب ــەم بابەتان ــەك داوای ل ــە ســاڵی 1998 دا ژمارەی ــە ل ــۆ نموون ب
هەندێــك ڕۆژنامــە و گۆڤــار، یــان نووســەر و ڕۆژنامەنــووس لــە لایــەن 
چەندین كەســەوە بەرزكرانەوە بۆ دادگا و شــوكور یاســا ســەروەری 
خــۆی نوانــد و لــە هەمووشــیاندا كێشــەكان یــەكلا كرانــەوە. كــە 
هەندێــك لــەو داوایانــە، دژ بــە كەســایەتی ناســراو لــە ئاســتی وەزیــر و 

پەرلەمانتــار و بەرزتریــش بــوون.
یەكێك لەو داوایانە لە دژی وەزیری ڕۆشنبیری سەرباری فەرمانەكەی 
و كەمــال ســەعدی ڕۆماننــوس بــوو، كــە وەك نموونــە بــە كورتــی 
ــی كارەكانــی ئــەو  تیشــكێك دەخەینــە ســەر چۆنییەتــی بەڕێوەچوون

دادگاییــە.

سەرەتایەك:

دوای باوبوونــەوەی ڕۆمانــی ... زەبۆكــی لای خۆمــان كــە كەمــال 
ســەعدی نووســیبووی و لــە ســەرەتای ســاڵی 1997 دا باوكرایــەوە، 
ڕۆمانەكــە )عەزیــز نەســین ئاســا( نووســراوە و ڕەخنــە لــە هەندێــك 
ئــەوەی  پــاش  دەگــرێ.  كۆمــەڵ  نێــو  ســاختەكارانەی  ڕەفتــاری 
خەڵكانێــك  نییــە  دوور  ڕایــەی  ئــەو  گەیشــتە  نووسەرەكەشــی 
تەفســیری لابــەلای بــۆ بكــەن پاڵەوانەكــەی بــەم و بــەو بشــوبهێنن 
ڕوونكردنەوەیەكــی لــە ڕۆژنامــەی دەنگــی میللــەت ژمــارە 32 ڕۆژی 
15/8/1998 و هەرێمــی كوردســتان ژمــارە 184 لــە 27/8/ 1998 
ــی  ــدە پاڵەوان ــوو كــە هەرچەن ــەوە داب ــدا ئامــاژەی ب باوكــردەوە و تێی
كەســێكی  بــەڵام  زۆرە،  وێنــەی  كۆمەڵــدا  نێــو  لــە  رۆمانەكــەی 

دیاریكــراو نییــە و دەســتكردی خەیاڵــی نووســەر خۆیەتــی.
لایــەن  لــە  داوایــەك   19/8/1998 ڕۆژی  لــە  ئەوەشــدا  لەگــەڵ 
هاوڵاتییەكــی كوردســتان )دانیشــتووی هەنــدەران( دژ بــە رۆماننــوس 
و وەزیــری ڕۆشــنبیری لــە دادگا بــەرز كرایــەوە. داواكار بەهــۆی 
ناســیاوی لەگــەڵ رۆماننــوس و گوایــە ماوەیــەك كاری هاوبەشیشــیان 
كــردووە، ئیدعــای ئــەوەی كردبــوو كــە ئــەم رۆمانــە لــە ســەر ئــەو 
نووســراوە و زیانێكــی زۆری مەعنەوییــان لێــداوە و داوای بــڕی نیــو 
دادگا و كرێــی  لەگــەڵ خەرجییەكانــی  قەرەبــوو،  دینــار  ملیــۆن 

پارێــزەری كــرد بــوو.
ڕۆژی  لــە  كێشــەیە  لــەم  گفتوگــۆ  و  دانیشــتن  چەندیــن  دوای 
30/12/1998 دووەمیــن دادگــەی ســەرەتایی شــاری هەولێــر داوای 
داواكارەكــەی ڕەتكــردەوە. ئەمــەش بــە پێــی بڕگــە )2( ی مــاددەی 
11 لــە یاســای چاپەمەنــی هەرێمــی كوردســتان ژمــارە )10( ی ســاڵی 

1993 و مــاددەی )58( لــە یاســای ســەلماندن و مــاددە )154، 161، 
یاســای  لــە   )63( مــاددە  و  شارســتانی  دادبینــی  یاســای  لــە   )166
پارێــزەران بــوو. بــە شــێوەیەكی ئاشــكراش بڕیارەكــە ڕاگەیەنــدرا.
ــوو، بۆیــە داوای تێهەڵچوونــەوەی كــرد،  ــارە قایــل نەب داواكار بــەم بڕی
بــەڵام دادگای تێهەڵچوونــەوەش لــە ڕۆژی 1/3/1999 بڕیــاری دادگای 
 30/12/1998 ڕۆژی  كــە  ی  804/ب/1998  ژمــارە  ســەرەتایی 

دەرچووبــوو پەســند كــرد.
بڕیــاری  لــە  تانــەی  تەمییــز  دادگای  بــەردەم  لــە  داواكار  ئەمجــارە 

دا. تێهەڵچوونــەوەش  دادگــەی 
 29/4/1999 ڕۆژی  لــە  كوردســتان  هەرێمــی  تەمییــزی  دادگای 
تانەكــەی لــە دادگای تێهەڵچوونــەوە درابــوو ڕەتكــردەوە بڕیارەكــەی 
دادگــەی تێهەڵچوونــی پەســند كــرد و ڕۆماننــوس و داوالێكــراوی 

دووەم كــە بەڕێــز وەزیــری ڕۆشــنبیری بــوو بــێ تــاوان دەرچوونــز
لــە ســەردەمێكی وەك ئەمــڕۆدا كــە ڕادەربڕیــن ئــازادە و هیــچ جــۆرە 
سانســۆرێكیش لــە ســەر كتێــب و ڕۆژنامــە و گۆڤــارەكان لــە لایــەن 
و  ڕووبــدات  وا  ئاســاییە كێشــەی  دانەنــراوە،  ڕۆشــنبیری  وەزارەتــی 
خــراپ لێــك تێگەیشــتنیش ڕووبــدات، بــەڵام دیــارە )یاســاش ســەروەری 
هەمــوو لایەكــە( و حوكمــی كۆتایــی خــۆی دەدات.زكــە ئەمــەش 

نیشــانەیەكی دیكــەی شارســتانییەتە. 

پاشكۆی دووەم:

دۆســییەی ئــەم ڕۆمانــە لــە دادگــەی ســەرەتایی هەولێــر/ دووەم بــە ژمــارە 
804/ب/1998 

الجمهوريــة العراقيــة                                        بســم اللــه 
الرحمــن الرحيــم

وزارة العدل
محكمة بداءة أربيل/2 
الدعوى 804/ب/1998 

 30/12/1998 بتاريــخ  أربيل/الثانيــة    بــداءة  محكمــة  تشــكلت 
برئاســة الحاكم الســيد رؤوف رشــيد المأذون بالقضاء بأســم الشــعب 

وأصــدرت قرارهــا الاتــي:
المدعي )س.ط( وكيله المحامي )ه.م. ط( 

المدعي عليهما: 
 1- كمال سعدي مؤلف رواية المحتال

2- وزيــر الثقافــة فــي الاقليــم اضافــة لوظيفتــه/ وكيلــه المحامــي )ن. 
ي. م(

القرار: 
ــه الأول كمــال ســعدي  لادعــاء المدعــي ))اشــتريت مــع المدعــى علي
قطعــة ارض فــي أربيــل أفــرزت الــى ثلاثــة أقســام ســجلت قطعتــان 
منهــا بأســم بنتــي )خ وب ( والقطعــة الثالثــة بأســم المدعــى عليــه 
الأول. واســتمرت علاقاتنــا فحاولنــا شــراء قطعــة اخــرى فــي الموصــل 

مشــتركا. وقــد اســتغل ســفري الــى خــارج الاقليــم، فألــف كتابــا ســماه 
))المحتــال(( ســرد فيــه كل ماحــدث بيننــا مــن تعامــل ووصفنــي فيهــا 
بأكاذيــب لاحصرلهــا وطبعهــا ونشــرها بموافقــة المدعــى عليــه الثانــي، 
اضافــة لوظيفتــه وبســرعة نفــذت الكتــاب فــي الاســواق وقــرأه جمهــور 
الــى أربيــل وتجوالــي فــي الأماكــن العامــة  كثيــر. وعنــد عودتــي 
تلقيــت نظــرات غريبــة وأشــمئزازية وســاخرة مــن بيــن الماريــن بجــواري 
ــال(( اضافــة الــى همســات واشــارات وعنــد  وينادوننــي بأســم ))المحت
البحــث والتحــري مــن قبلــي ومــن قبــل أقربائــي أســباب هــذه الظواهــر 
الغريبــة العجيبــة، عثرنــا علــى الكتــاب المذكــور وحيــث ان عمــل 
المدعــي عليهمــا ألحــق بــي أضــرارا أدبيــة بالغــة اتصلــت بالمدعــي 
عليــه الاول وبعــد اســتجوابه طلــب منــي العفــو والمدعــي عليــه الثانــي 
اضافــة لوظيفتــه أبلغنــي بعــدم وجــود رقابــة علــى المطبوعــات وانــه لــم 
يقــرأ الكتــاب قبــل نشــره((. فطلــب الزامهمــا بالتضامــن بتعويضــه عــن 
الاضــرار التــي الحــق بــه والمقــدرة بمبلــغ 500000 خمســمائة الــف 
دينــار سويســري ولاجــل دفــع الرســم طلــب الحكــم ابتــداء بمبلــغ 1100 
الــف ومائــة دينــار والاحتفــاظ بالباقــي المقــدر مــن قبــل الخبــراء بدعــوى 
منضمــة أو مســتقلة كمــا احتفــظ بالشــكوى الجزائيــة تجاههمــا مــع 

تحميلهمــا المصاريــف وأتعــاب المحامــاة((.
وللمرافعــة الحضوريــة بيــن الطرفيــن ونســخة مــن الكتــاب الصــادر مــن 
دار طباعــة وزارة الثقافــة فــي الاقليــم لعــام 1997 بأســم )المحتــال( 
والمتخــذ شــكل )روايــة( للمؤلــف كمــال ســعدي وحمــل الغلاف صورة 
ــة ســاخرة لرجــل بديــن بملابــس مختلطــة ووجــود صــور  كاريكاتوري
ــاب. وللائحــة  ــدة ضمــن صفحــات وفصــول الكت ــة عدي كاريكاتوري
المقدمــة مــن قبــل وكيــل المدعــي توضيحــا لاستفســارات المحكمــة 
حــول تاثيــر الروايــة علــى شــخص موكلــه وبمــا يقلــل مــن مكانتــه 

الشــخصية والاجتماعيــة فــي المجتمــع الاربيلــي. ولدفــع المدعــى عليــه 
الاول فــي لائحتــه المؤرخــة 23/9/1988 بــأن الروايــة محــل الدعــوى تــم 
طبعهــا ونشــرها فــي شــباط 1997 أي قبــل أكثــر مــن ســنة ونصــف من 
تأريــخ افــادة هــذه الدعــوى ولدفــع وكيــل المدعــى عليــه الثانــي بمــرور 
المحكمــة  ولتكليــف  النافــذ.  المطبوعــات  قانــون  حســب  الزمــان 
مــن  نســخة  وايــداع  المطبــوع  توزيــع  تأريــخ  حــول  عليهمــا  المدعــى 
الكتــاب لــدى المكتبــة الوطنيــة فــي اربيــل وللوائــح المتبادلة والكتب 
المبــرزة وتكــرار اطــراف الدعــوى لاقوالهــم وطلباتهــم وحيــث تبيــن 
ــرة المدعــى  ــل دائ ــه مــن قب ــم طبع ــة. قــد ت لهــذه المحكمــة ان الرواي
عليــه الثانــي اضافــة لوظيفتــه بتأريــخ 5/2/1997 وتــم ايــداع نســخة 
منــه لــدى المكتبــة الوطنيــة بعــدد التســجيل 176 فــي 29/11/1997 
ويقــام المدعــي عليــه الاول بنشــر الخبــر عــن صــدور الكتــاب فــي 
الجرائــد المحليــة وفــي الصفحــة الأخيــرة مــن جريــدة )برايتــي( العــدد 
2275 فــي 18/2/1997 وجريدتــي )هةريمــى كوردســتان( و )صــوت 
الشــعب( الصادرتيــن فــي 23/2/ 1997 وحيــث ان الدعــوي مقامــة 
بتاريــخ دفــع الرســم فــي 19/8/1998 وكــون موضــوع الدعــوى وطلــب 
التعويــض والاضــرار هــذه مشــمولة بأحــكام قانــون المطبوعــات رقــم 
10 لســنة 1993 النافــذ فــي الاقليــم وحيــث ان هــذه مقامــة خــارج 
المــدة القانونيــة المنصــوص عليهــا فــي الفقــرة 2 مــن المــادة الحاديــة 
عشــرة مــن قانــون المطبوعــات النافــذ حيــث لاتســمع دعــاوى الاضــرار 
وطلــب التعويــض بعــد مــرور ثلاثــة أشــهر مــن تأريــخ النشــر فــي المطبــوع 
الــدوري أو البــدء بالتوزيــع فــي المطبــوع غيــر الــدوري. لــذا ولدفــع 
المدعــي عليهمــا بهــذا الخصــوص حكمــت بــرد دعــوى المدعــي عــن 
هــذه الجهــة وتحميلــه المصاريــف واتعــاب المحامــاة لوكيــل المدعــى 
عليــه الثانــي المحامــي )ن.ي.م( بمبلــغ 110 مائــة وعشــرة دينــار حكما 

حضوريــا قابــلا للاســتئناف والتمييــز صــدر وفــق احــكام المــواد 11 
ف2 مــن قانــون المطبوعــات والمــواد 58 مــن قانــون الاثبــات و 154، 
ــون المحامــاة.  ــون المرافعــات والمــادة 63 مــن قان 161، 166 مــن قان

ــا فــي 30/12/1998 . وافهــم علن
الحاكم     

رؤوف رشيد     
ملاحظة:

اقليــم  تمييــز  محكمــة  قبــل  مــن  المحكمــة  قــرار  تصديــق  تــم 
 29/4/1999 فــي  م/1999  ه   /106( بعــدد  كوردســتان 

وێنەی دادگاییكردنی دانەری ڕۆمانەكە

وێنەی دادوەر رۆوف رشید 

وێنــەی هەندێــك لــەو ئەدیــب و رۆشــنبیر و مافپەروەرانــەی كــە لــە 
بــەردەم دادگا ئامادەبــوون بــۆ داكۆكیكــردن لــە دانــەری ڕۆمانەكــە

نــاوی ئــەو بەڕێزانــەی لــە بــەردەم دادگا ئامادەبوون بۆ داكۆكیكردن 
لێم:

بەناوبانــگ  شــاعیری  خەزنــەدار،  مــارف  دكتــۆر  پرۆفیســۆر 
خوالێخۆشــبوو عبدالخالــق سەرســام، چیڕۆكنــووس ســابیر ڕەشــید، 
پارێــزەر تاریــق جامبــاز، پارێــزەر حوســام الدیــن ســەرداری، لێكۆڵەرەوەی 
دادی ســەردار خۆشــناو، پارێــزەر ئاشــتی، نووســەر ئەیــوب گەڵاڵــی، 
پرۆفیســۆر دكتــۆرە شــوكریە ڕەســوڵ، ئەمــە و چەندانــی تــر بــە نامــە 
ــۆر  ــە خوالێخۆشــبوو پرۆفیســۆر دكت ــێ كــردم، لەوان پشــتگیرییان ل

ســەعدی بەرزنجــی، خوالێخۆشــبوو مەهــدی خۆشــناو. 

پاشكۆی سێیەم:

لــە گۆڤــاری )زاگــرۆس الثقافيــة( ی عەرەبــی ژمــارە )2( حوزەیرانــی 
ســاڵی 1997 لاپــەڕە 106 ڕخنەیــەك لــە ژێــر ناونیشــانی )روایــە ســعید 
ــە  ــات الخــداع فــی قالــب ســاخر( ب الخــادع، مســتویات الســرد و جدلی
پێنووســی روزا احمــی لەســەر ڕۆمانەكــەم بــاو كرابــۆوە، لــە خــوارەوە 

وەكــو خــۆی دایدەبەزێنــم:
بيــن عامــي 1976 و 1997 تجربــة جيــدة فــي )العطــاء القصصــي 
خومــان-  لاى  زةبوكــى  ))ســعيد  بروايــة  توجهــا  ســعدي  لكمــال 
رافــدا  يعتبــر  القــاص،  مــا قدمــه  الصــادرة حديثــا ولان  المخــادع(( 
للقصــة الكورديــة الحديثــة كان لابــد مــن تفحــص أول عمــل روائــي لــه 
بدقــة ووضعــه امــام القــراء ليتســنى لهــم التعــرف علــى ابعــاده و مديــات 
افاقــة الفنيــة علــى مســتوى الحــدث والشــخوص والصــراع وتأثيــر قــدرة 
الروائــي فــي اول تجربــة روائيــة وتلمــس ابعادهــا وحجــم الاضافــة التــي 
حققهــا علــى مســتوى عطائــه الخــاص وعلــى المســتوى العــام فــي رفــد 

ــه. ــة ل ــراث الكــوردي الروائــي بعمــل يشــكل اضافــة نوعي الت
و دراســتنا هــذه محاولــة لكشــف حركيــة لبروايــة بمــا فيهــا مــن 
اعمــاق  فــي  واغــور  مختــف  او  منظــور  وصــراع  واحــداث  شــخوص 
ــى  ــه ممــا يســاعد عل الشــخصية الرئيســية ))ســعيد(( و معرفــة خلفيت
تبســيط الروايــة و معرفــة غنــي التجربــة الفنيــة والانســانية التــي يقومهــا 

الكاتــب عبــر قــراءة جدليــة لعناصرهــا البنائيــة.
ان القــاريء عندمــا يتفحــص العنــوان يأتــي الــى مخيلتــه اول وهلــة 
ــال  ــز نســين و ان كم ــب التركــي عزي ــم المخــادع(( للكات ))ابراهي
ســعدي قــد تأثــر بنســين فــي روايتــه ))ســعيد المخــادع(( ولكــن بعــد 
قــراءة الروايــة تكشــف القــاريء بــان كمــال ســعدي اســتطاع و ببراعــة 

ان يبتعــد عــن التملــق والتقليــد و ان يقــدم عمــلا جديــدا مختلفــا تمامــا 
وبــل اكثــر ســخرية عمــا قدمــه عزيــز نســين. فمنــذ الســطور الاولــى 
يدخــل القــاريء الــى اعمــاق حركــة الحيــاة الهادئــة فــي حــي ))مفتــي(( 
بأربيــل ويلــج عالــم الحــي الداخلــي مــع وصــف الكاتــب لــه واعطــاءه 
تفصيــلات ســريعة وخاطفــة عــن اشــخاص الروايــة بصــورة مبســطة 
وينطلــق الســرد بتعميــق الكاتــب ابعــاد شــخصية ))ســعيد(( مــن خــلال 
اصــوات اهــل الحــي فينكشــف صفحــات قــذرة مــن تظاريخــه الحافــل 
بالخــداع فــي مســتويات متباينــة، تداعيــات ماضيــة، منلــوج داخلــي، 
حــدث انــي، حــوار مباشــر، فتتعــدد الاصــوات وتتداخــل الازمنــة. صــوت 
الاســطة عبدالرحمــن الاســكافي والحــاج حســين و رفيــق القهوجــي 
والاخــرون هــؤلاء يشــكلون صوتــا واحــدا فــي الروايــة رغــم اختــلاف 
افكارهــم و مواقفهــم ازاء صــوت ))ســعيد(( المخــادع ومــع ذلــك 
يســتطيع ســعيد ان يقنــع اهــل الحــي بــان ينتخبــوه مختــارا لهــم فنلاحــظ 
براعــة الكاتــب و ســهولة اســلوبه فــي بــدء دور ســعيد فــي الروايــة دون 

ان يحــس بــه القــاريء.
))ســعيد(( جــدي و مخــادع يســتعمل دهائــه الحــاد فــي اقنــاع الاخريــن 
بحســن نوايــاه و عملــه مــن اجــل مصالحهــم حيــث يحــل مشــكلة 
الكهربــاء و المــاء للحــي بأســرع وقــت ويكســب ثقــة الاخريــن مــع انــه 
احتــال عليهــم وقبــض منهــم اجــورا عــن اعمــال وهميــة ولكــن الحــظ 
معــه فــي كل مــرة تســلم معــه الجــرة... ويصــور لنــا الكاتــب في ســرده 
احداثــا كوميديــة ســاخرة يضحــك خلالهــا القــاريء مــن بســاطة اهــل 
الحي و دهاء ســعيد ثم يحشــر الكاتب شــخصية كشــخصية رئيســية 
ــد ان  ــزوج و يري ــر و يت ــا يكب ــك عندم ــب )ســعيد( وذل ــى جان ــة ال ثاني
يشــتري قطعــة ارض للبنــاء و لكنــه لايلقــى ايــة قطعــة لان ســعيد كان 
يشــتريها كلهــا و يبنــي عليهــا و مــن ثــم يبيعهــا فــكان انســان دون 

كبريــاء و عــزة نفــس، يتحمــل كل الاهانــات فالاقــدار يجعــل الكاتــب 
يتعامــل مــع ســعيد فــي شــرائها قطعــة ارض مــن عبدالســتار العربــي و 
بثمــن بخــس و يتفقــان علــى تقســيم القطعــة الــى قســمين ليبنــي كل 
واحــد منهمــا دارا علــى قطعتــه و عنــد اجــراء معامــلات التســجيل 
العقــاري يفشــل خدعــة )ســعيد( فــي تســجيل القطعــة باســم ابنتــه التــي 
لــم تكتمــل )18( مــن عمرهــا ويســتمر الكاتــب فــي ســرد الاحــداث 
ــدار  ــوا مــع ســعيد ال الشــيقة و الســاخرة خاصــة فــي ســرده كيــف بن
ويتصــح بخــل و دهــاء ســعيد فيهــا ختــى يصــل الــى درجــة انــه يــزود داره 
بالابــواب و الشــبابيك مجانــا بحجــة انــه يبنــي مســجدا فــي ســبيل اللــه 
فيــزوده اهــل الخيــر بالابــواب والشــبابيك مجانــا و بعــد اكتشــافهم 
ــب  ــم يســرد الكات للحقيقــة، لاحــول لهــم ولا قــوة امــام ســعيد ومــن ث
كيــف ان ســعيد احــال نفســه علــى التقاعــد مبكــرا فيعطيــك صــورة 
كوميديــة عــن تمثيليــة يقــوم بهــا ســعيد مــن اجــل اقنــاع مديــر الدائــرة 

التــي يعمــل فيهــا ليوافــق علــى احالتــه علــى التقاعــد. 
والمســألة تصــل الــى قمتهــا فــي الهــزل و الخــداع حينمــا يســجل ســعيد 
زيــارات محافــظ اربيــل علــى شــريط فيديــو و يهديهــا للمحافــظ وهــو 
بــدوره يكرمــه و يعطيــه )200( دينــار وقطعــة ارض ))هنــا يقتــل 
الكاتــل عصفوريــن بحجــر واحــد(( حيــث يســرد روايتــه و فــي نفــس 
الوقــت يبيــن فســاد الاجهــزة الحكوميــة انــذاك و يقــول الحقيقــة عــن 

ساســة العصــر.
و يســتمر الســرد الى ان يصل الى حصول ســعيد على وكالة شــركة 
ســكاير اربيــل بدهــاءه و ذكاءه الحــاد فيقــف القــاريء حائــرا بيــن ان 
يضعــف لقــدرة ســعيد الخياليــة و بيــن ان يبلغــه لخداعــه العــم )محمــد( 
صاحــب الــدكان الصغيــر فــي الحــي بعــد ذلــك يصــل الكاتــب بروايتــه 
الــى اخــر المطــاف عندمــا يمــرض ســعيد و يــزوره اهــل الحــي فيتــوب 

عــن كل ذنــب اقترفــه مــن خــداع و نصــب و احتيــال و يعتــذر مــن 
الجميــع و يوعدهــم بانــه اذا قــام مــن مرضــه هــذه المــرة بــان ياخــذ كل 
المســنين علــى حســابه للعمــرة )الحــج( و يقــوم مــن مرضــه و يحصــل 
علــى رخصــة رئيــس قافلــة الحــج و ينبــه الحجــاج عــدم جلــب الامــوال 
معهــم الا بقــدر دفــع الحاجــة ويأخذهــم الــى الحــج و قافلتــه محمولــة 
بمربــا المشــمش و لاشــك ان هــذا فيــه فعلــة مــن افعــال عبــو الشــيطانية 
ــة بالســفر نحــو الحــج و  ــدأ القافل ــو نفســه فتب ــرب و عب لايعلمــه الا ال
بعــد انتهــاء مماســك العمــرة ترجــع القافلــة وكلهــا مفاجــأت فــكل 
ــر  ــون ســعيد لمــاذا؟ لاتعــرف ولكــن فــي الاخي ــون ويلعن الحجــاج ينزل
يتضــح ان عبــو قــد اخــذ مــن حجــاج قافلتــه ممــا يملكــون مــن المــال 
لقــاء اعطائهــم مربــى المشــمش فيشــتري هنــاك ســلع و بضائــع ثمينــة 
ــة بحجــة انهــا بضائــع الحجــاج امــا الحجــاج  و يحملهــا ســيارات القافل
ــر مــن الاشــياء لعــدم امتلاكهــم المــال  ــب الكثي فــلا يســتطيعون جل
الكافــي و ينهــي الكاتــب الروايــة بمنازعــة شــيقة بيــن ســعيد و الحــاج 
ــا للحــاج رحمــن  ــت ترجــع ملكيته ــس كان رحمــن حــول غســالة ملاب
لكــن ســعيد كان مصــرا علــى ان يفتحهــا و فــي الاخيــر يتبيــن ان 
ســعيد قــد اختفــى جهــاز فيديــو داخــل الغســالة وذلــك تهربــا مــن دفــع 
الكمــرك فــي النقــاط الحدوديــة هكــذا كانــت حيــاة ســعيد المخــادع 
و ان فــي الروايــة يكتشــف القــاريء الكثيــر الكثيــر و فــي الختــام 
ــة جــزء  ــى ســعيد هــي بمثاب ــراء، عل ــا ســردته للق ــب ان م ــول الكات يق

صغيــر مــن حياتــه المليئــة بالنصــب والاحتيــال. 
ــا فــان اســتراتيجية الســرد نجحــت لــدى كمــال ســعدي فــي  ومــن هن
صنــع تحــولات حركــة الشــخصية الرئيســية والوحيــدة تقريبــا ســعيد 
والوقــوف عنــد مصيــره فــي الخــداع وفــق فيــه الروائــي بادارتــه وقــدم 
لنــا مــن خــلال موقفــه الفكــري ممــا يجــري فــي واقــع حياتنــا اليــوم فــي 

ســرد ذي مســتويات متعــددة و منظــور رؤيــا لا ينفصــل عــن .....الروائــي 
و دلالاتــه المضمونيــة.

ان روايــة كمــال ســعدى )ســعيد المخــادع او المتــال( قدمــت مســتويات 
ــة و  ــن الفردي ــا م ــي الــرؤي تعــرف معه ــا ف ــدلالات و عمق ــي ال حــدة ف
التســلط و مصــدره حقــوق الاخريــن قــد يكــون ســهلا الطريــق لخــداع 
والاحتيــال ولكنــه فــي نفــس الوقــت يــؤدي الــى تدميــر عــزة النفــس و 
الكبريــاء، وهــي ابهــى مــا يعتــر بــه الانســان فــي المجتمــع ان ))ســعيد 
ــاز بالشــفافية و خفــة الــروح حقــق  المخــادع(( مــن الروايــات التــي تمت

منجــزا ادبيــا مضــاف للتــراث الروائــي الكــوردي الحديــث.  

پاشكۆی چوارەم:

لــە گۆڤــاری )رامــان( ژمــارە )9( لــە )5( ی ئــاداری ســاڵی 1997 
لاپــەڕە 119-118 ژێــر ناونیشــانی )ســەعید زەبۆكــی لای خۆمــان( 
ــە  ــوو، ل ــۆ رۆمانەكــەم كراب ــەوە ب ــە لایــەن ســابیر ڕەشــیدەوە خوێندن ل

خــوارەوە وەكــو خــۆی دایدەبەزێنــم:
ــە پشــت  ــە و ل ــی مرۆڤ ــز لایەنێكــی گرینگــی ژیان ــی تەنزئامێ ئەدەب
بەجــێ  هوشــیار  خوێنــەری  لای  مفارقەیــەك  تەنــزەوە  ئــەو  پــەردەی 
ــێ و تووشــی ســەر ســوڕمانی دەكا و كاریگــەری خــۆی بەســەر  دێڵ
بــە تاســەوە تەماشــای  وەرگرەكــە دروســت دەكات..ز هەموومــان 
نمایشــەكانی )شــارلی شــابلن( دەكەین و دەمانخاتە دنیای پێكەنین 
و سەرســوڕمان، كەچی خۆی لە یاداشــتنامەكانیدا باســی ئەوە دەكا 
ــە دیارخســتنی  ــدا مەبەســتی ب ــەردەی پێكەنینەكانی ــە پشــت پ كــە ل
گریــان و ئازارەكانــی مــرۆڤ و چەوســانەوە و نســكۆكانی مرۆڤــی 
جەنجاڵــی ئــەم جیهانــە ســەیر و ســەمەرەیە..))چەكی ئەدەبــی لاقرتــێ 
لۆمەیەكــی  لــە  كاریگەرتــرە،  و  ئێشــتر  بــە  زۆر  گاڵتەئامێــز  و 
ڕاســتەوخۆ كــە بــە تەنگــەی كەســێكدا بــدرێ، یــان گرینگتــرە 
لــە سەرزەنشــتكردن و جنێــودان و داشــۆرینی هەڵســوكەوتی دژ بــە 
ــە ئەگــەر ویســتت  ــە وتوویان ــاو، بۆی ــەی ب ــت و بنەمــای مرۆڤان داوونەری
كەســێك وا لــێ بكەیــت واز لــە خوویەكــی پــووچ و ناشــیرین و 
دزێــو بهێنــێ، كارێكــی وا بكەخەڵكــی پێــی پــێ بكەنــن، كــە 
ئەمــەش لــە ڕســتەیەكی پــڕ لــە داشــۆرین و تەنانــەت لــە لێدانیــش 

كاریگەرتــرە..((.
نووســینی تەنــز و گاڵتەجــاڕی ئەدەبــە و پێویســتییەكانی هونــەری 
بوونــی خــۆی هەیــە و پێویســتە لــەم تێكەڵاوییــەی كــە لەگــەڵ تەهریج 

و نوكتــە و داشــۆرین، جیــا بكرێتــەوە و وەك چەمــك و دەربڕینیــش 
تــا  ئــەوەی  بەداخــەوە  بكرێــن.  دیــاری  خۆیــان  تایبەتــی  مەدلولاتــی 
تەنیــا  شــیعردا  لــە  دەكرێــت،  بــەدی  ئەدەبــی كوردیــدا  لــە  ئێســتە 
شــیعرەكانی )شــێخ ڕەزای تاڵەبانــی( و لــە چیڕۆكیشــدا هەوڵەكانــی 
چیڕۆكنووســی جوانــە مــەرگ )ڕەفیــق فایــەق( و )كەمــال ســەعدی( 
ــەی  ــە خان ــو ناچن ــواو لێ ــان لێ ــن. ئەگەرچــی هەوڵەكانی ــر نابینرێ زیات
نووســینی تەنــزەوە، بــەڵام وەك هەوڵــی نووســینی ئــەم بابەتــە پیــرۆزن..ز 
جارجــارەش لــە گۆڤــاری )ســروە( ی كوردەكانــی ئێــران دا بــە نــاوی 
ــەرزە نووســینانە  ــەم ت )تەنــزی كۆمەڵایەتــی( بابەتــی كۆمەڵایەتــی و ل
دەبینرێــن. ئەدەبــی تەنــز ئامێــز نووســەرانی زۆر كەمــن، وای لێهاتــووە 
كــە باســی تەنــز دەكــرێ یەكســەر )عەزیــز نەســین( دێتــە ســەر 
زاران و گەلێــك جاریــش نووســەری تــری جیهانــی وەك )مــارك تویــن( 
مــان بیردكەوێتــەوە، رەنگــە هەوڵــی تریــش لــە ئەدەبیاتــی جیهــان و 
دەوروبەرمــان هەبــن، كەچــی وا بــە ئاســانی هەســتیان پیناكــرێ یــان 
هێشــتا بــرا وەرگێڕەكانمــان بــە ئێمەیــان نەناســاندوون- گرنــگ 
ئەوەیــە لــە ئەدەبیــات و نووســینەكانی كوردیــدا هێشــتا لــە خانــەی 
ــە ئامێــز )ســاخر( و  ــە ئەدەبــی گاڵت ــە)) بۆی ــە و دەگمەن نەبوونــی دای
هونــەری كۆمیدیــای رەش بەشــێكە لــەو هــەوڵ و كۆششــەی پێویســتە 
هەبــێ، تــا دەســگیرۆیی ئینســانی ئــەم وڵاتــە زاخــاو چەشــتووە بكــەن 
لــە پێنــاوی زاخدانــی مێشــك و ئارامیــی دەروون و داهێنــان و بــەردەوام 

ــوون((. ب
لــەم بــوارەدا ئــەم رومانــەی )كەمــال ســەعدی( هەوڵێكــی پیــرۆز و 
رۆمانــی كوردیــدا  بــواری  لــە  یەكەمجــارە  چونكــە  ئاواتبەخشــە، 
بابەتێكــی تەنــز ئامێــز دەخاتــە كتێبخانــەی هــەژاری كوردییــەوە، هەم 
لــە رۆمــان و هەمیــش لــە رووی تەنــز ئامێزییــەوە. ئەگەرچــی )ســەعید 

دیــارە كاریگــەری  ناوەكەشــیدا  لــە  زەبۆكــی لای خۆمــان( وەك 
رۆمانەكــەی )عەزیــز نەســین( كــە بــە نــاوی )برایــم زەبــۆك( ە و 
مامۆســتا )ســەعید یەحیــا( كردوویــە بــە كــوردی پێــوە دیــارە، رەنگــە 
كاریگەرییەكــەش بەكارهێنانــی لەقەبــی زەبــۆك و كارتێكردنــی 
ــە هــۆی نووســینی  ــێ و بووبێت ــی پاڵەوانەكــەی نەســین ب كەڵەكچیات
ئــەم رۆمانــە و دەیــەوێ پێمــان بڵــێ لــەم مەملەكەتــەی ئێمەشــدا شــێوەی 
ــم زەبۆكــی )نەســین( زۆرن و دەكــرێ بكرێــن بــە كەرەســتەی  برای
ــز ئامێــز.. جیاوازییەكــەش دەگــەڵ  نووســینی چیــرۆك و رۆمانــی تەن
برایــم زەبۆكــی )نەســین( ئەوەیــە كــە )عەزیــز نەســین( یەكبیــن 
درامــای رۆمانەكــە بــە پاڵەوانێكــی ســەرەكی كــە )برایــم زەبۆكــە( 
پاڵەوانــە  ئــەم  دەورەی  لــە  تریــش  پاڵەوانەكانــی  و  دەبەســتێتەوە  ە 
ســەرەكیەدا دەخولێنــەوە و رۆڵــی تایبەتــی خۆیــان لــە پانتایــی دەقەكەدا 
ســەرەكی  رۆلــی  ســەعدی  كەمــال  لای  كەچــی  كردۆتــەوە، 
چیرۆكنــووس بــە رانــاوی كەســی یەكەمــی تــاك )مــن( و )ســەعید 
زەبۆك( پێكەوە هاوبەشــن لە بنیادنانی تەوەری گشــتی چیرۆكەكە 
ــۆك  ــۆ ڕاژەی باســكردنی ســەعید زەب ــە ناســەرەكییەكان ب و پاڵەوان
دروســتكراون و چنینــی درامــای رۆمانەكــە وەك )عەزیــز نەســین( 
ــدرێ،  ــە خــەوش دانان ــال ســەعدی ب ــۆ كەم ــن نییە...ئەمــەش ب یەكبی
چونكــە تاقیكردنــەوەی دوور و درێــژی عەزیــز نەســین لــەم بــوارەدا 
جیاوازییەكــی زۆری لەگــەڵ تاقیكردنــەوەی )كەمــال ســەعدی( دا 
هەیــە. بــەڵام وەك یەكــەم هەوڵــدان توانیویەتــی لــە كاتــی خوێندنــەوەدا 
خوێنــەر بــۆ جیهانــی ســەیرو ســەمەرەی چیرۆكەكــەی كێــش بــكا 
ــێ هەڵنەگــرێ. ــت و دەســتی ل ــی ئەنجامەكــەی بێ و وەرگــر عەوداڵ

ئەمــەش ســەركەوتنێكی چاكــە وەك یەكــەم هەوڵــی رۆمانــی تەنــز 
ئامێــز لــە ئەدەبــی كوردیــدا. رۆمانــی )ســەعید زەبۆكــی لای خۆمــان( 

لە )19( بەش یان )19( چیرۆك و بەسەرهاتی جیا جیا پێكهاتووە و 
لە هەر بەشــێكیاندا بەشــێكی پێكهاتەی )ســەعید زەبۆك( دەچنرێ 
تــا ئەنجامەكــەی دەبــێ بــە بەشــێك لــە ژیــان و قاڵبــوون لــە كەســایەتی 
ســەعید و دەشــكرێ هــەر بەشــێك لــەم بەشــانە بــە چیرۆكێكــی جیــا 
بخوێندرێتــەوە و ســەرجەم بەســەرهاتی ســەعید زەبــۆك و منــی پاڵەوانــی 
پێكهاتــەی  و  خۆیەتــی  چیرۆكنــووس  چیرۆكەكــە  یەكەمــی 
ئــەم  بكــەن.  رەنگڕێــژ  رۆمانەكــە  یــان  چیرۆكەكــە،  گوتــاری 
جیاوازییــە بنەڕەتیانــەش لــە بنەمــای رۆمانەكــەدا بــە تــەواوی لــە بنەمــای 
ــەت  ــە ئســلووبێكی تایب ــەوە و ب ــا دەكات ــم زەبۆكــی جی ــەری برای هون

بــە خــۆی دەچنــرێ. 
رۆمانەكــە  هونــەری  شــێوازی  و  تەكنیــك  باســی  زیاتــر  ناشــمەوێ 
بكــەم، چونكــە خۆشــم لــە بەرگــی دواوەی رۆمانەكــەدا هەنــدێ 
ــەران خســتۆتە ڕوو،  ــۆ خوێن ــە ب ــەم رۆمان ــارەی ئ ــە ب ــم ل ســەرنج و تێبینی

ئەمەیــان بــۆ رەخنەگرێكــی تــر جــێ دەهێڵــم.

پاشكۆی پێنجەم
لــە بەرگــی دواوەی چاپــی یەكەمــی ئــەم رۆمانــە، بــرای پیرۆكنووســم 
ســابیر ڕەشــید ســتوونێكی لــە ســەر نووســیوە، منیــش لێــرەدا، وەكــو 

خــۆی بــاوی دەكەمــەوە:
لــە كۆمەڵــگای كــوردەواری ئێمــەدا، برایــم زەبۆكی )عەزیز نەســین( 
ئاســامان زۆرن، بــەڵام كامــە قەڵەمــی بــە بڕشــتی گاڵتــە ئامێــز خــۆی 

لــە قــەرەی ئــەو تــەرزە بابەتانــە هەڵســویوە.
)كەمــال ســەعدی( خۆمــان لــە بەرهەمەكانــی لەمەوبەریشــی چ لــە 
ــاری  ــەت و ناوونیشــانەكانیدا خوازی ــی باب ــە هەڵبژاردن ــاوەڕۆك و چ ل ن
ئــەم جــۆرە ئــەدەب و شــێوازە دەربڕینــە بــووە، هــەر بۆیــەش بــە گشــتی 

هەســتی بــەم كێشــە قوڵانــەی نــاو كۆمەڵــگای كــوردەواری كردووە 
و بــە تێڕوانینــی مــن ســەركەوتوانە لــە ڕۆمانــی )ســەعید زەبۆكــی لای 
خۆمــان( ڕەنــگ و دەنگــی داوەتــەوە و دوور لــە لاســایی كردنــەوە و 

خــۆ پێــوە هەڵواســین و ڕەچاوكردنــی ئەدەبــی )نەســینانە(.
وا دەزانــم ئەدەبــی گاڵتەجــاڕی لكێكــی هــەرە گرنگــی دەربڕینــی 
ئێــش و ئــازار و ژان و دەردەســەرییەكانی نەتەوەكەمانــە. خــۆ لــە 
بەیەكگرتنی هەڵس و كەوتی برایم زەبۆك و سەعید زەبۆك دڵنیام 
و بــە ڕاشــكاویەوە دەڵێــم كەڵەكەچیاتــی و قۆڵبــڕی و چاوچنۆكــی و 
ســاختەچیاتی و هەڵپەرســتی و لــە خشــتەبردن بــۆ گەیشــتن بــە مەرامــە 
تایبەتیــەكان، زەبۆكــی كەمــال ســەعدی ســەد بــەردی بــە زەبۆكــی 
نەســین داداوە و ئــەوەی ئەمیــان بــە حەفــت ئــاوان شــوراوەتەوە و فەرمــوو 

تــۆش بیخوێنــەوە؟! 

پاشكۆی پێنجەم

بــۆ  لێكــردم  ڕەزامەندیــی  داوای  گەنــج،  شــانۆكارێكی  نامــەی 
شــانۆ تەختــەی  لەســەر  ڕۆمانەكــە  نمایشــكردنی 

 

 


